
Tti Jian Joajné Jesucristo Que Dicjin Mateo

Cain nixan¢hjen de ixin Jesucristo
(Lc.3.23-38)

17ihi nd lista de cain nixan¢hen de ixin Jesucristo. Jehe Jesucristo joixin de
ngain razé chojni David co de Abraham.

2 Abraham cjoi ndodé Isaac, co Isaac cjoi ndodé Jacob, co Jacob cjoi ndodé
Judd conixin cainxin xancho Judd. 3 Juda cjoi ndodé Fares co Zara, co janné
na cjoi Tamar. Fares cjoi ndodé Esrom, co Esrom cjoi ndodé Aram. 4 Aram
cjoindodé Aminadab, co Aminadab cjoi ndodé Naason, co Naason cjoindodé
Salmon. > Salmon cjoi ndodé Booz co janné Booz cjoi Rahab. Booz cjoi ndodé
Obed co janné Obed cjoi Rut. Obed cjoi ndodé Isai. ¢ Isai cjoi ndodé rey
David, co rey David cjoi ndodé Salomon, co janné Salomdn icha saho cjoi jan
nchichihi na tattita que vinhi Urias.

7 Salomon cjoi ndodé Roboam, co Roboam cjoi ndodé Abias, co Abias cjoi
ndodé Asa. 8 Asa cjoi ndodé Josafat, co Josafat cjoi ndodé Joram, co Joram
cjoi ndodé Uzias. 9 Uzias cjoi ndodé Jotam, co Jotam cjoi ndodé Acaz, co Acaz
cjoi ndodé Ezequias. 10 Ezequias cjoi ndodé Manasés, co Manasés cjoi ndodé
Amon, co Amon cjoi ndodé Josias. 11 Josias cjoi ndodé Jeconias conixin cainxin
xancho Jeconias. Co ngain tiempo mé chojni Babilonia savicao cain chojni
Israel para ngain nonttehe Babilonia de esclavo.

12Después de mé Jeconias cjoi ndodé Salatiel, co Salatiel cjoi ndodé Zorob-
abel. 13 Zorobabel cjoi ndodé Abiud, co Abiud cjoi ndodé Eliaquim, co
Eliaquim cjoi ndodé Azor. 14 Azor cjoi ndodé Sadoc, co Sadoc cjoi ndodé
Aquim, co Aquim cjoi ndodé Eliud. 15 Eliud cjoi ndodé Eleazar, co Eleazar
cjoi ndodé Matan, co Matan cjoi ndodé Jacob. 16 Jacob cjoi ndodé José tti cjoi
xixihi Maria, co Maria cjoi janné Jesus, que dinhi Cristo, tti Dios rroanha.

17 Tafia cjoi catorce ndodaha desde Abraham hasta rey David co de rey
David icatorce ndodaha hasta are chojni Israel cjoi na ngain Babilonia de
esclavo, co ina catorce ndodaha de are mé hasta are concjihi Cristo.

Are congjihi Jesucristo
(Lc.2.1-7)

18 Janhi conhe para concjihi Jesucristo: janné Jesus, Maria, ovechonda
compromiso ngain José para rrocottehe. Co saho de rroguinttecao chd na,
Maria oveya chjan de ixin joachaxin Espiritu Santo. 19]osé, tti joigoan xixihi
Maria, cjoi nd xi jian de ngain Dios, co jehe joinaoha coequin chijni de
ixin Maria. Jehe ijoinaoha rroguecao Maria. Mexinxin jehe Xaxaon que
irrocjanha ngain Maria. Jehe joinaoha conohe icha chojni que ixin jehe na
ijeha novio na, mexinxin jehe Xaxaon jafid. 20 Co are José jiXaxaon jafia, nd
angel de Dios joi ngain cottathin are tajijoa José co angel mé ndacho:

—]José, jaha tti razé David, Xaonha que ixin Maria soan thiha, ixin chjan
que jehe rrochonda joixin xan de ngain Espiritu Santo. 21Jehe sincheconcjihi
néd xanxi, co jaha sincheguinhi xan JESUS. Sinhi xan jafid ixin jehe xan tsjenga
xan hna cainxin tti jianha que nchehe chojni xan.

22 Cain ya conhe para que joiconhe tti dinda¢ho Dios ngain profeta que
nichja:

23 Na xannthi que %a Xonhi xi catte, xan mé xan seya chjan,
co are tsoncjihi chjan mé, sinhi xan Emanuel,

co mé rrotho: Dios ji ngayd na.

24 Are José xingamehe de cottachin, jehe joinchehe inchin coetonha angel
de Dios co vayé Maria para ¢hihi. 25 Pero vintteha na junto hasta que Maria
joincheconcjihi xenhe que veya. Co joincheguinhi xan JESUS.

2

Are ttini xi sabio joitsjehe Jesus

1Jesus concjixin ngain rajna Belén, ngain nonttehe Judea are Herodes vehe
rey ngain nontte mé. De ngain ind nontte icha oriente vinttequixin ni xi para
ngain ciudad de Jerusalén. Co canio xi mé de ixin conotse vagatsoanxin xa de
ixin quehe siconhe ngataha nontte, 2 co nttiha joanchiangui xa:

—¢Quetting ji tti rey de chojni judio que oconcjihi? Janha na desde ngain
lado oriente viconxin na conotsé rey mé, co jai janha na joihi na nttihi para
sinttasaya na rey mé.

3 Are rey Herodes conohe jihi, jehe veha contento, jehe conixin cain chojni
que te ngain Jerusalén. 4 Cottimeja jehe rey Herodes vayé cain xiddna
que vaquetonha ngain icha xidana, co cain ximaestroe ley, co jehe rey
joanchianguingain cain nimé ixin ttino tsoncjixin Cristo, tti Dios rrorroanha.
5Jehe na vinttendatho na:

—Ngain rajna Belén ngain nonttehe Judea, ixin profeta dicjin janhi:

6 Co jaha, rajna Belén que rrihi ngain nonttehe Juda,

jaha tti icha importante de cainxin rajna que ttetonha nttiha,
ixin de nganji sathjexin né xi que tsetonha,

co xi mé tti senda chojnina Israel.

7 Cottimeja Herodes jimao vayé canio xi que vinttequixin de lado oriente
co joanchiangui Herodes ngain xa ixin quexehe nchanho mero Xago conotse
mé. 8 Cottimeja Herodes coetonhe canio xi mé para cjoi xa ngain rajna Belén
co ndatho ngain xa:

—Ttji ra nttiha, co danchiangui ra jian ttino6 ji chjan ya. Co are osinchi ra
xan, nchenona ra para que janha cai tsji sinttasaya xan.

9 Conixin tti ndatho rey jihi, canio xi mé savinttecji xa. Co tti conotse que
vintteguicon xa de ngain lado oriente jitaon va nttiha direccion de tti tettji xa
hasta que tavehe va direccién de ngain lugar tti ji xanxichjan. 19 Are canio
xI mé vintteguicon xa conotse mé, anto vintteché xa; 11 co are vintteguixinhi
xa nchia tti ji xanxichjan ngain janné xan, Maria, canio jehe xa vinttettoxin
nttajochjihi xa co joinchesayehe xa xanxichjan. Cottimeja vanttjé xa canxion
caja que joicao xa para joinchetoen xa xanxichjan oro, co tsjoca, co ina cosa
que dinhi mirra, que chojni vanchegonda inchin perfume. 12 Cottimeja canio
xI mé vitonhe xa ngain cottathin que ixin irrocjanha xa ngain Herodes,
mexinxin ojé nttiha savinttecjanxin xa para ngain nacioen xa.

Are Marta co José savicao na xanxichjan para Egipto

13 Después de savinttecji jehe tti canio xi que vinttequixin de ngain lado
oriente, are tajijoa José, na angel de Dios joi ngain cottathin José co ndatho
angel mé:

—Dingattjen co sattingacoho xanxichjan conixin janné xan. Sattji ra para
ngain nonttehe Egipto co tadintte ra nttiha hasta que janha rrondattjo ra,
ixin Herodes tsjé xanxichjan para nasoenxon xan.

14 Cottimeja vingattejen José conixin Maria para sajoicao na xanxichjan
de ttie para Egipto. 15 Nttiha vintte na hasta que ndavenhe Herodes. Jafid



SAN MATEO 2:16 3 SAN MATEO 3:8

conhe para joiconhe tti dindatho Dios ngain profeta, co jehe profeta dicjin:
“De ngain nonttehe Egipto vayaxin Xanhna.”

Are coetonha Herodes para venhe cain xanxichjan

16 Are Herodes conohe ixin tti canio xi que vinttequixin de ngain lado
oriente icjanha xa ngain inchin jehe coetonhe xa, jehe anto cofiao co co-
etonhe xisoldadoe para nasoenxon xa cainxin xanxichjan que vinttechonda
de y6 nano para nontte que vintte ngain rajna Belén conixin xanvintte ngain
icha rajna ngandanji Belén inchin tti tiempo que vinttendacho canio xi que
vinttequixin de ngain lado oriente. 17Jafid joiconhe tti diquentaxin profeta
Jeremias:

18 Coinhi ni na tté chojni de ngain ciudad de Rama,

que tsjanga co ta joachjaon.

Co mé Raquel tti vatsjangaxin xenhe,

co vathoha para que ind chojni rrogantsjehe joachjaon mé
ixin cain xenhe ondavintteguenhe xan.

19 Pero después de ndavenhe Herodes, nd dngel de Dios joi ngain cottachin
are José tajijoa nttiha ngain Egipto, co ndatho éngel mé ngain José:

20 —Dingattjen co sacjancoho xanxichjan conixin janné xan para ngain
nontte Israel ixin ondavintteguenhe tti chojni que joinao narrogoenxon
xanxichjan.

21 Cottimeja vingattjen José co sajoicao xanxichjan conixin janné xan para
ngain nontte Israel. 22 Pero are conohe José ixin Arquelao ttijittetonha ngain
Judea enlugar de Herodes, ndodé jehe Arquelao, José Xaon para rrocjinttiha.
Mexinxin jehe vitonhe ngain cottachin para sacjoi ngain regioen Galilea.
23 Are jehe joiji nttiha, jehe sajoiguehe ngain rajna Nazaret. Jihi conhe para
joiconhe tti vinttendacho profeta que Jesus sinhi nazareno.

3

Juan ndache chojni ngagaha jnajoajné Dios
(Mr.1.1-8; Lc¢. 3.1-9,15-17; Jn. 1.19-28)

1 Ngain tiempo mé Juan, tti vancheguitte chojni, joi ngain regioen Judea,
ngagaha jna tti ji joxon nchise para vandache chojni de ixin Dios, 2 co
vandacho ngain na:

—Xo tenchehe ra jianha, incheha ra jamé. Ttentoxinhi ra vida ra ixin tti
ttetonha Dios ochian joi.

3Jehe Juan jihi tti diquentaxin profeta Isaias janhi:

Tsinhi na nd tté chojni que tsoyaoxin de ngagaha jna co rrondatho:
“Nchechjian ra nttiha para ixin jehe tti chonda cain joachaxin;
danttjehe ra na nttiha nao.”

4 Lonttoe Juan diconchjian de Xehe cocamello, co cinturoen de roa, co
jehe vane na tipo de coxoali que dinhi langosta, co tsjén cormena que jehe
vaguittja ngagaha jna mé. 5 Vaqui chojni de ciudad de Jerusalén ngain Juan
para vaquinhi na tti vandatho, co vaqui cainxin chojni de ngain nonttehe
Judea co cai cain chojni que vintte ngain rajna que vintte chiaon de rio
Jordan. 6 Co are vaquendoenhe fiao na de cain tti jianha que vanchehe na,
cottimeja Juan vancheguitte na ngain rio Jordan.

7Pero are Juan vicon que atto tsje xifariseo co xisaduceo cjoi xa ngain para
rrojiguitte xa cai, jehe nda¢ho ngain xa:

—iJaha ra razé conché! ¢Quensen jointtanoha ra ixin nchao setanha ra tti
castigo anto soji que jitonchian? & Chonda ra que sinchehe ra jian para que

jamé sicon ni claro que jaha ra ocoentoxinhi ra vida ra, ° co ndacheha cho
ra: “Jan na razé Abraham na”; ixin janha rrondattjo ra que hasta Xo jihi
Dios nchao sinchechjian %o chojni de razé Abraham. 10 Hacha oji listo para
tsonchinji nttd, co cain ntta que danjoha jian ttochjoin rro¢hinji nttad mé co
rroche ntta ngain Xohi. 11 Ndoa que jai janha rrinttaguitte jaha ra conixin
jinda, co mé jeho na sefial que ixin jaha ra ocoentoxinhi ra vida ra; pero tti
tsi después de janha, jehe sinttaguitte ra conixin Espiritu Santo co Espiritu
mé tsiaho inchin %ohi para sincheroa alma ra inchin oro toroaxin ngain
%ohi. Jehe mé chonda icha tsje joachaxin que janha, hasta que janha ni
jiquininxinha na ni para tsjia catté. 12 Co jehe mé ochonda palé nga ra para
tsjendoaxin trigo para sathjehe trigo paja. Jehe tsenchjinha trigoe ngain
nchiandoha, co paja tsjaga ngain na Xohi que Xonhi tiempo danga.

Are joiguitte Jesus
(Mr.1.9-11; Lc. 3.21-22)

13 Co Jesus joixin de Galilea para cjoi ngain rio Jorddn, tti vehe Juan para
que Juan joincheguitte Jesus. 14 Pero Juan ¢hoha para rrojincheguitte Jesus,
co ndatho ngain Jesus:

—TJaha tti jiquininxin sincheguitte na janha; ¢quedonda janha sinttaguitte
jaha?

15 Pero Jesus ndatho:

—Pero jaxon sonttoha na jamé ixin jan na jiquininxin sonttoho na inchin
rinao Dios.

Cottimeja Juan vitticaon. 16 Co are joexin joiguitte Jesus, vachjenguixin
de jinda. Co rato mé ngajni xiré, co Jesus vicon Espiritu Santo de Dios que
xincanji inchin né conttoanajni ngataha Jesus. 17 Cottimeja coinhi na tté Dios
de ngajni, que ndatho:

—TJehejihi tti Xanhna que janha anto rinaho, co de ixin jehe Xan janha anto
chahna.

4

Are inchinji joinao rrojincheyehe Jestis
(Mr:1.12-13; Lc. 4.1-13)

1Cottimeja jehe Espiritu mé joicao Jesus para ngagaha jna ttijijoxon nchise
para que inchinji rrojincheyehe Jesus.

2 Nttiha vehe Jesus cuarenta nchanho co cuarenta ttie, co ngoixin tiempo
mé jehe joineha. Cottimeja jehe venhe jintta. 3 Cottimeja inchinji conchienhe
ngain Jesus para rrojincheyehe, co ndatho ngain Jesus:

—Sindoa jaha Xenhe Dios, ttetonha que %o tehe rrocjan Xo niottja.

4Pero Jesus ndatcho:

—Ttijitaxin Palabré Dios ndacho: “Chojnisinttechonxin najeoha de ttijine
na, sino cai de cain palabra que Dios ndat¢ho.”

5> Cottimeja jehe inchinji sajoicao Jesus para ngain ciudad de Jerusalén co
nttiha inchinji joinchecani Jesus para ngataha tti nihngo icha importante 6 Co
nttiha ndacho inchinji ngain Jesus:

—Si ndoa jaha Xenhe Dios, daritsingaxin de nttihi hasta tti nontte, ixin
ndatho ngain tti jitaxin Palabré Dios:

Dios tsetonhe angel de jehe para senda jaha.

Cain angel mé rrocaha conixin ra

para que Xonbhi tti tsonihi rottea de ixin Xo.
7Jesus ndatho:

—~Cai ndatho ngain tti jitaxin Palabré Dios: “Daqueha prueba ngain Dios
tti chonda joachaxin para ixin jaha.”

8 Cottimeja jehe inchinji sajoicao Jesus para ngataha nd jna anto noi. Co de
nttiha cjoagoexin inchinji Jesus cainxin nacion que ji ngoixin mundo co cain
tti ¢hjoin que ji ngain cain nacién mé. 9 Co ndacho inchinji ngain Jesus:

—TJanha rrochjaha jaha cain ya si jaha sarittoxin nttajochjiha co sinch-
esayana janha.

10 Cottimeja Jesus ndatho ngain inchinji:

—Sattjixin de nganji janha, Satanas, ixin nda¢ho ngain tti jitaxin Palabré
Dios: “Nchesayehe jeho Dios tti chonda joachaxin para ixin jaha, co jeho
ngain jehe ditticaon jaha.”

11 Cottimeja inchinji sacjoixin de ngain Jesus, co joi canxion angel de Dios
para joincheatendehe Jesus.

Jesus coexinhi xXé ngain Galilea
(Mr. 1.14-15; Lc. 4.14-15)

12 Are Jesus conohe que Juan jiaxinhingain cércel, jehe sacjoi para nonttehe
Galilea. 13Perojehe taveha ngain rajna Nazaret, sino que jehe sacjoijoiguehe
ngain rajna Capernaum, co mé na rajna que ji ngandehe lago que dinhi
Galilea ngain regioen Zabuldn co Neftali. 14 Jamé joiconhe tti dindatho
profeta Isaias:

15Nonttehe Zabulon co nonttehe Neftali ]
que te ngaca jinda que dinhi Galilea toenxin rio Jordan,

nonttehe Galilea tti te chojni que jeha judio.
16 Tti chojni que vintte inchin ngain tti naxin xehe, jai jehe na inchin né %ohi
joinchengasafiehe na.

Co tti chojni que inchin ondavenhe pero jai
cjan xechon naina.

17Desde are mé Jesus coexinhi ndache chojni de ixin Dios. Jehe vandacho
ngain na:

—Ttentoxinhi ra de tti jianha que jaha ra tenchehe ra ixin Dios que ttjen
ngajni otoin tsetonha nganji ra.

Jesus nichjé no xi que vatse copescado
(Mr. 1.16-20; Lc. 5.1-11)

18Jesus mero jidatto ngandehe lago que dinhi Galilea are jehe vicon yo6 xi,
co cayoi xi mé icho xa. Na xa vinhi xa Simon, co cai vinhi xa Pedro, co iné xa
vinhi xa Andrés. Co cayoi xi mé vatse xa copescado, co rato meé tetjahngui xa
nonchaha jinda. 19Jesus ndacho ngain cayoi xi mé:

—Xacoi ra chjin na; jaha ra ttjejo ra copescado pero jai janha sinttacoanha
ra queXén tsjejo ra chojni para ixin Dios.

20 Co rato mé cointtohe na nonchaha co sajoicao na Jesus.

21 Nchion icha ndaha Jesus vicon iy6 xi, co cayoi xi mé ich¢ xa cai. Cayoi xi
mé xenhe Zebedeo. N4 xa vinhi xa Jacobo co ina xa vinhi xa Juan. Cayoi xi
jihi tate xa conixin ndodé xa Zebedeo nga na barco tatetteyehe na nonchaha.
Jesus vayé na, 22 co ngain rato mé cointtohe na ndodé na nttiha ngain barco
mé co sarroé na Jesus.

Jesus joinchecoenhe tsje chojni de ixin Dios
(Lc.6.17-19)
23 Jesus ngaria ngoixin nonttehe Galilea para joinchecoenhe chojni de
ixin Dios ngain cain nihngo que te nttiha. Jehe ndache na tti jian joajna
de ixin queXén ttetonha Dios co jehe vanchexingamehe cain chojni que

vinttechonda quexeho chin. 24 Co hasta chojni de ngoixin regioen Siria
conohe na tti jian que vanchehe Jesus co joiaho na ngain Jesus cain chojni
que vinttechonda quexeho chin; tti vinttechonda dolor ngain cuerpoe,
tti vinttechonda espiritu jianha, tti vinttechonda chin denda, co tti ¢hoha
vaguinttequinguirioho cuerpoe. Co Jesus joinchexingamehe cain chojni mé.
25 Co ngain tiempo mé tsje chojni de tsje parte rroé na Jesus tti jehe savacji;
chojni de Galilea, de ngoi regioen Decapolis, de ngain Jerusalén, de Judea, co
de toenxin rio Jordan.

)
Tsje nichja Jesus ngain chojni are ngain jna
1 Are Jesus vicon anto tsje chojni Xatte ngain, jehe coani ngain nd jna para
que jehe nchao ndache cain chojni mé de ixin Dios, co are jehe nttiha, cain
chojni que vacao vintte na ngandanji jehe. 2 Cottimeja jehe coexinhi ndache
na janhi:

Quexehe chojni tti chonda ¢hjoin vida
(Lc.6.20-23)

3—Anto ¢hjoin para ixin tti chojni que Xaxaon ixin rrogondehe na que Dios
tsjenguijna na, ixin chojni mé tequininxin na ngajni tti ttetonha Dios.

4’Anto ¢hjoin para ixin tti chojni que techin de ixin anto tsje cosa jianha ji
ngataha nontte jihi, ixin Dios sincheconsola chojni mé.

5’Anto ¢hjoin para ixin tti chojni que dintteha orgulloso, ixin jehe na nisayé
tti nontte que Dios ndatho sanjo.

6°Anto ¢hjoin para ixin tti chojni que anto rinao sinchehe inchin ttetonha
Dios, ixin jehe Dios tsjenguijna chojni mé para sinchehe na jamé.

7°Anto ¢hjoin para ixin tti chojni que ttiaconoehe icha chojni, ixin Dios
tsiaconoehe chojni mé.

8’Anto ¢hjoin paraixin tti chojni que iXonhi jianha teca ixin chojni mé sicon
na Dios.

9°’Anto ¢hjoin para ixin tti chojni que ttjenguijna icha chojni para tsetoha
na, ixin Dios sincheguinhi cain chojni mé xenhe jehe Dios.

10’Anto ¢hjoin para ixin tti chojni que anto tangui tonhe ixin jehe na
tenchehe na inchin rinao Dios, ixin chojni mé tequininxin na ngajni tti
ttetonha Dios.

11°Co anto thjoin para ixin jaha ra are chojni feo ndattjo ra na, co feo

nchehe na nganjira, co ndattjo ra na tsje cosa que jeha ndoa para rromnga-
coanxin ra na ixin jaha ra nichja ra joajnana janha. 12 Masqui jamé tsonha
ra, jaha ra ¢hjoin tonoha ra co dintte ra contento, ixin jaha ra sayehe ra jie
premio ngajni. IXin cai jafid feo joinchehe chojni ngain cain profeta que joi
icha saho que jaha ra.

Chojni que ditticaon Jesus inchin xijntta co inchin joadingasan para ngain
mundo jihi
(Mr. 9.50; Lc. 14.34-35)
13°Jaha ra inchin xijntta para ngain chojni ngataha nontte jihi. Pero si
xijntta mé ndarrocjan simple que ijeha Xijntta, ;quekén nchao sinchegonda
chojni? Xijntta mé iXonhi Xé, jeho para singo ndaha co tsingachje chojni.
14°Co jaha ra inchin joadingasan para icha chojni de ngataha nontte jihi.
Inchin na ciudad que jingataha na jna, cain chojni de cjin nchao siconxin na
ciudad mé. 15 Ni nd ldmpara are jinchengasan ¢hoha sehe ngaxinhi na cajon
ixin ldmpara mé chonda que sehe noi para sinchengasenhe cain chojni que te
ngain nchia. 16 Jamé jaha ra cai, nchehe ra jian para que tti jian que jaha ra

sinchehe ra, mé inchin joadingasan para ngatto con cain chojni para que are
jehe na sicon na tti jian que jaha ra sinchehe ra, jehe na sinchecoanxinhi na
Ndoda ra que ttjen ngajni.

Jesus cjoagoe chojni quehe rrocho ley que vayé Moisés
17 Co Jesus ndatho cai:

—Xaxaonha jaha ra que janha joihi para jointtaxantte ley que vayé Moisés
ni cain tti ndatho cain profeta are saho; janha joiha para jointtaxantte cain
mé, janha joihi para joindattjo ra tti mero ndoa quehe rrotho cain mé.
18 Janha rrondattjo ra ndoa que cain tiempo que sehe ngajni co nontte, ley
mé rroxantteha ni rioho ni na letra sathjeha hasta tsoenja cain tti jitaxin
ngain ley mé ixin cain mé chonda que tsonhe. 19 Mexinxin tti chojni que
ditticaonha quexeho parte que ley jihi ttetonha, masqui parte mé antoha
importante, co si chojni mé tsjagoe icha chojni para sinchehe na xajeho, Dios
rrondacho que chojni mé antoha importante ngajni, tti ttetonha Dios. Pero
tti chojni que ditticaon cain tti ttetonha ley jihi, co jehe nchecoenhe icha
chojni Xajeho inchin jehe nchehe, Dios rrondat¢ho que ixin chojni mé anto
importante na ngajni tti ttetonha Dios. 20 Ixin janha rrindattjo ra, que si
jaha ra sincheha ra icha jian que cain ximaestroe ley mé co tti nchehe cain
xifariseo, jaha ra ¢thoha sintte ra ngajni tti ttetonha Dios.

Are Jesus ndache chojni quehe tsonhe chojni que tsofiaohe cho
(Lc.12.57-59)

21’JTahara coinhira tti vitonhe nindogoelitoa ra Xanc¢hjen janhi: “Dantsjeha
ra vidé ind chojni, ixin quexeho tti santsjehe vidé ind chojni, tti tjaya
chonda que soenhe juzgado.” 22 Pero janha rrondattjo ra que quexeho tti
tsofiaohe ina chojni, tti tsofiao mé chonda que soenhe juzgado. Co quexeho
tti rrondache feo ina chojni, tti rronichja feo mé soenhe juzgado de ngain
tti juzgado que chonda icha tsje joachaxin nttihi ngataha nontte. Co tti
ncheguinhi ind chojni, tonto, tti ndatho mé chonda peligro de tsji ngacjan
%ol infierno.

23 ’Mexinxin are jaha tsjiho ofrenda ngain alté Dios para sanjo ngain,
co rato mé jaha rroxaxaon que ixin ind chojni ningaconha jaha, 24 nttiha
ttinttohe ngaca altar tti jaha sanjo ngain Dios, co ttji ngain tti chojni que
ningaconha co nchetsenhe fiao que itsofiaoha nganji ni jaha ngain jehe.
Cottimeja cjan jaha para danjo tti jaha rridanjo ngain Dios.

25°Si thonja chojnisithojie paraixinjaha, co tsjiho ngainjuzgado, ichajian
de ngatjao nttiha jaha nchetsenhe fiao chojni mé para que jehe sinttatjafiaha
cain ttirrica, para que jehe itsjioha ngain xijuez. Ixin si nahi, xijuez tsetonhe
xa xipolicia para que tsiaxinha xa jaha. 26 Co ndoa tti janha rrindattjo, que
nttiha siaxinha hasta que tsjengaja hna cainxin tomi que jaha rrica.

Are Jesus ndache chojni que ixin jianha para na xi sejoacaho xa inda n¢hi
27’Jaha ra ocoinhi ra ixin ley que vayé Moisés ttetonha janhi: “Dint-
techincoha ra ind n¢hi que jeha n¢hichiha ra.” 28 Pero janha rrindattjo ra
que quexeho na xi tsiaconhe ind nthi, xi mé rro¢ho que inchin ojoinchehe
xa tti jehe xa Xaxaon xa ngain nthi mé de ngain ansén xa.

23 ’Mexinxin si jmacon sinttaXaxaon para sinchehe jianha, ncheha cosa
mé masqui hasta dantsjengui jmacon mé co danca ndaha, ixin icha jian
sinchetjan nd parte de cuerpoa co nahi ngoixin cuerpoa tsji ngain infierno.
30 Co si ra sinttakaxaon de sinchehe jianha, ncheha cosa mé masqui hasta
tonthinjird mé co dancandaha, ixin icha jian sinchetjdn né parte de cuerpoa
co nahi ngoixin cuerpoa tsji ngain infierno.

Are Jesus ndatho de ixin tti chojni que dac¢hjendehe cho
(Mt.19.9; Mr. 10.11-12; Lc. 16.18)
31’Cai ndatho ngain ley que vayé Moisés: “Ttirinao sachjendehe n¢hichihi

chonda que sinchechjienhe ntha nad X6n que setaxin que jehe ndoa on-
davathjendehe nt¢ha para ngoixin vidé.” 32 Pero janha rrindattjo ra, que si
nd xi sinao xa sathjendehe xa nt¢hithihi xa (co jeha ixin vittjaxin xa nc¢ha
tajijoacaho ntha ind xi,) xixihi n¢ha tti culpé ngattoxon con Dios co por ixin
tti sinchehe jehe xa, n¢hi sinchehe n¢ha jianha cai. Co xi que jehe n¢ha secao
ntha después, sinchehe xa jianha cai ixin secao xa n¢hi mé.

Are Jesus ndache chojni ixin nchejuraha

33 Caindatho Jesus:

—~Cai jaha ra ocoinhi ra ixin vitonhe nindogoelitoa ra Xanc¢hjen janhi:
“Ttinttoeha de nchehe tti jaha joincheprometé conixin na juramento de ixin
nombré Dios.” 34 Pero janha rrindattjo ra que Xonhi tiempo sinchejura ra.
Nchejuraha ra de ixin ngajni ixin nttiha tti ttjen Dios. 35 Ni nchejuraha ra
de ixin ngataha nontte ixin nttihi tti nchejogaxin rotté Dios. Ni nchejuraha
ra de ixin Jerusalén ixin mé tti ciudad de Dios, tti Rey de cainxin cosa. 36 Ni
nchejuraha ra de ixin ja ra ixin jaha ra thoha sinchettie ra ni sincheroa ra
ni nd Xaja ra. 37 Mexinxin icha jian jeho ndacho ra “jan” o “nahi” ixin si
rrondacho ra icha, mé tsixin de ngain inchinji.

Are Jests ndacho ixin tsjengueyexinha ni ina chojni que joinchehe jianha
ngain ni

(Lc.6.29-30)

38°Jaha ra ocoinhi ra quehe ttetonha ley que vayé Moisés: “Tti tsonthinga

jmacon na chojni, cai jehe chonda que rrothinga jmacon. Co tti sanqué neno
nd chojni, cai jehe chonda que setsinga neno.” 39 Pero janha rrindattjo ra
que ncheha ra jamé ngain tti chojni que sinchehe jamé nganji ra. Sino que,
si thonja chojni rroxanguiha ra nd manazo nga con ra, dittoaxin ra para
rroxXanguiha ra ind manazo. 49 Co si ¢honja chojni si¢ho jie para ixin jaha
ra co sinao na santsjaha ra na camisa ra, jaha ra dittoaxin ra danjo ra hasta
chamarrd ra cai. 41 Si ¢honja chojni tsetonha que jaha ra tsjiho ra na carga
y0 kilometro, jaha ra dittoaxin ra ttjiho ra carga mé hasta né kilémetro. 42 Co
quexeho chojni que sanchiaha ra na cosa, jaha ra chjehe ra; co ndathoha ra
nahi ngain chojni mé.

Are Jesus ndac¢ho chonda que sinao ni chojni que ningaconhe ni
(Lc.6.27-28, 32-36)
43’Cai jaha ra ocoinhi ra ixin ley que vayé Moisés janhi ttetonha: “Rinao
chojni amigoa co ningaconhe tti chojni que ningaconha jaha.” 44 Pero janha
rrindattjo ra que rinao ra tti chojni que ningaconha ra, co nichja ra jian
de ixin tti chojni que nichja jianha de ixin jaha ra co nchehe ra jian ngain
tti chojni que ningaconha ra, co nchetsenhe ra fiao Dios que jehe sinchehe
jian ngain tti chojni que feo ndattjo ra co nchehe feo nganji ra. 4> Jafia
sinchehe ra para que sintte ra ndoa xenhe Ndoda ra que ttjen ngajni. Ixin
jehe Ndo mé tti rroanha nchanho para nchengasafiehe cain chojni, tti chojni
que nchehe jian co tti chojni que nchehe jianha, co jehe Ndo tti rroanha ¢hin
para cainxin chojni cai, tti nchehe jian co tti nchehe jianha. 46 Ixin si jaha
ra rinao ra jeho tti chojni que jehe rinao ra jaha ra, Xonhi premio sayehe ra
ixin hasta tti chojni que chonxinha de ixin Dios cai nchehe jamé, inchin cain
xicobrador de impuesto. 47 Co sijeho amigoa ra rronichjehe ra, cai mé ;quehe
jian sinchehe ra? ixin hasta tti chojni que chonxinha de ixin Dios nchehe na

jamé cai. 48 Nchehe ra de que dintte ra chojni jian, jafid inchin Ndoda ra que
ttjen ngajni jehe Ndo jian Ndo.

6

Are Jesus ndacho ixin chonda ni que tsjenguijna ni chojni noa
I’Nchehe ra tti jian jeoha are tatetsjehe icha chojni para que jehe na sicon
ra na co rroxaxaon na ixin jaha ra anto jian ra. Sijamé sinchehe ra, Ndoda
ra que ttjen ngajni Xonhi tsjengaha ra Ndo hna. 2 Mexinxin are jaha ra
tsjenguijna ra chojni noa, ttequinha ra ngain cainxin chojni inchin nchehe
canxion chojni are ngain nihngo Israel co nga nttiha. Chojni mé ndatho ixin
nchehe na jana para ixin Dios, pero ndoaha; chojni mé nchehe na jafia para
que icha chojni rronichja na jian de ixin chojni mé. Pero janha rrindattjo ra
que Dios xonhi tsjenguehe hna chojni mé ixin ojoacha de tti jian que nichja
icha chojni por ixin jehe. 3 Mexinxin jaha ra are tsjenguijna ra chojni noa,
%onhi chojni ttequinhi ra, ni chojni icha amigoa ra ndacheha ra. 4 Rrotho
que ttjenguijna ra chojni mé, pero jimao. Co Ndoda ra que ttjen ngajni sicon

Ndo tti jaha ra sinchehe ra; co jehe Ndo tsjengaha ra Ndo hna.

Jesus cjoago quexén sinchecoanxinhi ni Dios
(Lc.11.2-4)

5Co Jesus ndatho cai:

—Are jaha ra sinchecoanxinhi ra Dios, ncheha ra inchin nchehe tti chojni
que nchexXoxinhi na nchecoanxinhina Dios tatengattjen na ngaxinhi nihngo
co ngain esquiné nttiha, para que icha chojni sicon na. Chojni mé ndat¢ho na
ixinnchehe najafd paraixin Dios, pero ndoaha. Janha rrindattjo ra que Dios
tsjengueha hna chojni mé tti jehe na tenchehe na, ixin ochonda na tti sacha
na. 8 Mexinxin are jaha ra sinchecoanxinhi ra Dios, dixinhi ra nchiandoi ra
co ttejehe ra puerté nchia conchecoanxinhira Dios Ndoda ra que ttjen nganji
nttiha, jaho ra conixin jehe Ndo. Co Dios tti sicon tti jaha ra tenchehe ra, co
jehe Ndo tsjengaha ra Ndo hna.

7’Arejaharasinchecoanxinhira Dios cjantaonha ra de nichja ra tti palabra
que xonhi %é, inchin tti chojni que chonxinha de ixin Dios, ixin jehe na
¥%axaon na que Dios sinchehe caso cain tti jehe na tendatho na ixin anto tsje
tenichja na. 8 Mexinxin jaha ra ncheha ra inchin nchehe jehe na, ixin Ndoda
ra que ttjen ngajni onohe Ndo quehe rrogondaha ra icha saho que jaha ra
sanchiehe ra Ndo. 9 Mexinxin jaha ra nchecoanxinhi ra Ndo janhi:

Padre soixin que ttjen ngajni,

nombrea soixin jiquininxin tsosayehe.

10 Siquetonha nttihi soixin.

Co tsonhe inchin soixin rinao nttihi ngataha nontte, jafia inchin tonhe nttiha
ngajni.

11 Chjana ra jai tti sine na que rrogondana na.

12Nchetjafiana ni ra tti jianha que jointtaha na, jafid inchin janha na jointtat-
jafna na tti chojni que joinchehe jianha nganji na.

13 Nchegattoha ni ra tangui; tan¢hjandaha ni ra ngain tti jianha.

Ixin soixin tti ttetonha co soixin tti chonda cainxin joachaxin co gloria para
cainxin tiempo. Amén.

14°Ixin si jaha ra nchetjafiehe ra tti chojni que nchehe jianha nganji ra,
Ndoda ra que ttjen ngajni sinttatjafiaha ra Ndo jaha ra cai. 15 Pero si jaha ra
nchetjafieha ra chojni mé, Ndoda ra que ttjen ngajni cai ¢thoha sinttatjafiaha
ra Ndo cain tti jianha que jaha ra nchehe ra.

Are Jests ndatho quexén sinttecjdfio ni

16 Co Jesus ndatho cai:

—Are jaha ra sinttecjafo ra para ixin Dios, dinttechinha ra inchin tti chojni
que ncheha inchin ndatho. Chojni mé ndacho na ixin tecjafio na para ixin
Dios pero nahi, ixin chojni mé dinttechin na para que icha chojni dicon que
ixin jehe na tecjafio na. Pero janha rrindattjo ra seguro que chojni mé Dios
%onhi tsjenguehe na hna ixin ochonda na tti sacha na. 17 Pero jaha ra are
sinttecjarfio ra para ixin Dios, tontti ra jinda nga con ra co nchejinji ra ja ra
jian, 18 para que icha chojni rroXaxaonha na que ixin jaha ra tecjafio ra para
ixin Dios. Jeho Ndoda ra que ttjen nganji tsonohe Ndo, co jehe Ndo tsjengaha
ra Ndo hna.

Cosa rentte que rrochonda na ngajni
(Lc.12.33-34)

19 Cai ndatho Jesus:

—Datseha ra tsje cosa nttihi ngataha nontte, nttihi tti ndattjehe cochi co
nttihi tti cain cosa ndaditjan, co nttihi tti ji tti chehe que tté cain cosa. 20Icha
jilan datse ra tsje cosa para ngajni, nttiha tti Xonhi cochi ji para tsjehe cain
cosa, ni cain cosa diha chjin, ni tti chehe coha nttiha para tsé. 21 Ixin ngain
lugar tti jaha ra rrochonda ra cosa icha importante para ixin jaha ra, cai
nttiha sehe joarrixaoan ra co ansean ra.

Jmacon ni, mé tti lamparé cuerpoe ni
(Lc.11.34-36)

22 Cai ndatho Jesus:

—Jmacon ji inchin na ldmpara ngain cuerpoa. Mexinxin si jmacon jian,
cai ngoixin cuerpoa rrochonda joadingasan. Rrocho si joadingasan que Dios
rroanha ji ngain ansean, jaha nd chojni jian. 23 Pero si jmacon jianha,
cai ngoixin cuerpoa ji ngain tti naxin xehe. Rrot¢ho que si coha nganji tti
joadingasan que Dios rroanha, jaha inchin chojni chejo ixin ¢hoha dicon
nttié Dios. jCo tti naxin Xehe mé anto jianha para ixin jaha!

Chonda que icha sinao ni Dios que tomi
(Lc.16.13)

24 °Xonhi chojni nchao sinchehe Xé y6 xinajni ngain nacoa tiempo, ixin
icha sinao nd xinajni co rroningaconhe ind xinajni, o icha sitticaon ngain na
Xinajni co ngain ind xa isincheha caso. Jafa cai ¢thoha sinao ni tomi co sinao
ni Dios ngain nacoa tiempo.

Dios jinda cain xenhe
(Lc.12.22-31)

25 Caindatho Jesus:

—~Co janha rrindattjo ra que taha ra joachjaon de ixin tti sintte ra co de
ixin tti sihi ra para sinttechonxin ra, ni taha ra joachjaon de ixin lontto para
sinttengaha ra ixin icha rentte vidé ni que tti jine ni, co icha rentte cuerpoe
ni que lonttoe ni. Ixin Dios chja ra vida que techonxin ra, mexinxin jehe tti
rrochja ra cain cosa que rrogondaha ra ngain vida jihi. 26 Tsjehe ra que cain
conttoa que tjaganga va ngataonhe chintto; jehe va Xonhi ttenga va ngataon
jngui, co jame Xonhi cosecha tsin va, ni ttenchjianha va cosecha ngain na
nchia. Peromasquijamé, Ndodara que ttjen ngajni danjo Ndo ttijine cainxin
coxigochjan mé. Co jaha ra seguro que icha rentte ra que cain coxigochjan
mé. 27Cojaharamasquianto tsarajoachjaon pero ¢hohasahnguiraniirioho
metro icha de tti jininxin ra.

287;Quedonda jaha ra anto ta ra joachjaon de ixin lontto? Xaxaon ra jian
quexén dangui cain tsjo ngataon jngui que cain tsjo meé ncheha tsjo Xa, ni
tajinha tsjo chjon. 29 Co ni rey Salomon, que jehe anto ¢hjoin vaguitsa, pero
%onhi tiempo jehe vetsd icha ¢hjoin que cain tsjo. 30 Si Dios jafid nchetsd cain
caquejehojaijicangataonjnguicondoe ondarroxema cacorroche cangain
¥ohi, mexinxin Dios sinchehe icha jian nganji jaha ra masqui Xa ditticaonha
ra jian ngain Dios. 31 Mexinxin taha ra joachjaon ni tendathoha ra: “¢Quehe
sontte na? o ;quehe sonho na? o ¢quehe lontto sitoxianxin na?” 32 Ixin cain
icha chojni cain jihi tti taxin na joachjaon, pero jaha ra chonda ra nd Ndoda
ra que ttjen ngajni co jehe Ndo onohe Ndo que jaha ra jan rrogondaha ra
cain cosa jihi. 33 Mexinxin cain tiempo ditticaon ra cain tti jehe Ndo ttetonha
Ndo, co nchehe ra tti jehe Ndo rinao Ndo, co jamé sayehe ra cain cosa jihi.
34 Co taha ra joachjaon de ixin queXén sinchehe ra ndoe, ixin ndoe tsiaho ojé
problema. Nchanho co nchanho chonda problemé, pero jaha ra chonda ra
confianza ngain Dios ixin jehe tti sinttaXaxaon ra quehe sinchehe ra.

7

Ncheharajuzgado ina chojni
(Lc.6.37-38,41-42)
I’Nchehara juzgado ina chojni para que Dios sincheha juzgado nganji ra.
2 Ixin jehe sinttajuzgd jaha ra Xajeho inchin jaha ra nchejuzguehe ra icha
ChO]nl co jehe sinchehe nganji ra inchin nchehe jaha ra ngain icha chOJm
3 ¢Quex€én nchao sicon ra tti anto nchin caxineno que ]1ngangu1 jmacon ina
chojni, co diconha ra tti caxineno anto jie que jingangui jmacon ra jaha
ra? 4Sijahara ]mgangul nd caxineno anto jie ngangui jmacon ra, ¢quexen
nchao rrondache ra ind chojni: “Tanthjanda na santsjenguiha caxineno
que jingangui jmacon”? > jJaha ra tti chojni que ncheha tti ndatho! Saho
dantsjengui ra tti caxineno anto jie que tengangui con ra, co jamé nchao
sicon ra jian para santsjenguira tti caxineno nchin que jingangui jmacon ina
chojni.
6°Ncheha ra sigue ndacho ra joajné Dios ngain tti chojni que anto ¢hintto
inchin conia ixin joajna mé anto jian co jehe chojni mé puede rrocjancoa na
nasoenxon ra na. Ni ncheha ra sigue ndatho ra joajné Dios ngain tti chojni
que deporsin nchexoxinhinchehe jianha, ixin chojni mé te inchin cocochi co
joajné Dios inchin perla que anto fino, co jehe na sincheha na caso, inchin
are cocochi ttingachjexon va noa co jineha va.

Quexén sanchia cosa de ngain Dios
(Lc.11.9-13;6.31)
7’Danchia ra co Dios rrochja ra. Ttjé ra co sinchi ra. Dinga ra puerta co
puerta mé rroxiré. 8 Ixin tti chojni que danchia dayé; co tti chojni que ttjé,
jehe dittja; co tti chojni que dinga puerta, Xiré puerta mé para ixin jehe.
97;Ixin apoco ¢honja de jaha ra nchao rrochjehe ra xanha ra na Xo are
sanchiaha ra xanniottja? 100 apoco nchao rrochjehe ra xan nttaohe conché
are sanchiaha ra xan nttaohe copescado? 11Jafi4, si jaha ra que jeha jian
ra noha ra danjo ra cosa jian ngain xanha ra, mexinxin Ndodd ra que ttjen
ngajni seguro rrochja ra Ndo cosa jian jaha ra Xo sanchiehe ra Ndo.
12°’Mexinxin cainxin tiempo nchehe ra ngain icha chojni inchin jaha ra
rinao ra sinchehe jehe na nganji ra, ixin jamé ttetonha ley que vayé Moisés
co cain tti dicjin cainxin profeta are saho.



SAN MATEO 7:13 12 SAN MATEO 8:2

Ttipuertajno
(Lc.13.24)
13°Para tsji ra ngajni chonda que sixinxin ra de ngain tti puerta jno, ixin tti
puerta ton co tti nttiha ton, mé tti sattjixin tsje chojni ngain infierno. 14 Pero
tti puerta co tti nttiha que satsjixin chojni para ngajni, cayoi mé nojno, co
tsjeha chojni chonxin puerta mé co nttiha mé.

Nttattochjoin datsoan ni ntta de ixin ttochjoin ntta
(Lc. 6.43-44)
15°Ttjiho ra cuidado de ixin tti chojni mentiroso que ndatho na ixin jehe na

nichja na de ixin Dios pero ndoaha. Jehe na ndatho na jafia de ngain rroha
na pero de ngain ansén na jehe na jianha na inchin coxigo thintto ngagaha
jna. 16Jaha ra nchao satsoan ra chojni mé de ngain tti jehe na nchehe na
ixin inchin nttanchaha ¢hoha sinchian ntta uva, ni canchaha ¢hoha sinchian
ca higo, 17 jafid cai cain nttattochjoin jian dan]0 ntta ttochjoin jian, co tti
nttattochjoin que xonhi %Xé danjo ntta ttochjoin que Xonhi %é. 18 Nttattochjoin
jian ¢hoha sanjo ntta ttochjoin que Xonhi Xé ni cai nttattochjoin que Xonhi Xé
thoha sanjo ntta ttochjoin jian. 19 Cain nttattochjoin que danjoha ttochjoin
jian ¢hinji ntta mé co che ntta ngain Xohi. 20 Co jamé jaha ra rrochonxin ra
chojni mé de ngain tti jehe na nchehe na.

Cainxinha chojni tsji na ngajni tti ttetonha Dios
(Lc.13.25-27)
21’Cainxinha chojni que ndachjenji na janha: “Soixin, Soixin”, tsji na

ngajni tti ttetonha Ndodana, sino que jeho tti chojni que nchehe cain ttirinao
Ndodana que ttjen ngajni. 22 Are tsi nchanho mé, tsje chojni rrondachjenji
na janha: “Soixin, Soixin, janha na ndattjan na chojni de ixin soixin, co
ngain nombrea venguixin na espiritu jianha de ngaxinhi cuerpoe tsje chojni,
co de ixin nombrea jointtaxin na tsje milagro.” 23 Pero ngain nchanho mé
janha rrondattjan na: “Janha Xonhi tiempo joatsoan jaha ra inchin chojnina.
Sattjixin ra de nganji janha, jaha ra %o joinchehe ra jianha.”

Tti nchia que jingattjen ngataha ttjao co tti nchia que jingattjen ngataha
nchise
(Lc.6.47-49; Mr.1.22)
24°Tafa mexinxin tti chojni que ditticaon na janha co nchehe tti janha
ndathjan, chojni mé inchin né xi que Xaxaon jian para joinchechjian nchi-
andoha ngataha ttjao. 25 Co are joi ¢hin, coyé jinda ngain rio, co cjoa ¢hintto
soji ngain nchia mé, pero nchia vetsingaha nchia ixin soji jingattjen nchia
ngataha ttjao. 26 Pero tti chojni que ttinhi tti janha ndat¢hjan co ncheha jamé,
chojni mé inchin tti na xi que Xonhi Xé tti jehe xa Xaxaon xa ixin dinchechjian
xa nchiandoha xa ngataha nchise. 27 Co are joi ¢hin, coyé jinda ngain rio, co
cjoa thintto soji, nchia mé cjamangui nchia. Co mé anto tangui para ixin xi

é,

28 Are Jesus joexin nichja cain jihi, cain chojni que tettinhi nttiha vintte-
goan na admirado de ixin tti ndacho Jesus, 29 ixin Jesus ndac¢ho ngain na
conixin anto tsje joachaxin, co jeha inchin cain ximaestroe ley.

8

Jestus joinchexingamehe na tti vechonda lepra
(Mr. 1.40-45; Lc.5.12-16)
1 Are Jesus vaniaxin de ngain jna mé, anto tsje chojnirroé. 2 Co conchienhe
nd xi que veninxin chin dinhi lepra. Xi mé vettoxin nttajochjihi xa ngattoxon
con Jesus co ndacho xa:

—Sirinao soixin, nchao nchexingamana de ixin chin que janha rrichonda.

3 Cottimeja Jesus catte xi mé co ndatho ngain xa:

—TJan, rinaho. Co jaxon oxingamaha jaha.

Co are Jesus ndacho ya jehe tti venihi mé xingamehe de ixin tti chin que
jehe vechonda. 4 Co Jestus ndatho ngain tti xi mé:

—Tsjenxin, Xonhi chojnindache. Jeho ttji co tonchienhe ngain xidéna para
que jehe xa sicon xa ixin jaha oxingamaha, co danjo para ixin Dios inchin
ttetonhaley que vayé Moisés, para que cain chojninttiha tsonohe na que jaha
oxingamaha de ixin tti chin que joarichonda.

Jesus joinchexingamehe nad xanxi, xinchehe xé nd xicapitan romano
(Lc.7.1-10)

> Are joigaha Jesus rajna Capernaum, na xisoldado capitdn romano
conchienhe xa co joinchetsenhe xa fiao Jesus, ¢ co ndatho xa:

—Nttatsanha fiao soixin nchexingamehe na xinchehe Xana ixin nihi xa.
Tajitsinga xa ngain nchia co ¢hoha ttingui xa co cai anto jittin xa.

7Jesus ndatho:

—TJanha tsji sinttaxingama xi mé.

8 Co xicapitan mé ndatho xa:

—Nttatsanha fiao soixin, janha ni jiquininxinha na para soixin sixinhi
nchiania. Jeho rinaho janha que soixin ttetonha co xinchehe %ana orrox-
ingamehe xa. 9 Janha nona jamé ixin janha ditticanho cain tti ttetonna
xichonda icha tsje joachaxin que janha, co cai janha chonda joachaxin de
ttetoan cain xisoldadona. Are janha ndattjan na de jehe xa que tsji xa
quexeho parte, jehe xa ttji xa. Co are ndattjan xa que tsi xa, jehe xa tti xa. Co
are ttetoan na de xinchehe xana de sinchehe xa quexeho Xxa, jehe xa nchehe

XaXame., o _ ) o
10 Are Jesus coinhi jihi jehe goan admirado co ndatho ngain chojni que

jidicao:

—TJanha rrindattjo ra ndoa que cainxin rajna de Israel Xonhi chojni vetan
janha que anto jian ditticaon inchin xi jihi. 11 Janha rrondattjo ra que tsje
chojni de icha nacidn inchin xisoldado romano jihi tsji na siguintte na ngain
Abraham, co Isaac co Jacob nttiha ngajni tti ttetonha Dios. 12 Co tsje chojni
Israel que tequininxin tsji nttiha, pero tsjiha na nttiha ixin Dios rrorroanha
na ngain tti naxin xehe, nttiha tti puro rrotsjanga na, co hasta sinetaon neno
na.
13 Cottimeja Jesus ndatho ngain xicapitan mé:
—Sattji nchiandoi, co tsonhe inchin jaha ditticaon.
Co xinchehe Xé mé xingamehe xa ngain rato mé.

Jesus joinchexingamehe jannché Pedro
(Mr. 1.29-31; Lc. 4.38-39)
14 Jesus cjoi nchiandoha Pedro, co nttiha vicon Jesus jannché Pedro
tajitsinga jan de ixin soa. 15 Jesus jeho tsehe ra jan co ondavachjehe jan soa
que veya jan, co vingattjen jan para joincheatendehe jan na.

Jesus joinchexingamehe tsje chojni nihi
(Mr. 1.32-34; Lc. 4.40-41)

16 Co are ondaconaxin xehe, tsje chojni joiaohe na Jesus tsje chojni que
chonda espiritu jianha, co jehe, conixin nacoa palabra que jehe nichja,
vengui cain espiritu jlanha mé. Co cai ngain rato mé jehe joinchexingamehe
cainxin chojni nihi que conchienhe ngain. 17Jihi conhe para que joiconhe
tti dindatho profeta Isaias are jehe dicjin: “Jehe mismo vayé chinha na co
sajoicao tti anto ttin cuerpoa na.”

Tti chojni que joinao rrogacao Jesus
(Lc.9.57-62)

18 Are Jesus vicon que anto tsje chojni Xatte ngain, jehe coetonhe chojni
que vacao para vatto na conixin jehe para toenxin lago. 19 Co ngain rato mé
conchienhe na ximaestroe ley Israel ngain Jesus co ndacho xa:

—Maestro, janha rinaho sacjin na tti soixin sacji.

20Jesus ndatcho:

—~Cain condanixa chonda va cuevé va co cain conttoa chonda va caqué va;
pero janha, tti Xi que joixin de ngajni, chondaha ni ttin¢ sari¢hin.

21Co ind de tti chojni que vacao Jesus ndacho:

—TJanha jan sacjin na, pero chonna na hasta ndasenja ndodana para que
janha tsjava ndo.

22 Co Jesus ndatho:

—Chjin na co tan¢hjanda tti chojni que ditticaonha na janha tsjava cho na.

Jests tajoaquehe ¢hintto conixin olé lago
(Mr. 4.35-41; Lc. 8.22-25)

23 Cottimeja Jesus conixin chojni que vacao coani na nd barco co sacjoixin
na de nttiha. 24 Co are ongataonhe jinda mé, cjoa na ¢hintto anto soji que tsin
oléjinda que hasta cjoanotaon barco mé. Co Jesustajijoa ngaxinhibarco hora
mé. 25 Cottimeja cain chojni que joicao cjoi na joinchexingamehe na Jesus co
ndatho na ngain:

—Nttatsanha na fiao soixin, tanthjandaha ni ra ndasenhe na ixin barco
ndajixincanjingui jinda.

26Jesus ndatho ngain na:

—¢Quedonda anto Xaon ra? jJahara antoha jian ditticaon ra tti janha ndattjo
ra!

Cottimeja vingattjen Jesus co nichjé ¢hintto conixin jinda, co ngain rato mé
tavehe ¢hintto conixin jinda. 27 Co cain chojni mé vinttegoan na admirado,

co vinttendatho na: . _ - o _
—¢Quehe joachaxin chonda xi jihi que hasta thintto co jinda ditticaon tti

ndacho xa?

Xide ngain nonttehe Gadara que vinttechonda espiritu jianha
(Mr. 5.1-20; Lc. 8.26-39)

28 Are Jesus joiji toenxin lago mé ongain nonttehe Gadara, y6 xi vint-
tegathjexin xa de ngaxinhi cueva tti vaguittohe cuerpoe chojni que
ndavaguenhe ngain tiempo mé. Co xi mé vintteconchienhe xa ngain Jesus.
Cayoi xi mé vinttechonda xa espiritu jianha ngaxinhi cuerpoe xa, co anto
¢hintto vintte xa que ni Xonhi chojni nchao vagattoxin ngain lugar mé. 29 Co
vinttendacho xa sén:

—¢Quedonda joihi nganji na, jaha Jesus, Xenhe Dios? jXa jeha tiempo para
que jaha sincheguetan ni ra tangui!

30 Co nonttiha chiaon rridinttene anto tsje cocochi. 31 Co cain espiritu
jlanha joinchetsenhe fiao Jesus co ndatho:

—Si senguixin na de ngaxinhi cayoi cuerpo tehe, nttatsanha na fiao
tanthjanda na sixinhi na ngaxinhi cocochi taha.

32 Cottimeja Jesus ndatho:

—]J&n, diguixinhi ra nttiha remé.

Co cain espiritu jlanha vathjexin de ngaxinhi cayoi cuerpoe xi mé co
savixinhi ngaxinhi cain cocochi mé. Cottimeja cain jehe va ndavinttecoloco
va co coinga va xincanji va ngain nd lago nttiha, co nttiha joingui va jinda co
nttiha ndavintteguenxin cainxin va ixin vinttecjonhe va jinda.

33 Co tti chojni que vaquingaria cain cocochi mé vintteXaon na co coinga na
cjoinangainrajna que jiicha chian parajoindatho na tti conhe cain cocochi,
co tti conhe ngain cayoi xi que vinttechonda espiritu jianha. 34 Cottimeja cain
chojni de ngain rajna mé vinttecji na tti ji Jesus. Co are vicon na Jesus, jehe
na joinchetsenhe na fiao Jesus que satsjixin de ngain nonttehe na.

9

Jestus joinchexingamehe na xi que ¢hoha vacji
(Mr.2.1-12; Lc. 5.17-26)

1 Cottimeja Jesus coani barco ina co sacjoi para toenxin jinda ngain rajna
Capernaum, rajné Jesus tiempo mé. 2 Nttiha joicaohe na Jesus na tti xi que
thoha vacji, tajitsingataha xa na camilla. Are Jesus vicon que cain chojni que
joicao tti nihi mé chonda seguro que Jesus sinchexingamehe jehe tti nihi mé,
Jesus ndacho ngain tti nihi:

—Xaonha, janha ojointtatjafiaha cain tti jianha que jaha rrica.

3 Co cainxin ximaestroe ley Israel que te nttiha vinttexaxaon xa: “Nchaoha
tti jinichja xi jihi; Dios tsofiaohe xa.” 4 Pero Jesus ovenohe tti texaxaon xi mé,
co jehe ndatho ngain xa:

—¢Quedonda anto jianha tti jaha ra Xaxaon ra? 5 ;Quexehe tti icha tanguiha
rrothjan: “Ovitjafiaha jaha cain tti jianha que joinchehe”, o rrondathjan:
“Dingattjen co sattjixin rottea”? ¢ Nchao remé, janha tsjagoha ra que janha,
tti Xi que joixin de ngajni, chonda joachaxin nttihi ngataha nontte para
nttatjana chojni tti jianha que nchehe na.

Cottimeja ndatho Jesus ngain tti ¢hoha vacji mé:

—Dingattjen co tsinhi camilla co sattjixin rottea para nchiandoi.

7 Co ngain rato mé jehe tti ¢thoha vacji, vingattjen co sacjoi para nchi-
andoha. 8 Co cain chojni que te nttiha are vicon na milagro jihi, jehe na
vintteXaon na co ndat¢ho na que ixin Dios jian ixin joanjo joachaxin mé ngain
chojni.

Jests nichjé Mateo
(Mr.2.13-17; Lc.5.27-32)

9 Cottimeja Jesus sacjoixin de nttiha, co ngatja nttiha Jesus vicon Mateo taji
ngaca mesa tti jinchexin cobro cain impuesto. Co Jesus nda¢ho ngain:

—Xacoi, chjin na.

Co ngain rato meé jehe Mateo vingattjen co sacjoi conixin Jesus.

10 Co después Jesus tajine ngain nchiandoha Mateo. Co nttiha conchienhe
tsje xicobrador de impuesto, co icha chojni que nchehe jianha, co cain nimé
joine na ngain mesa conixin Jesus conixin cain chojni que jehe vacao. 11 Pero
canxion xifariseo vintteguicon xa jihi, co después vinttejanchiangui xa ngain
tti chojni que vacao Jesus co vinttendacho xa:

—¢Quedonda ximaestroa ra jinecaho xa cain xicobrador de impuesto, co
icha chojni que nchehe jianha?

12Jesus coinhi jihi, co jehe nda¢ho ngain xa:

—Chojni que niha, chojni mé rrogondeha xinchexoan, jeho tti chojni nihi,
mé tti rrogondehe xincheXoan. 13 Sattji ra co diquinxin ra quehe rro¢ho tti
parte ngain Palabré Dios que jitaxin: “Janha rinaho que jaha ra tsiaconoehe
ra chojni, co nahiixin sonhe ra coxigo paratsinra paraixin janha.” Mexinxin
janha joiha para joinichja chojni jian, sino que janha joihi para joinichja
chojni jianha para que tsentoxinhi na de tti jehe na tenchehe na.

Are joanchianguihi na Jesus ixin quedonda chojni jehe dinttecjafioha na
(Mr.2.18-22; Lc. 5.33-39)

14 Cottimeja chojni que vacao Juan, tti vancheguitte chojni, conchienhe na
ngain Jesus co ndatho na:

—¢Quedonda janha na, conixin cain xifariseo anto dinttecjafio na para ixin
Dios, co chojni que ¢hjiho jaha dinttecjafioha na?

15Jesus ndatho ngain na:

—¢Apoco cain chojni que ttji ngain na vandango tti tottehe na nchao
sinttecjafio na sixinovio Xajixangayehe na? Pero, jan, tsi tiempo que xinovio
satsjixin xa de ngain na, cottimeja jehe na sinttecjafio na.

16 °Xonhi chojni tteyehe lontto naroa ngain rioho lontto nttaxi, ixin lontto
naroa ndadixehe co ndattinchje lontto nttaxi, co tti diguichje icha tojie. 17 Ni
cai xonhi chojni ttequia Xan que jidatsoxinhi nga na roanxan nttaxi ixin Xan
mé anto daca tsonthintaon Xan roanXan mé, co cayoi cosa mé ndasitjan.
Mexinxin Xan que jidatsoxinhi siquia Xan ngain na roanxan naroa para que
sitjanha cayoi cosa me, ixin roankan me sichjeha co Xan mé singoha Xan.
Jania tti costumbre que jaha ra chonda ra jiha de acuerdo ngain tti janha
rrindattjo ra.

Are xingamehe xannchichjenhe Jairo conixin tti n¢hi que catte lonttoe Jesus
(Mr. 5.21-43; Lc. 8.40-56)

18Jesus Xa jindatho cain palabra y4 are joi nd xi que ttetonha ngain nihngo
nttiha. Vettoxin nttajochjihi xa ngain Jesus co ndatho xa:

—Na xannthichjanhna jaxon joexin ndavenhe xan. Pero si soixin sihi co
tsin ra ngataha xan, jehe xan rrocjan rroxechon xan ina.

19Jesus vingattjen co sajoicao xi mé conixin tti chojni que vacao. 20 Co are
ongatja nttiha conchienhe na n¢hi que ovechonda tteyé nano que veguen-
guihintha jni. Jimao conchienhe n¢ha toenxin Jesus co catte ntha ngandehe
tti manta que jitsd, 21 ixin jehe ntha Xaxaon nt¢ha: “Conixin jeho rrocatte
lonttoe Jesus, janha rroxingamana.” 22 Pero Jesus ngaria co jehe vicon n¢hi
mé, co ndatho ngain ncha:

—Xaonha, jaha oxingamaha ixin vitticaon.

Co desde ngain rato me, n¢hi mé ondaxingamehe néha.

23 Co después are Jesus joiji ngain nchiandoha xi que vaquetonha ngain
nihngo, Jesus vicon que onttiha te Ximusico para sasicjava na xannchichjan
mé. Co icha chojni anto tetsjanga na. 24 Jesus ndacho ngain na:

—Dathjexin cain ra de nttihi, ixin xannt¢hichjan ya jeha ndadiguenhe xan,
jeho tajijoa xan.

Cain chojni nttiha cjoanoa na Jesus ixin jehe ndatho jafid. 25 Pero jehe
coetonhe na que vachjexin na de nttiha, cottimeja jehe joixinhi co tsehe ra
xannthichjan mé, co jehe xan vingattjen xan. 26 Co ngoixin region mé anto
daca conohe chojni de ixin tti milagro jian que joinchehe Jesus.

Jestus joinchexingamehe yo xi que vaguiconha

27 Are Jesus sacjoixin de nttiha, rroé yo6 xi que vaguiconha co vinttendat¢ho
Xa sén:

—iTtiaconoana ni ra soixin, tti razé David co tti chonda joachaxin que
vechonda rey David!

28 Co are Jesus joixinhi nchiandoha, jehe cayoi tti vaguiconha mé vint-
teconchienhe ngaca Jesus co jehe joanchianguihi cayoi xi mé:

—¢Aditticaon ra que janha nchao sinttaXoan jmacon ra?

Cayoi xi mé ndatho xa:

—]Jan ditticanho na que soixin nchao sincheXoanna ni ra.

29 Cottimeja Jesus catte ngataha jmacon cayoi xi mé co ndacho:

—Tsonhe inchin jaha ra ditticaon ra.

30 Co ngain rato mé ndaxingamehe jmacon cayoi xi mé. Cottimeja Jesus
anto coetonhe xa co nda¢ho ngain xa:

—Xonhi chojni ttequinhi ra quehe conha ra.

31 Pero are sacjoixin xa de nttiha, jehe xa coexinhi xa coequin xa chojni
ngoixin region mé tti joinchehe Jesus.

Jesus joinchexoenhe nd tti ¢hoha vanichja

32 Are cayoi xi mé tedachjexin xa de nttiha, canxion chojni joiaohe na Jesus
ind xi que ¢hoha vanichja ixin vechonda na espiritu jianha. 33 Are Jesus
joantsje espiritu jianha mé, jehe tti xi mé coexinhi nichja. Cain chojni que
vicon nttiha vinttegoan na admirado co ndatho na:

—Nttihi Israel Xonhi tiempo vocon na na cosa inchin jihi.

34 Pero xifariseo vinttendacho xa:

—Xi jihi nchao dengui xa espiritu jianha de ixin joachaxin Satanas ixin
Satanas tti ttetonhe cain espiritu jianha.

Jestus ttiaconoehe cain chojni

35 Jesus vacji ngain cain ningoe cain rajna nttiha co ngain ningoe cain
rajnanchjan para vandache chojni de ixin Dios. Jehe vandatho ttijian joajna
de ixin queXén ttetonha Dios, co vanchexingamehe cain chojni que vintte-
chonda quexeho chin. 36 Are Jesus vicon cain chojni jihi, jehe coiaconoehe
na ixin jehe na chonda na joachjaon co tedoan na desanimado inchin coleco

que chondaha va tti ttingaria va. 37 Cottimeja jehe ndac¢ho ngain tti chojni
que vacao:

—]Jan ndoa, que cosecha atto tsje pero ninchehe Xa tsjeha na. 38 Mexinxin
ndachera Xinajni que rrorroanha Xaicha ninchehe Xa para que satse na cain
cosecha jihi.

10

Jestus coinchiehe tti tteyo chojni que vacao
(Mr.3.13-19; Lc. 6.12-16)

1 Cottimeja Jesus vayé tti tteyd chojni que vacao co joanjo joachaxin
ngain na de nchao sengui na espiritu jianha de ngain chojni, co de nchao
sinchexingamehe na cain chojni que ninxin quexeho chin.

2 Jihi nombré tti ttey6 chojni que vacao Jesus: tti saho vinhi Simon, co
cai vinhi Pedro; Andrés xancho jehe Pedro; Jacobo conixin Juan xancho
jehe Jacobo, co cayoi nimé xenhe Zebedeo. 3 Co Felipe; Bartolomé; Tomas;
Mateo, tti cobrador de impuesto; Jacobo, xitsihi Alfeo; Lebeo, que cai vinhi
Tadeo; 4Simon, jehe na de tti partidoe chojni politico que vaquetocaho chojni
romano; co Judas Iscariote, tti joinda¢ho para tse na Jesus.

Jestus rroanha chojni que vacao para joinichja na de ixin Dios
(Mr. 6.7-13; Lc. 9.1-6)

5Jesus coetonhe tti tteyd chojni jihi janhi:

—Ttjiha ra ngain region tti te chojni que jeha judio, ni ttjiha ra ngain
nonttehe Samaria. 6 Ttji ra jeho ngain chojni judio ixin jehe na te na inchin
coleco que diguichoe. 7 Ttji ra co dindache ra chojni mé que oconchiaon
tiempo para que Dios tsetonha ngain ansén jehe na. 8 Nchexingamehe ra
chojni nihi, nchexechon ra chojni que ondadiguenhe, nchexingamehe ra tti
chojni que techonda chin lepra, co dehnguira espiritu jlanha de ngain chojni.

Jaha ra vittonha ra joachaxin jihi, mexinxin are sinchegonda ra joachaxin
jihi ncheha ra cobro.

9°Ttjioha ra tomi; ni de oronide platanide cobre. 19Nittjiohara tti sintte ra
ngatja nttiha. Co ttjioha ra icha lontto ni icha catte que jeho catte que jahara
techjangara co jeho lontto que jaha ra tengaha ra, ni ttjioha ra nttacotto ixin
jahara chonda ra derecho de sayehe ra tti sintte ra co cain icha que sondaha
ra de ngain tti chojni que tsjira.

11’Are sasorangain na rajna o ngain nd rajnanchjan, ttjé ra nttiha na chojni
jilan para dittoha ra nttiha ngain nchiandoha chojni mé hasta que jaha ra
satsjixin ra de ngain rajna mé. 12 Are saso ra ngain nchia mé chjehe ra na
joajna co nchetsenhe ra fiao Dios que jehe sinchenchaon chojni mé. 13 Si
chojni de nchia mé jian na, jan, Dios sinchenchaon na. Pero si jehe na jianha
na, Dios sinttanchaon jaha ra en lugar de jehe na. 14 Co si ngain nd nchia
rrothoha na sayaha ra na ni sincheha na caso tti jaha ra rrondache ra na,
jaha ra dathjexin ra de ngain nchia mé o de ngain rajna mé co tontsjenga
ra rottea ra para que sinttji cain jinche que teya rottea ra nttiha. Jamé para
nd sefial ixin vitticaonha na jaha ra. 15 Janha rrindattjo ra seguro que are
ngain tti nchanho que are Dios sinchejuzguehe cain chojni, rajna mé icha
SOji castigo sayé que tti castigo que vayé chojni ngain Sodoma co Gomorra.

Jesus ndache tti tteyo chojni ixin icha chojni feo sinchehe ngain na

16”iTsjenxinra! Janha rrorroanhajaharainchin coleco ngayehe condanixa.
Dittoaxinha ra para sinttayaha ra na inchin conché dittoexinha va para
denhe va. Pero dintteha ra ¢hintto; sino que dintte ra inchin conttoanajni.
17 Pero ttjiho ra cuidado ixin rrotse ra na co sinttachianha ra na ngain
juzgado, co tsaxin ra na nttd ngaxinhi nihngo. 18 Co hasta tsjiho ra na ngain
tsje xigobernador co ngain tsje rey de ixin causananxin janha. Co jamé jaha
ra rrochonda ra oportunidad de rronichja ra ngain cain xi mé de ixin janha,
co hasta rronichja ra ngain icha chojni que jeha judio. 19 Pero are rrotse ra
na co tsjiho ra na ngain juzgado, jaha ra taha ra joachjaon de ixin queXén
rrondatho ra nttiha, ni taha rajoachjaon de ixin quehe palabra sinchegonda
ra, ixin are mé Dios rrorroanha palabra que jaha ra rronichja ra. 20Ixin jeha
jaha ra tti rronichja ra, sino que Espiritu Santo que rrorroanha Ndodd ra que
ttjen ngajni, mé tti rronichja.

21°Chojni sitho jie para ixin xanchd para nasoenxon na xan. Co sehe
ndodaha que jeho ndo si¢cho ndo jie para nasenxon xenhe ndo. Co sehe chjan
querroningaconhe xan ndodé xan cojanné xan co jehoxansi¢thoxanjie para
nasenxon nindoha xan. 22 Cainxin chojni ngoixin mundo rroningaconha ra
na ixin causananxin janha. Pero quexeho ra Xo sitticaon ni ra co sinchehe
ra cain tti janha coetonha ra hasta are ndasenhe ra, jaha ra rrochonda ra
ind vida naroaxin ngain Dios. 23 Are chojni de ngain nd rajna feo sinchehe
na nganji ra jaha ra sattjixin ra de nttiha co sattji ra ngain ind rajna. Janha
rrindattjo ra seguro que ni Xa tsjaha ra tsingaria ra ngain cainxin rajna de
chojni Israel are janha, tti Xi que joixin de ngajni, orrocjan na sihiina.

24°Ni n4 tti jitangui jeha icha nohe que ximaestroe, co ni na tti nchehe
Xa jeha icha ttetonha que xinajni. 25 Tti jitangui, ¢hoha tsangui icha que
jeho tti nohe ximaestroe, co tti nchehe Xa thoha icha tsetonha que jeho
inchin ttetonha xinajni. Jafia sijanha tti inchin ndoda ra de ngain nchia co
ncheguinhi na na Beelzebu, que rro¢ho Satanas, seguro jehe na rronichja na
icha feo de ixin jahara.

Quensen jiquininxin rroxagoen ni
(Lc.12.2-9)

26 ’Pero xagoenha ra ni na chojni ixin anto daca tsononxin cain tti ndoa
de ixin Dios co ¥onhi cosa jima que tsononxinha. 27 Cain tti rrindattjo ra,
nchenohe ra tsje chojni, co cain tti rrindattjo ra jimao, jaha ra nchenohe
ra icha tsje chojni inchin rrocani ra na nchia co de nttiha rronichjaxin ra.
28 xagoenha ra tti chojni que natjayaxon ixin mé ¢hoha nasoenxon almé ni.
%agoenhe ra jeho Dios ixin jeho mé tti nchao nasoenxon cuerpoe ni co almé
ningain infierno.

29”:Quejanhi rentte yo6 conttoachjan? jAnto tsjeha tomi! Pero masqui jamé
ni na de jehe va denha va si Ndoda ra que ttjen ngajni danjoha joachaxin.
30 Co jehe Ndo nohe Ndo hasta quejanhi Xaja ra chonda ra. 31 Mexinxin jaha
ra Xaonha ra, ixin para Dios, jaha ra icha rentte ra que tsje conttoa.

Tti chojni que ndac¢ho ngattoxon con icha chojni ixin Jesus jian
(Lc.12.8-9)
32’Cain chojni que rrondatho ngattoxon con icha chojni que ixin janha jian
na, cai janha rrondac¢hjan ngattoxon con Ndodana que ttjen ngajni que ixin
chojni mé jian cai. 33 Pero tti chojni que ndat¢ho ngattoxon con icha chojni
que ixin janha jeha jian na, cai janha rrondac¢hjan ngattoxon con Ndodana
que ttjen ngajni que ixin chojni mé jeha jian cai.

Causexin Jesus chojnirrochjeya
(Lc.12.51-53; 14.26-27)

34 *Xaxaonha ra que janha joihi ngataha nontte jihi para que cain chojni
sinao cho ixin tsoenha jamé, sino que cainxin chojni rrochjeya na ixin janha
joihi. 35 Ixin ttoha chojni sitticaon na janha co ttoha na nahi, mexinxin na
xanxi co ndodé xan tsofiache cho na co xannthi co janné xan tsofiaohe cho
na, co nthidainda co jannché nc¢ha tsofiaohe cho na. 36 Jafid cada chojni
rroningaconhe na jeho nindoha na.

37°Chojni que rinao ndodé o janné icha que janha, chojni mé jiquininxinha
soan chojnina, co tti chojni que rinao né¢hichjehe o xitsihi icha que janha,
chojni mé jiquininxinha soan chojnina, 38 co tti chojni que tsinha en peligro
vidé na para ixin janha, chojni mé jiquininxinha soan chojnina. 39 Tti icha
rinao vidé, mé sinchetjan vidé. Pero tti sinchetjan vidé de ixin causananxin
janha, mé rrochonda ina vida naroaxin.

Tti chojni que rroxenguehe hna
(Mr.9.41)
40°Tti chojni que jian sayaha jaha ra, chojni mé cai sayehna na janha, co tti

chojni que sayehna janha, chojni mé cai sayé na jehe tti rroanha na janha.
41 Co tti chojni que sayé na profeta ixin profeta nichja joajna que dayé de
ngain Dios, chojni mé Dios tsjenguehe hna inchin xenguehe hna nd profeta.
Co tti sayé na xi jian ixin Xi mé jian xa, chojni mé Dios tsjenguehe hna Xajeho
inchin xenguehe hna nd chojni jian. 42 Co quexeho chojni que sanjo masqui
nd vaso de jinda quin ngain quexeho chojni que ditticaon na janha jeho ixin
ditticaon na janha, chojni mé Dios tsjenguehe hna cai.

11

Tti chojni que Juan rroanha
(Lc.7.18-35)

1 Are Jesus joexin ndache cain cosa jihi tti ttey6 chojni que vacao, sacjoixin
de nttiha para joindache icha chojni de ixin Dios ngain icha rajna que vintte
ngain region mé.

2Juan, tti vancheguitte chojni, ovehe ngaxinhi carcel tiempo mé pero jehe
conohe cainttijian que jinchehe Jesucristo. Cottimeja jehe rroanha yo chojni
que vacao para joiganchianguihi na Jesus 3 ixin quensen jehe, co ndatho na
ngain Jesus:

—c¢Ajaha tti Cristo tti chonda que tsi, o Xa rrochonda na que rrochoan na
ina chojni?

4Jesus ndatho:

—Ttji ra co dindache ra Juan tti jaha ra tedicon ra jaxon co tti jaha ra
tettinhi ra. > Diquequinhi ra Juan ixin tti chojni que vaguiconha, jai onchao
dicon, co ixin tti ¢hoha vacji, jai onchao t¢hji, co ixin oxingamehe tti chojni
que veninxin tti chin que dinhi lepra, co ixin tti chojni que vaquinha, jai
onchao ttinhi, co ixin tti chojni que ondavenhe, jai oxechon, co ixin tti chojni
que Xa vaquinha de ixin Dios, jai janha ndattjan. ¢ Co anto ¢hjoin para ixin
tti chojni que chonda seguro nganji na janha.

7 Are cayoi tti chojni mé sacjoi na, Jesus coexinhi ndache icha chojni que te
nttiha de ixin Juan, tti vancheguitte chojni, co Jesus ndatho:

—Are cjoi ra ngagaha jna tti Xonhi chojni te para joitsjehe ra Juan, ¢quehe
¥Xaxaon ra rroguicon ra jehe? ¢Axaxaon ra ixin joarrixaoen seguroha inchin
nttaxiji que nchequingui ¢hintto, 80 ani nd xi que jingd lontto anto fino inchin
narey? ¢Apoco chonxinha ra ixin tti chojni que jingd lontto anto fino, jehe na
te na ngain nchia anto fino? 9 Mexinxin ¢quehe Xaxaon ra rroguicon ra? ¢A
nd profeté Dios? Jan ndoa que Juan na profeté Dios, co jehe icha rentte que
nd profeta. 10 Juan, mé tti rrocho ngain tti jitaxin Palabré Dios:

Icha saho que jaha tsji, janha rrorroanha na tti sicao joajnana

para que jehe mé sinchechjian nttiha para ixin jaha.

11 Janha seguro rrindattjo ra que de cainxin chojni que concjixin ngataha
nontte jihi hasta jai, ngattoxon con Dios Xonhi chojni icha importante que
jeho Juan. Pero masqui jamé, tti chojni que icha importanteha de ngain tti
parte que ttetonha Dios de ngain ansén chojni, chojni mé Xa icha importante
que Juan.

12°Desde que Juan joi para joindache chojni de ixin Dios hasta jai, atto tsje
chojni rinao na rrocayacoen na tti ttetonha Dios que ttjen ngajni, co chojni
¢hintto rinao na sinchexantte na tti ttetonha Dios. 13 Cain profeté Dios que
joi co ley que vayé Moisés jinchenohe chojni de ixin queXén tsetonha Dios
ngain ansén chojni hasta que joi Juan para joinchenohe chojni que ixin otoin
tsi tiempo mé. 14 Co si jaha ra rinao ra sitticaon ra, jan, Juan mé tti profeta
Elias que chonda que joi ind. 15 Xo tsinxin ra, ttinhi ra jian.

16 ’sQuehe sinttacaninxin chojni de ngain tiempo jihi? Jehe na inchin
tti xannchinnchinchjan que tsontaon ngataon ndasin co toyaotte xan icha
xancompafieroe Xxan: 17“Janha na jointtachjian na sén conixin nd nttaXo pero
jaha ra tteha ra, mexinxin janha na tsje na canto que ttiaho joachjaon pero
jahara tsjangaha ra.” 18 Rrotho ixin joi Juan, tti vancheguitte chojni, co jehe
vaguiha vino ni vajineha tsje. Co jaha ra ndatho ra que ixin jehe chonda
nd espiritu jlanha. 19 Cottimeja joihi janha, tti Xi que joixin de ngajni, que
jinecaho chojni co dihi vino. Co jaha ra ndacho ra que ixin janha anto jine
co anto dihi hasta coan na, co ixin janha amigoe cain chojni que tenchehe
jilanha, co xicobrador de impuesto. Pero tti nchecoenhe Dios chojni, mé anto
jlan ixin tti jlan mé Xago ngain tti nchehe chojni que ditticaon ngain jehe.

Rajna que vintteguitticaonha
(Lc.10.13-15)

20 Cottimeja Jesus coexinhi joinchesattehe chojni de cain rajna tti jehe
joinchehe icha tsje milagro, ixin cain chojni mé Xa coentoxinha na vidé na
de tti jianha que tenchehe na. Mexinxin Jesus ndatho ngain na:

21 —jAnto tangui tsonha jaha ra de ngain rajna Corazin, co cai jaha ra de
ngain rajna Betsaida! Ixin tti cain milagro que janha jointtaha ngayaha
ra, si cain milagro mé rroconhe ngayehe chojni de ngain ciudad de Tiro co
ciudad de Sidodn, cain chojni mé osé rroquentoxinhi na vidé na de tti jianha
que vanchehe na. Co para rrocjago na que ixin jehe na orroquentoxinhi na
vidé na, jehe na rroguinttenga na lontto ttie co rrocjinttjitte na nttesoguihi ja
na. 22 Pero jaxon janha rrindattjo ra que para ngain tti nchanho que Dios
sinchejuzguehe cain chojni, jaha ra tti sayehe ra na castigo icha soji que
chojningain ciudad de Tiro co Sid6n. 23Co jahara de ngain rajna Capernaum,
jaxaxaon ra que ixin anto importante ra para ngain Dios? Jeha jamé ixin
jaha ra chonda ra que tsji ra ngain infierno. Ixin tti cain milagro que janha
jointtaha ngayaha ra, si mé rroconhe ngayehe chojni de ngain ciudad de
Sodoma, cain chojni mé seguro rroquentoxinhi na vidé na co ciudad mé Xa
rroguehe hasta jai. 24 Pero janha rrindattjo ra que para ngain tti nchanho
que Dios sinchejuzguehe cainxin chojni, jaha ra tti sayehe ra na castigo icha
soji que cain chojni de ngain regioen Sodoma.

Are Jesus ndacho: “Sihira nganji co nchejogahara”
(Lc.10.21-22)

25 Ngain rato mé Jesus ndacho:

—Padre soixin que joinchechjian ngajni co nontte, janha chjaha gracias
soixin ixin soixin coema tti ndoa para ngain tti chojni que anto chonxin co
anto sé coanguina, co cjoago ttindoa mé ngain tti chojni que tsjeha chonxin.
26J4n, Padre, ixin soixin jafid rinao.

27°’Ndodana que ttjen ngajni chjana Ndo cain cosa. xonhi chojni chonxin
cainxin de ixin Xenhe Ndo, sino que jeho jehe Ndo nohe Ndo de ixin Xenhe
Ndo. Co Xonhi chojni chonxin cainxin de ixin jehe Ndo, sino que jeho Xenhe
Ndo conixin cain tti chojni que jehe Xan sinao Xan sinchenohe Xan de ixin
jehe Ndo. 28 Xacoi ra nganji na, cain jaha ra Xo atto cont¢hjen ra de ngain
Xa co de joachjaon que techonda ra, co nganji na janha sinchejogaha ra.
29 Dittoaxin ra ditticaon ra nchehe ra tti janha rrittetonha ra co tangui ra cain
ttijanharrinttacoanhara, ixin janha jeha ¢hintto na, co antonda ansenna, co
jamé nchao sinchejogaha alma ra. 30 Tti janha rrittetonha ra tanguiha para
jaha ra sitticaon ra sinchehe ra.

12

Chojni que vacao Jesus conthinji na trigo ngain nchanho que nchejogaha ni
(Mr.2.23-28; Lc. 6.1-5)

1 Ngain tiempo mé ngain nd nchanho que nchejogaha ni, Jesus conixin tti
chojni que vacao vatto na ngain canxion jngui que dinga trigo. Co chojni mé
venhe na jintta, mexinxin coexinhina conthinji na canxion ninchjenhe trigo
para joine na. 2 Co canxion xifariseo vintteguicon xa mé, co vinttendacho xa
ngain Jesus:

—Tsjenxin, chojni que ¢hjiho tenchehe na Xa co jiquininxinha sinchehe ni
%a ngain tti nchanho que nchejogaha ni.

3Pero Jesus ndatho ngain xa:

—¢Axa tsjeha ra tti jitaxin ngain Palabré Dios ixin quehe joinchehe David
conixin cain xicompafieroe nd nchanho are vintteguenhe na jintta? 4 David
conixin cain xicompaiieroe mé joixinhina tti nihngo icha importante co joine
na tti niottja que jiquininxinha para rrojine na jehe na, sino que jeho xidana
vequininxin vane xa niottja me. > ¢0 ani Xa tsjeha ra tti jitaxin ley que vayé
Moisés que ixin cain Xiddna de ngain nihngo icha importante Xonhi tiempo
nchejogaha xa ngain tti nchanho que nchejogaha ni, co mé jeha na cosa
jlanha para ixin jehe xa? 6 Co janha rrindattjo ra que ji nganji ra jaxon na
tti icha importante que nihngo mé. 7 Jaha ra Xa coinxinha ra tti ndatho Dios
ngain tti jitaxin Palabré que ndac¢ho: “Janha rinaho que jaha ra tsiaconoehe
ra chojni, co nahi ixin sonhe ra coxigo para tsin ra para ixin janha.” Sijaha
ra orroquinxin ra mé irronichjaha ra jianha de ixin chojni que ncheha ni na
cosa jianha. 8 Janha, tti Xi que joixin de ngajni, cai chonda joachaxin para tti
nchanho que nchejogaha ni.

Na xi que ndadixemadoho nd ra
(Mr. 3.1-6; Lc. 6.6-11)

9 Cottimeja Jesus sacjoixin de nttiha, co sajoixinhi ind nihngo. 10 Co
ngaxinhi nttiha taji nd xi que ndadixemadoho nad ra, co xifariseo techonhe
xa quehe cosa nchaoha rrojinchehe Jesus para rrocjanguihi xa. Mexinxin
joanchiangui xa ngain co ndacho xa:

—¢Ajl joachaxin para que sinchexingamehe ni chojni nihi mero ngain tti
nchanho que nchejogaha ni?

1 TJesus ndatho:

—Si na de jaha ra chonda ra na coleco, co si setsinga va nd pozo ngain tti
nchanho que nchejogaha ni, ¢atsjiha ra para sigantsjea ra va? jSeguro que jan!
12 Nchao, janché ndachjenji ni ra, ¢ajeha anto icha rentte na chojni que na
coleco? Mexinxin jeha jianha para que jehe ni sinchehe ni nd cosa jian ngain
tti nchanho que nchejogaha ni.

13 Cottimeja ndatho Jesus ngain tti xi que dixemadoho ra:

—Ttinxe ra.

Co are jehe coinxe r4, ojian vittohe ra inchin ra jngo. 14 Cottimeja xifariseo
mé vinttegathjexin xa de nttiha co coexinhi xa cjoao ché xa ixin queXén
sinchehe xa para nasoenxon xa Jesus.

Ttidindacho profeta Isaias de ixin Jesus

15 Are Jesus conohe cain mé, jehe sacjoixin de nttiha co anto tsje chojni rroé
na Jesus. Co jehe joinchexingamehe cainxin chojni nihi que vetan. 16 Co jehe
vaquetonhe na que rrondacheha na icha chojni ixin quensen jehe. 17 Jamé,
para que joiconhe tti dicjin profeta Isaias que ndatcho:
18 Y4 chonda ra tti nchehe %ana, tti janha coinchia,
tti janha anto rinaho, co de ixin jehe, janha anto chahna.
Co sanjo Espiritu Santo ngain jehe,
co jehe tti rrondache cain chojni de cainxin nacion quehe jiquininxin

sinchehe na.
19Tehe xonhi chojni tsetocaho, ni tsoyaotteha chojni,

ni jehe rronichjaha soji ngain chojni nga nttiha.

20Jehe sincheanima tti chojni que anto tangui tonhe na

co jion sinchecoenhe chojni que ditticaon nchion,

hasta que cainxin chojni sinchehe na jian inchin jehe tsetonha.
21 Co cainxin nacion satsoan que ixin jehe tti ttjenguijna chojni.

Are ndacho chojni ixin Jests chonda joachaxin Satands
(Mr.3.19-30; Lc. 11.14-23; 12.10)

22 Cottimeja joicaohe na Jesus nd xi que ¢hoha vaguicon ni vanichja ixin
vechonda xa na espiritu jianha. Co Jesus joinchexingamehe xi mé para que
jehe xa onchao vicon xa co onchao nichja xa. 23 Cainxin chojni goan na
admirado ngain rato mé, co vinttendacho na:

—Puede jihi tti razé David que rrochonda Xajeho joachaxin que vechonda
rey David.

24 Pero are xifariseo vinttequinhi xa jihi, vinttendacho xa:

—Xi jihi dengui xa espiritu jlanha pero de ixin joachaxin Satanas, tti rey de
cain espiritu mé co tti dinhi Beelzebu cai.

25 Jesus oconohe quehe tendatho xifariseo mé, mexinxin jehe ndacho
ngain xa:

—Si chojni ngain nd nacion chjea na para ttetocaho cho na, nacion mé
tsonc¢hjenha sé, co si nd rajna o na nindoha anto tteto na, cai tsonthjenha
chojni mé sé. 26 Jamé cai si Satands dengui cho jeho, rro¢ho que jeho
ttetocaho ché co joachaxin tson¢hjenha sé, toin ndatsjexin. 27 Mexinxin, si
inchin ndatho ra jaha ra que janha dehngui espiritu jianha de ixin joachaxin
Satanas, sijamé ;quensen danjo joachaxin ngain chojnia ra para que jehe na
dengui na espiritu jianha? Mexinxin jeho chojnia ra tjago que jaha ra jeha
ndoa tti jaha ra %axaon ra. 28 Pero janha dehngui espiritu jianha de ixin
joachaxin Espiritu Santo de Dios, co mé rrotho que tti ttetonha Dios oji nganji
ra.

29°Ixin si nd chojni rinao santsjehe cosé ind xi tsanga de ngaxinhi nchian-
doha xa, saho chonda que tsia xa.

30°Tti chojni que ncheXoxinha tti janha rrinttaha, chojni mé ningaconna
janha, co tti ¢hjiha nganji na janha para ttjejo na chojni, mé icha tonchjequé
na.

31°’Mexinxin janha rrindattjo ra que cain chojni nchao sitjafiehe na cain
tti jlanha que nchehe na co cain tti jianha que nichja na, pero si rronichja
na jianha de ixin Espiritu Santo, Dios sinchetjafiecha na palabra mé. 32 Co
quexeho ttirronichja palabra jianha de ixin janha, tti Xi que joixin de ngajni,
nchao sitjafiehe chojni mé, pero tti chojni que rronichja palabra jianha de
ixin Espiritu Santo, Dios %onhi tiempo sinchetjafiehe chojni mé, ni jaxon ni
después que jehe ndasenhe.

Nttattochjoin datsoan ni ntta de ixin ttochjoin ntta
(Lc. 6.43-45)
33’Sinttattochjoin jian ntta, cai ttochjoin que nchechjian ntta jian tto; co tti

ntta Xonhi Xé, cai ttochjoin que nchechjian ntta Xonhi Xé tto. Mexinxin cada
nttattochjoin datsoan ni ntta de ixin ttochjoin ntta. 34 jjaha ra inchin xenhe
conché! ;Quexén nchao rronichja ra cosa jian si jaha ra jianha ra? Rroha ni
nichja cain tti jingain ansén ni. 35Na chojni jian jehe nichja cosa jian ixin tti
]1an ]1 ngain ansén; co na chojnijianha jehe nichja cosa jianha ixin tti jianha
mé ji ngain anseén. 36 Co janha rrindattjo ra que are ngain tti nchanho que
Dios sinchejuzguehe cainxin chojni, are mé cainxin na chonda que tsjenga
na hna de ixin cain palabra que Xonhi %é nda¢ho na. 37 Ixin inchin rronichja
jaha, jamé Dios sinchejuzga nganji. Co are mé tsonoha si jan rrica o ni Xonhi
rrica.

Are chojni jianha joanchia na na milagro
(Mr.8.12; Lc. 11.29-32)

38 Cottimeja canxion xifariseo co canxion ximaestroe ley Israel vintten-
dacho xa ngain Jesus:

—Maestro, janha na rinaho na sicon na que jaha sinchehe na milagro.

39Jesus ndacho ngain xa:

—Chojnijianha que ditticaonha na Dios rinao na sicon na na milagro, pero
chojni mé Dios tsjagoeha na icha milagro que jeho inchin tti conhe profeta
Jonds. 40 Ixin jamé inchin Jonas vehe ni nchanho co ni ttie ngaxinhi tsehe
copescado jie, jamé janha cai, tti Xi que joixin de ngajni, sarihi ngadoho
nontte ni nchanho co ni ttie. 41 Cain chojni que vintte ngain ciudad de Ninive,
jehe na singattjen na ngain tti nchanho are Dios sinchejuzguehe cainxin
chojni para rrotho na jie para ixin cain chojni de ngain tiempo jihi, ixin jehe
na coentoxinhinavidéna are Jonasjoindache najoajné Dios. Co nttihi nganji
ra jaxon ji na tti icha importante que Jonas, pero jaha ra ¢hoha ra ditticaon
ra. 42 Cai tti reina que joixin de ngain nontte Sab4d icha sur, singattjen ngain
ttinchanho are Dios sinchejuzguehe cainxin chojni de ngain tiempo jihi para
que reina mé rrotho jie para ixin jehe na ixin jehe reina mé joixin anto cjin
para joiquinhi tti venohe Salomon, co nttihi nganji ra jaxon ji na tti icha
importante que Salomon.

Tti espiritu jianha que cjan
(Lc.11.24-26)

43 Co Jesus ndatho cai:

—Are na espiritu jianha dac¢hjexin de ngain cuerpoe na chojni, espiritu meé
sattjingain tsje lugar xema para dicjé ttino sinchejogaha, co are jehe idittjaha
lugar mé, jehe Xaxaon: 4 “Janha rrocjan na ngain nchiania tti vachjexin.”
Co are jehe espiritu jlanha meé cjan, dittja ngain cuerpoe chojni mé inchin na
nchia que Xonhi chojni te, tti diganjo na jian, co cain roa ngaxinhi nchia mé.
45 Cottimeja jehe espiritu jlanha mé dirroé iyato espiritu icha jianha que jehe
para que dintte cain espiritu mé ngaxinhi cuerpoe chojni mé, co chojni mé
cjanicha tanguitonhe que are saho. Co jamé tsonhe ngain chojni jianha tehe
cai.

Janné Jestus co xancho
(Mr. 3.31-35; Lc.8.19-21)

46Jesus xa jinichja cain ya ngain chojni are joi janné conixin xancho Jesus
ixin joinao na rromch]e na Jesus, pero ndoja tavintte na ixin tsje chojni
sinxinhi nchia tti ji Jesus. 47 Na chojni ndatho ngain Jesus:

—Janna co xancho ndoja nttihi te na co rinao na rronichja na nganji.

48 Pero Jesus ndatho ngain chojni mé:

—¢Quensen jannana, co queca xanchian?

49 Cottimeja jehe cjoago ngain chojni que vacao co ndatho:

—Chojni tehe tti inchin jannana co jehe na tti inchin xanchian, 50 ixin
quexeho chojni que nchehe inchin rinao Ndodana que ttjen ngajni, chojni
mé tti xanchian co chojni meé tti jannana.

13

Ejemploe ttijoiquenga trigo ngataon jngui
(Mr.4.1-9; Lc. 8.4-8)

INgain nchanho mé Jesus vathjexin de nchia mé co sacjoi para ngandehe
lago. 2 Pero anto daca Xatte anto tsje chojni ngain jehe, mexinxin jehe coani
na barco para ngataonhe jinda mé co de nttiha ndachexin cain chojni mé
de ixin Dios. Cain jehe na tavintte na ngandehe jinda mé. 3 Ngain rato mé

jehe joinchegonda tsje ejemplo para joinchecoenhe na tsje cosa. Saho jehe
ndacho:

—Na xi cjoi xa joiquenga xa trigo ngataon jngui. 4 Co are coexinhi xa
cjoa xa trigo ngataon jngui, canxion noanchjan de trigo vinttji nga nttiha,
co joi conttoa ndajoine va trigo mé. 5 Co icha noanchjan de trigo vinttji
ngataha ttiji ttjao tti ttjinha jinche ji, co trigo mé anto daca ¢hinhi ixin tsjeha
jinche Xanotaon. 6 Pero are ¢hinhi nchanho, ndaxehntte catrigo mé, co ixin
%onhi noehe ca vechonda ca, anto daca ndaxema ca. 7 Co icha noanchjan
de trigo vinttji ngacjan canchaha, co canchaha mé icha daca vangui ca co
coanthjandaha ca trigo para vangui. 8 Pero icha noanchjan de trigo vinttji tti
jijian jinche, co mé joanjo jian cosecha. Canxion nihi trigo mé joanjo de cien
noanchjan cada trigo, icanxin trigo joanjo de sesenta noanchjan, co icanxin
trigo joanjo de treinta noanchjan, cada trigo. 9 Si jaha ra ttinxin ra, ttinhi ra
jian.

Quedonda Jesus joinchegonda tsje ejemplo
(Mr.4.10-12; Lc.8.9-10)

10 Cottimeja tti chojni que vacao Jesus conchienhe na ngain co ndatho na:

—¢Quedonda ndache chojni conixin ejemplo?

1 TJesus ndatho ngain na:

—Jaha ra Dios ndatho para que tsonoha ra queXén ttetonha jehe
ngain ansén chojni, pero jehe na ¢hoha tsonohe na. 12 Tti ttinxin, Dios
sinchequinxin icha para que jehe icha tsinxin; pero tti Xonhi ttinxin, Dios
santsjehe hasta tti nchion que jehe ttinxin. 13 Mexinxin janha ndattjan na
de ixin ejemplo ixXin jehe na dicon na pero inchin rroguiconha na, co jehe
na ttinhi na pero inchin rroquinha na ixin ttinxinha na tti jehe na ttinhi na.
14Jafia tti jehe na tenchehe na ya joiconhe tti dinda¢ho Dios ngain profeta
Isaias are Isaias dicjin:

Jahara seguro tsinhi ra, pero tsinxinha ra;

sicon ra, pero satsoanha ra.

15Ixin ansean ra atto ndaconcha,

co ndatsjoan ra ttjenguijnaha ra para daca tsinxin ra,

co masqui tonoha ra que jinacon ra texangué, pero ttejé,

para que rrochonxinha ra tti jaha ra dicon ra,

ni tsinxinha ra tti jaha ra ttinhi ra,

ni ansean ra tsinxinha,

ni rroXaxaonha ra sihi ra nganji na janha para que janha tsjenguijna ra.

16 Cottimeja Jesus cjan nda¢ho ngain chojni que vacao:

—Pero janha ndathjan que anto ¢hjoin para ixin jaha ra ixin chonxin ra
tti dicon ra, co ttinxin ra tti ttinhi ra de ngain ndatsjoan ra. 17 Janha seguro
rrindattjo ra que are icha saho tsje profeta co tsje chojni jian de ngain ansén
joinaonarroguiconna cainttijaharatediconrajaxon, perojehenaiviconha
na. Co cai joinao na rroquinhi na cain tti jaha ra tettinhi ra jaxon, pero jehe
na icoinha na.

Jesus ndatho quehe rrotho ejemploe tti joiquenga trigo

(Mr.4.13-20; Lc. 8.11-15)

18°Ttinhi ra quehe rrotho ejemploe tti joiquenga trigo ngataon jngui. 19Tti
chojni que ttinhi tti joajna de ixin queXén siquetonha Dios ngain ansén na,
co jehe na ttinxinha na joajna mé, chojni mé inchin tti trigo que vinttji nga
nttiha. Co tti inchinji co jehe ndanchetjanji na joajné Dios que vittohe ngain
ansén na. 20 Co tti trigo que vinttji ngataha tti ji ttjao, mé rrotho tti chojni
que ttinhi joajné Dios co jehe na anto ¢hjoin tonohe na dayé na joajna mé.

21Peroinchin trigo mé chondaha tsje noehe seha ton¢hjenhe trigo, jaméjehe
chojni mé cai are tangul tonhe na co icha chojni feo nchehe ngain na ixin
ditticaon na joajné Dios, cottimeja jehe na ndadoan na desanimado. 22 Co
tti trigo que vinttji ngacjan canchaha, mé rrocho tti chojni que ttinhi joajné
Dios, pero jehe naicha Xaxaon na cain cosa que ji ngataha nontte jihi co tomi,
mé tti ncheyehe na, co cain mé tti ndanchetjafiehe na joajné Dios co incheha
na inchin ttetonha joajna jihi. 23 Pero tti trigo que vinttji ngain tti jian jinche,
mé rrocho tti chojni que ttinhi joajné Dios co ttinxin na, co jehe na inchin tti
trigo que anto tsje noa joinchechjian. Canxion jehe na inchin tti trigo que
joinchechjian cien noa ngain nacoa ninchjan, co icanxin na inchin tti trigo
que joinchechjian sesenta co de treinta noa ngain nacoa ninchjan.

Ejemploe ca Xonhi xXé ngagaha trigo

24 Cottimeja Jesus ndatho ngain na ind ejemplo jihi:

—Rrondattjo ra quexén ttetonha Dios que ttjen ngajni. Mé inchin né xi que
coenga jian trigo ngain jnguihi. 25 Pero ttie are cain chojni tatejoa na, cjoi na
chojni nttiha que ningaconhe jehe tti jnguihi mé co coenga anto tsje tsehe
ca que Xonhi Xé ngain jngui mé, co sacjoi. 26 Are trigo mé vangui, ocoexinhi
joinchechjian ninchjan, hasta are mé cononxin quehe clase de ca ji nttiha.
27 Cottimeja ninchehe %é tti jnguihi mé cjoi na joindatho na ngain: “Si tti
trigo que soixin coenga ngataon jngui cjoi joxon trigo jian, ;quettin0 joixin
ca jihi que xXonhi xé?” 28 Tti jnguihi mé ndatho ngain na: “¢honja chojni
que ningaconna joinchehe jihi.” Cottimeja ninchehe Xa joanchiangui na co
ndacho na: “¢Arinao tsji na janha na sigantsjengui na cain ca mé?” 29 Pero tti
jnguihi nda¢ho ngain na: “Nahi, ixin are santsjengui ra ca mé, santsjenguira
trigo cai. 30Icha jian tan¢hjanda ra ca sanguicaho ca trigo hasta are cosecha,
cottimeja janha rrorroanha ninchehe Xana para que saho santsjegaha na ca
ya, co tsia na ca para rroche ca, cottimeja tsenchjinha na joxon trigo ngain
nchiania.”

Ejemploe na tsé que dinhi mostaza
(Mr.4.30-32; Lc. 13.18-19)

31 Caindatho Jesus ngain na ejemplo jihi:

—Tti ttetonha Dios ngain ansén chojni, mé inchin na tsé de ca que dinhi
mostaza que nd xi ttenga ngataon jnguihi xa. 32 Tsé mé anto icha nchinnchin
tse que cainxin tsehe icha ca; pero qué tsé mé anto dangui ca hasta icha jie
diji ca que cain icha ca. Co dangui ca inchin na ntta jie que hasta conttoa
nchechjian va caqué va ngagaha ramé ca mé.

Ejemploe levadura
(Lc. 13.20-21)
33 Cai ndatho Jesus ngain na ejemplo jihi:
—Tti ttetonha Dios ngain ansén chojni, mé inchin levadura que na chojni
ttinttjecjan ngain hariné niottja para que nchegangui nchoho.

Quexén vanchegonda Jesus cain ejemplo
(Mr. 4.33-34)

34 Jesus ndacho cain jihi ngain chojni de ixin ejemplo, co si jeha de ixin
ejemplo, jehe Xonhi vandacho ngain na. 35 Jafid conhe para joiconhe tti
dindatho Dios ngain profeta are jehe dicjin janhi:

Janha rronichja de ixin ejemplo;
janharrondathjan cosa que vinttema desde que are nontte conchjian nontte.

Jesus ndac¢ho quehe rro¢ho ejemploe tti ca que ¢hinhi ngagaha trigo

36 Jesus joanjo joajna ngain cain chojni mé, cottimeja jehe conixin chojni
que vacao sacjan na para ngain tti nchia que vintte na are mé. Are ongain
nchia mé cain chojni que vacao conchienhe na co nda¢ho na ngain:

—Ndanchenji ni ra quehe rrocho ejemploe tti ca que ¢hinhi ngagaha trigo
ngataon jngui.

37 Cottimeja Jesus ndatho:

—Tti ttenga jian trigo, mé janha, tti Xi que joixin de ngajni. 38 Co jngui
rro¢tho mundo jihi. Co tti jian trigo, mé rrocho tti cain chojni que chonda
parte ngain tti ttetonha Dios, co tti ca que ¢hinhi ngagaha trigo, mé rrotho
tti cain chojni que nchehe inchin ttetonha inchinji. 39 Co tti coenga ca, mé tti
ningaconna, co mé rro¢tho mero inchinji. Co cosecha rrotho are ondatsjexin
mundo. Co tti satse cosecha jihi, mé cain dngel de Dios. 40 Jamé inchin
ca que ¢hinhi ngagaha trigo Xatse ca para che ca ngacjan Xohi, cai jamé
tsonhe chojni inchinji are ondatsjexin mundo jihi. 41 Janha, tti Xi que joixin
de ngajni, rrorroanha tsje angel para sigantsjeyexin de ngain chojni que
ditticaon na janha tti cain chojni que ncheyehe icha chojni para nchehe na
jilanha, co cain chojni que nchehe jianha, 42 para siguinttjiatte na ngacjan
%ohi. Nttiha tti rrotsjanga na co sinetaon neno na. 43 Cottimeja cain tti chojni
que nchehe inchin rinao Dios, chojni mé tsonguixima na inchin nchanho
ngain lugar tti ttetonha Ndoda na que ttjen ngajni. {Sijaha ra ttinxin ra, ttinhi
rajian!

Ejemploe tti tesoro que jixava

44Jesus ndacho ind ejemplo jihi:

—Tti ttetonha Dios ngain ansén chojni, mé inchin na tesoro que jixava
ngataon nd jngui. Are na xi dittja xa tesoro mé, cjan xa tjava xa nttiha ina.
Cottimeja anto ché xa sacjan xa nchiandoha xa, nchecji xa cainxin cosa que
chonda xa co ttehna xa jehe tti nontte que jiXava tesoro mé.

Ejemploe tti perla que anto rentte
45°Co cali tti ttetonha Dios ngain ansén chojni, mé inchin tti perla que anto
rentte. Co xitachji perla, 46 are dittja xa perla mé, jehe xa ttji xa co nchecji xa
cainxin cosa que chonda xa para ttenanxin xa perla mé.

Ejemploe na nonchaha

47°Co cai tti ttetonha Dios ngain ansén chojni, mé inchin nd nonchaha
que tja na ngangui jinda co tse cain clase de copescado. 48 Are ondacaon
nonchaha mé de copescado, xitse va dantsjengui xa nonchaha mé hasta
tti ngandehe jinda. Co nttiha ttinchiehe xa cain copescado; tti copescado
jlan ttenga xa va ngain nttaxa co copescado que Xonhi Xé jehe xa ttinttji xa
va. 49Jamé tsonhe are ondatsjexin mundo jihi; tsi tsje dngel de Dios para
santsjenda cain chojni que nchehejianha de ngayehe chojni que nchehe jian.
50 Co 4ngel mé rrorroanha cain chojni que nchehe jianha para ngacjan Xohi,
nttiha tti jehe na rrotsjanga na co sinetaon neno na.

Tti tesoro naroaxin co tti tesoro onttaxi

51 Cottimeja Jesus joanchiangui ngain chojni que vacao, co ndatho:

—¢ Attinxin jaha ra cain jihi?

Jehe na vinttendat¢ho na:

—]Jan.

52 Cottimeja Jesus ndatho:

—Mexinxin cain jihi rro¢ho que are na ximaestroe ley Israel ditticaon xa
tti janha ndatchjan, jehe xa inchin na chojni que diquenchjinha yo¢ tesoro
ngaxinhinchiandoha co jehe nchao dantsje tesoro naroaxin co tesoro nttaxi.

Ixin ximaestroe ley mé nchao nchecoenhe xa chojni quehe ttetonha ley mé
co jai cai nchao ndache xa chojni tti nda¢hjan janha. Mexinxin rroc¢ho que
chonda xa y0 tesoro, tti nttaxi co tti naroaxin.

Jesus ngain Nazaret
(Mr. 6.1-6; Lc. 4.16-30)
53 Are Jesus joexin ndatho cain ejemplo jihi, jehe sacjoixin de nttiha. 54 Co
sacjoi para Nazaret, tti jehe vanguixin. Nttiha coexinhijoinchecoenhe chojni
de ixin Dios ngain ningoe na, co cain chojni nttiha vagoan na admirado co

ndatho na: e e ot . .
—¢Quexén coanguixin xi jihi? Ixin anto nohe xa jai. ¢Quexén nchao nchehe

xa cain milagro jihi? 55 Ixin xi jihi xitsihi tti carpintero co janné xa Maria, co
xancho xa Jacobo, co José, co Simdn, co Judas. 56 Co cai xanch6 xa xannt¢hi
nttihi te xan ngain rajna na jihi. ¢;Quexén coanguixin xa cain tti nohe xa ya?

S7Mexinxin jehe na ¢thoha najoinchehe na caso ttindat¢ho Jesus. Pero Jesus
ndacho ngain na:

—Cain chojni nchesayehe na na profeta pero nahi profeta que ttixin de
ngain Xajeho rajné na o profeta que ttixin de ngain Xajeho nindoha na.

58 Co tsjeha milagro joinchehe Jesus nttiha ixin chojni nttiha vitticaonha na
Jesus.

14

Quexén ndavenhe Juan, tti vancheguitte chojni
(Mr. 6.14-29; Lc. 9.7-9)

1 Ngain tiempo mé Herodes, tti vehe gobernador nttiha Galilea, jehe cai
conohe tti vanchehe Jesus. 2 Co jehe mé nda¢ho ngain chojni:

—]Jehe xi ya, mé Juan, tti vancheguitte chojni, que xechon. Mexinxin
chondaxin joachaxin de nchehe milagro ya.

3 Ixin Herodes tti coetonhe xisoldadoe para tse xa Juan co coia xa co
joiquiaxinhi xa ngain carcel. Herodes joinchehe jafia ixin causexin na n¢hi
que vinhi Herodias tti cjoi n¢hi¢hihi né xicho jehe Herodes que vinhi Felipe.
4Juan vandatho ngain Herodes:

—]Jianha ixin rricoho nchi ya.

> Herodes desde are mé joinao narrogoenxon Juan, pero vaxaoncoa ngain
chojniixin cainxin na vaguitticaon na que Juan vanichjajoajné Dios que jehe
vagayé. 6 Pero are quié Herodes, nd nchichjehe jehe Herodias joi ntha co
tte ntha son ngattoxon con cain chojni que te ngain Herodes rato meé. Co
Herodes anto joinchexoxinhi quexén tte xann¢hi mé, 7hasta que joinchejura
Herodes que jehe sanjo ngain xan quexeho nd cosa que jehe xan sanchia xan
ngain jehe. 8 Co jehe xan ocoa xan consejo de ngain janné xan, mexinxin
ndatho xan ngain Herodes:

—Chjana nga na lato ja Juan, tti ncheguitte chojni.

9 Co rey Herodes are coinhi jihi, jehe anto vechin, pero ixin jehe ondat¢ho
que seguro sanjo quexeho cosa que jehe xannchi mé sanchia xan, co ixin
coinhi cain chojni que tate ngain Herodes rato mé, mexinxin jehe coetonha
que sayé xannchi mé tti jehe xan joanchia xan. 10 Herodes coetonha para
joiconthinjihi na ja Juan ngain cdrcel. 11 Cottimeja joiaho na ja Juan ngd na
lato, joanjo na ngain xannt¢hi mé, co jehe xan joanjo xan ngain janné xan.

12 Cottimeja vinttequi chojni que vacao Juan para sajoicao na cuerpoe Juan
co joicjava na. Cottimeja cjoi na para joinchenohe na Jesus.

Are Jests joanjo joine naho mil xi
(Mr. 6.30-44; Lc. 9.10-17; Jn. 6.1-14)

13 Are Jesus conohe y4a, jehe coani na barco co sacjoi jeho ngain nd lugar
tti Xonhi chojni te. Pero chojni vicon na para ttino sacjoi, co tsje chojni
de ngain rajna nttiha rroé na conixin rotté na. 14 Mexinxin are Jesus joiji
nttiha co vachjexin de barco mé, vicon anto tsje chojni sinchonhe nttiha,
co jehe coiaconoehe na co joinchexingamehe cain chojni nihi que joicao na.
15 Co ixin ocoexinhi conaxin xehe, chojni que vacao Jesus conchienhe na co
ndacho na ngain jehe:

—Otsocjin co %onhi nchia ji ngain lugar jihi. Ndache cain chojni que
onchao, para que jehe na sasinttecji na ngain rajna para siquehna na tti sine
na.
16Jesus ndacho:

—Chondaha na que sasinttecji na; danjo ra jaha ra tti sine na.

17Jehe na ndacho na:

—Janha na nttihi Xonhi chonda na, jeho naho niottja co yo6 copescado.

18Jesus ndatho:

—Sicohna ra cain ya nttihi.

19 Cottimeja jehe coetonhe cainxin chojni para tavintte na ngataha ca
ngataha nontte. Cottimeja jehe coa tti naho niottja nga ra co tti yo copescado
co tsjehe para ngajni, joanjo gracias ngain Dios co vafia niottja mé co joanjo
nio ngain chojni que jehe vacao para que jehe na conchjea na nio ngain
cainxin chojni mé. 20 Cainxin chojni mé joine na, co cojehe na jian, co
después Xa joinchecaon na ttey6 nttaxa de pedazo que xexin joine na. 21 Tti
chojni que joine niottja mé cjoi inchin naho mil xi, aparte n¢hi co icha
xannchinnchinchjan.

Jesus cjoixin rotté ngataonhe jinda
(Mr. 6.45-52; Jn. 6.16-21)

22 Cottimeja Jesus coetonhe tti chojni que vacao para coani na barco co
satto na toenxin jinda mé icha saho que jehe ixin jehe Xa vittohe nttiha ixin
jidoan despedido de ngain cain chojni mé. 23 Co después de goan despedido
de ngain cain chojni mé, jeho coani na jnanchjan para joinchecoanxinhi
Dios. Co are ondaconttie Jesus nttiha taji jeho. 24 Co barco que sajoicao tti
chojni que vacao ojoiji barco ngosine jinda mé. Co olé nda coexinhi cjoinhi
nganito barco mé ixin ¢hintto anto soji joixin ¢hintto de tti satettji na. 25 Co
are ochiaon vingasan Jesus conchienhe ngain na jittjixin rotté ngataonhe
jinda. 26 Co are tti chojni que vacao vicon na que jehe jittjixin rotté ngataonhe
jinda, jehe na vintteXaon na, co de joaxaon jehe na vinttecoyao na sén co

ndatho na:
—iYa na nttanchanha!

27Pero Jesus nichjé na co ndacho ngain na:

—iXaonha ra, ixin janha joihi!

28 Cottimeja Pedro nichja ngain co ndatcho:

—Si ndoa soixin, ttetonna tsjixin rottena ngataonhe jinda hasta tti ttjen
soixin.

29 Co Jesus ndatho ngain:

—Xacoi reme.,

Cottimeja Pedro vanianxin de barco mé co coexinhi cjoixin rotté
ngataonhe jinda para sarrocji ngain tti ji Jesus. 30 Pero are jehe conohe
ixin anto soji ¢hintto, jehe Xaon co ixin jehe coexinhi ndaxincanjingui jinda,
jehe ndatho sén:

—iTan¢hjandaha na rroxincanjingui na jinda!

31 Ngain rato mé Jesus tsehe ra co ndac¢ho ngain:

—iJaha tantoha ditticaon! ¢{Quedonda joidoho joakxaon?

32 Co are cayoi jehe na coani na barco mé, otavehe chintto. 33 Cottimeja
nidiguittohe ngaxinhi barco mé vinttettoxin nttajochjihi na ngain Jesus, co

vinttendatho na; _
—Jan ndoa, soixin Xenhe Dios.

Jesus joinchexingamehe tsje chojni nihi ngain nonttehe Genesaret
(Mr. 6.53-56)

34 Coattoa na jinda mé, co joiji na ngain nonttehe Genesaret. 35 Are chojni
de ngain lugar mé joatsoan na que jehe Jesus, jehe na joinchenohe na chojni
de ngoixin regiéon mé, co joiaho na cain chojni nihi ngain Jesus. 36 Co
vanchetsenhe na fiao Jesus ixin sanjo joachaxin ngain cain tti nihi mé de
rrocatte na masqui jeho rioho ngandehe lonttoe, co cainxin chojni que catte
lonttoe Jesus, xingamehe na de ixin tti chin que vinttechonda na.

15

Ttinchejianha chojni
(Mr.7.1-23)

1 Cottimeja vintteconchiehe ngain Jesus canxion xifariseo co canxion
ximaestroe ley Israél que vinttequixin xa de ngain ciudad de Jerusalén, co
joanchiangui xa ngain Jesus co ndacho xa:

2 —;Quedonda chojni que ¢hjiho ncheha na tti costumbre que coetonha
nigoelitona Xanc¢hjen? Ixin jehe na tonttiha na jinda ra na tsje nttiha saho
que sine na.

3 Pero Jesus joanchiangui ngain xa co ndatho:

—¢Quedonda jaha ra ncheha ra tti ttetonha Dios co jeho nchehe ra inchin
costumbre que jaha ra chonda ra? #Ixin Dios coetonha: “Ttjiho ra respeto
ngain ndoda ra co ngain janna ra”, co “Tti rronichja jianha de ixin ndodé o
janné, chojni mé jiquininxin nasenxon.” 5 Pero jaha ra ndacho ra que na
chojni nchao rrondache ndodé o janné: “Janha ¢thoha tsjenguijna soixin ixin
cain cosa que janha chonda, ojoanjo ngain Dios.” ¢ Co jaha ra ndatho ra
que quexeho chojni que rrondatcho jafia, irrochondaha na que tsjenguijna
na ndodé na o janneé na. Jafid jaha ra incheha ra caso tti coetonha Dios co
nchehe ra inchin costumbre que jaha ra chonda ra. 7 jjaha ra ncheha ra tti
ndatho ra! Jian dindacho profeta Isaias de ixin jaha ra, are jehe dicjin:

8 Chojni tehe nchesayana na de ngain rroha na,
pero de ngain ansén na Xa icjin te na para sinao na na janha.
9 Mexinxin Xonhi Xé masqui tenchecoanxinna na;

ixin tti jehe na tenchecoenhe na chojni joxon tti ttetonha xi nttihi ngataha
nontte.

10 Cottimeja Jesus vayé cainxin chojni que vintte nttiha co nda¢ho ngain

na:

—Ttinhira ttirrondattjora co ttinxinra jian: 11Jeha ttijine co tti dihi chojni

nchejianha na, sino que cain palabra jianha que dathjexin de rroha na, mé
tti nchejianha na.

12 Cottimeja tti chojni que vacao Jesus conchienhe na ngain co ndacho na:

—¢Anoaha soixin ixin xifariseo ya feo vintteconohe xa are vinttequinhi xa
tti soixin ndac¢ho?

13 Pero Jesus ndatho ngain na:

—Quexeho nttattochjoin que Ndodana que ttjen ngajni cjoengaha, ntta mé
chonda que sathjenguinoa ntta. 14 Tan¢hjanda ra xa ncheha ra xa caso ixin
jehe xa inchin tti diconha que dicao ina tti diconha. Co jafid si nd tti diconha
sicao ina tti diconha, cayoi chojni mé sinttjia na ngain na ttoe.

15 Cottimeja Pedro ndacho ngain Jesus:

—Ndachjenji na quehe rroc¢ho ejemplo ya.

16Jesus ndacho:

—¢Acai jaha ra ttinxinha ra? 17 jAttinxinha ra que cain tti jine ni sattji
para ngaxinhi tsehe ni, cottimeja dachjexin de ngain cuerpoe ni? 18 Pero tti
palabra que dathjexin de ngain rroha ni ttixin de ngain ansén ni, co palabra
mé tti nchejianha ni. 19Ixin de ngain ansén chojni ttixin cain cosa jianha que
jehe na Xaxaonna, co jehe na Xaxaon na para santsjehe na vidé ina chojni, co
jehe na dinttejoacaho na ind n¢hi que jeha n¢hichihi na, jehe na tté na cosé
ina chojni, jehe na nichja na ndoaha de na cosa, co jehe na ncheXoxinhi na
nichja na cuentoe ind chojni que jeha ndoa. 20 Cain cosa ya tti nchejianha
chojni, pero tti tonttiha na jinda tsje nttiha saho que sine na, jeha mé tti
nchejianha na.

Na né¢hi de ind nacion que vitticaon n¢ha Jesus
(Mr. 7.24-30)

217esus vathjexin de nttiha co sacjoi para regioen ciudad de Tiro co Siddn.
22Conanthi que joixin de ngain nacioen Canaan tiempo mé vehe n¢ha ngain
region mé, co joi n¢ha ngain Jesus co ndacho ncéha sén:

—iSoixin ttirazé David, nttatsanha fao ttiaconoana na! Na xanhna xann¢hi
chonda xan nd espiritu jlanha co anto tangui tonhe xan.

23 Pero Jesus joincheha caso nchi mé. Cottimeja tti chojni que vacao joi na
ngain co joinchetsenhe na fiao Jesus co ndatho na:

—Ndache nehi jiha satsji n¢ha ixin atto sén jinichja n¢ha jirroa na ncha.

24 Cottimeja ndacho Jesus ngain ncha:

—Dios rroanha najanha pero jeho para ngain chojni de nacioen Israél que
ndadiguitjan inchin coleco.

25 Pero n¢hi mé conchienhe neha co vettoxin nttajochjihi n¢ha ngain Jesus
co ndatho ntha:

—iNttatsanha fiao ttjenguijna na soixin!

26Jesus ndacho ngain n¢hi mé:

—Nchaoha ji si na chojni santsjehe xenhe niottja para rrochjé conia nio.

27Pero jehe nthi mé ndat¢ho neha:

—TJan ndoa, pero hasta conia nchao jine va tti nchoe niottja que dinttjixin
de ngataha mesé nindoha va.

28 Cottimeja Jesus ndatho ngain n¢hi mé:

—iJaha anto jian ditticaon! Tsonhe inchin jaha rinao.

Co ngain rato mé xenhe tti nchi mé ndaxingamehe xan.

Are Jesus joinchexingameje tsje chojni nihi

29 Jesus sacjoixin de nttiha co vatto ngandehe lago de Galilea, cottimeja
coani ngataha nd jna co tavehe nttiha. 30 Tsje chojni joi ngain Jesus tti
jehe taji, co joiaho na ngain Jesus tsje chojni nihi; tti rrengo, tti chejo, tti
ttapo, tti chonda rd que Xonhi Xé ra, co icha ninihi. Cain chojni mé coin
na ngandaxinhi Jesus, co jehe joinchexingamehe cainxin na. 31 Co cainxin
chojni que te nttiha goan na admirado are jehe na vicon na que tti chojni
ttapo onchao nichja, co tti vaquin rd ondaxingamehe, co tti rrengo onchao
sacjoixin rotté, co tti chejo onchao vicon. Co cainxin chojni mé coexinhi na
joinchecoanxinhi na Dios de chojni Israel.

Are Jesus joanjo joine no mil xt
(Mr.8.1-10)
32 Cottimeja Jesus vayé tti chojni que vacao co ndatho ngain na:

—Janha ttiaconoa cain chojni tehe ixin ochonda ni nchanho que te na
nttihi nganjina, co Xonhi chonda na para sine na. Janha rinaoha rrorroanha
na para nchiandoha na si sineha na ixin puede ndatsonthjenxin na jintta
ngatja nttiha.

33 Cottimeja tti chojni que vacao Jesus ndatho na ngain:

—Pero ¢quexén sonttd na tti sine na jehe na? Ixin anto tsje na, co nttihi
ngain lugar jihi Xonhi nchia ji.

34Jesus joanchiangui ngain jehe tti chojni que vacao co ndatcho:

—_¢Quejanhi niottja chonda ra?

Co jehe na ndatho na:

—Yato niottja co nchion copescadochjan.

35 Cottimeja Jesus coetonhe cain chojni mé que tasintte na ngataha nontte.
36 Co jehe coa tti yato niottja mé co copescado co joanjo gracias ngain Dios.
Cottimeja vafia nio co copescado co joanjo ngain tti chojni que vacao, co jehe
na conchjea na nio conixin copescado ngain cainxin chojni mé. 37 Cainxin
na joine na co cojehe na jian. Cottimeja Xa joinchecaon na yato nttaXa de
tti Xxexin joine na. 38 Cain chojni que joine mé cjoi n6é mil xi co icha nthi
co chjan. 39 Cottimeja Jesds goan despedido de ngain cainxin chojni mé, co
joixinhi barco co sacjoi para regioen Magdala.

16

Xifariseo co xisaduceo joanchia xa ixin Jests rrojinchehe na milagro
(Mr.8.11-13; Lc. 12.54-56)

1 Xifariseo co xisaduceo cjoi xa vintteguitsjehe xa Jesus, co para que
rroguicon xa que Jesus rrojinchehe na cosa nchaoha, jehe xa ndatho xa
ngain que jehe rrojinchehe na sefial de milagro que rroquixin de ngajni.
2Pero Jesus ndatho ngain xa:

—Are totsocjin jaha ra ndacho ra: “Anto ¢hjoin tsi nchanho ndoe ixin
ngajnijatse.” 3Co are ndoyo ndat¢ho ra: “Jai ¢thjoinha sehe nchanho ixin jatse
ngajnicojiattjoi.” jJjaharancheharattindathora! Jaharanoharadatsoenhe
ra queXén sehe tiempo are tsjehe ra ngajni, pero noaha ra datsoenhe ra
quehe rrotho sefial de ngain tiempo jihi. 4]Jaha ra chojni jianha de ngain
tiempo jihi que ditticaonha ra co tedanchia ra na sefial de milagro. Pero
xonhi icha sefial sayehe ra que jeho inchin sefial que conhe Jonas.

Jania ¢ho Jesus ngain xa, co cointtohe xa nttiha co jehe sacjoi.

Ttilevaduré xifariseo
(Mr. 8.14-21)
> Are tti chojni que vacao Jesus vatto na toenxin lago mé, jehe na tjafiehe na
de joicao na niottja para rrojine na. 6 Cottimeja Jesus ndacho ngain na:
—Tsjenxin ra, ttjiho ra cuidado de ixin levaduré xifariseo co levaduré

Xisaduceo. o
7Co tti chojni que vacao Jesus coexinhi na ndache cho na:

—TJafa ndattjo na na ixin jan na joicoha na niottja para sontte na.

8Jesus conohe quehe tetjao na co jehe ndacho ngain na:

—¢Quedonda ndatho ra ixin chondaha ra niottja? jJaha ra seguro que
tantoha ditticaon nira! 9 ¢Axa ttinxinha ra, ni Xaxaonha ra de tti naho niottja
que janha conchjeya tti naho mil xi, co ixin tsje nttaXa joinchecaon ra de
tti niottja que xexin joine na? 10 ;Ani Xaxaonha ra de tti yato niottja que
conchjeya tti n6 mil xi, co ixin tsje nttaXa joinchecaon ra de tti niottja que
xexin joine na? 11 ;Quexén Xaxaonxin ra que janha rrinda¢hjan de ixin tti

sintte ra are ndachjan ixin tsjiho ra cuidado de ixin levaduré xifariseo, co

levaduré xisaduceo? o o . o
12 Cottimeja jehe na coinxin na que Jesus jeha jindache na ixin sicao na

cuidado de ixin levaduré niottja, sino que tti tenchecoenhe xifariseo icha
chojni co tti tenchecoenhe xisaduceo icha chojni.

Pedro ndac¢ho que Jesus, mé tti Cristo
(Mr.8.27-30; Lc. 9.18-21)

13 Are Jesus joiji ngain regioen Cesarea de Filipo, jehe joanchiangui ngain
tti chojni que vacao co ndatho:

—¢Quehe ndatho chojni ixin quensen na janha, tti Xi que joixin de ngajni?

14Jehe na ndacho na:

—~Canxion chojni ndatho na que jaha Juan tti vancheguitte chojni, icanxin
na ndatho na que jaha Elias, co icanxin na ndat¢ho na que jaha Jeremias o iné
profeta.

15 Cottimeja ndatho Jesus ngain tti chojni que vacao:

—~Co jahara, ¢quehe ndatho ra ixin quensen na janha?

16 Cottimeja ndatho Simén Pedro:

—Soixin tti Cristo, tti Xenhe Dios que jichon.

177Jesus ndatho ngain Pedro:

—Anto ¢hjoin para ixin jaha, Pedro, tti xenhe Jonas, ixin ni na chojni
ndattjoha y4, sino que Ndodana que ttjen ngajni tti ndattjo ya. 18 Co janha
rrindattjo que jaha dinhi Pedro, co nombre jihi rro¢ho %o. Co ngataha Xo
jihi sinttachjian ningona; co ni joachaxin infierno tsixinha ngain nihngo jihi.
19 Janha rrochjaha jaha cain joachaxin de tsinxin quehe rinao Dios nttiha
ngajni; inchin janha rrochjaha jaha llave de ngajni. Co tti jaha tsiatte nttihi
ngataha nontte, Dios ocoiatte nttiha ngajni; co tti tsonxindanguehe jaha
nttihi ngataha nontte, Dios oconxindanguehe mé nttiha ngajni.

20 Cottimeja Jesus coetonhe jehe tti chojni que vacao que x%onhi chojni
rrondache na ixin jehe tti Cristo.

Jesus ndacho ixin jehe ndasenhe
(Mr.8.31—9.1; Lc. 9.22-27)

21 Desde are mé Jesus coexinhi ndache jehe tti chojni que vacao que ixin
jehe chonda que tsji para ciudad de Jerusalén co nttiha anto tangui tsonhe
jehe ngain cain xittetonha ngain nihngo nttiha, co ngain cain Xidana que
vaquetonha ngain icha xidana, co ngain cain ximaestroe ley Israel. Co
ndacho que cain xi mé nasoenxon xa jehe, pero ngain nchanho ninxin jehe
rroxechon. 22 Cottimeja jehe Pedro joantsjenda Jesus co coexinhi Pedro
ndache Jesus:

—iNichjaha jamé ixin Dios sicao cuidado de ixin soixin que Xonhi tiempo
tsonha jihi!

23 Pero Jesus ngaria co ndatho ngain Pedro:

—ijSattjixin de nganji na, Satands! ixin jaha rinao rrocayaconhna na janha.

Jaha xaxaonha inchin Xaxaon Dios, sino inchin Xaxaon chojni que te ngataha
nontte.
24 Cottimeja Jesus ndac¢ho ngain tti chojni que vacao:

—Si ¢honja de jaha ra rinao ra sacjin na, pero chonda ra que rrotjafiaha
ra cain tti chonda ra co masqui anto tangui tsonha ra co hasta nasenxon
ra. 25Ixin tti rinao que vidé xXonhi tsonhe, mé sinchetjan vidé; pero tti
sinchetjan vidé de ixin causananxin janha, mé sechon para cainxin tiempo.
26 Ixin %onhi Xé que na chojni sacha cainxin que ji ngain mundo jihi co
ndasinchetjan almé, ;o quejanhi tsenanxin chojni almé? 27 Ixin janha, tti Xi

que joixin de ngajni, sihi ind conixin gloria que rrochjana Ndodana conixin
cain angelna, cottimeja cada chojni tsjenga na hna inchin jehe na joinchehe
na. 28 Co atto seguro rrindattjo ra, que ttoha ra Xo te ra nganji na jaixon, Xa
senha ra hasta que siconja ni ra janha, tti Xi que joixin de ngajni, rrocjan na
sihi conixin joachaxin para siquetonha cain cosa.

17

Arevicon na Jesus anto ojé
(Mr.9.2-13; Lc. 9.28-36)

1Vatto incjaon nchanho, cottimeja Jesus joicao Pedro co Jacobo co Juan,
xancho Jacobo, co Jesus cjoi conixin jehe na ngataha na jna anto noi, 2 co
nttiha vicon na Jesus anto ojé. Nga con Jesus anto conguixian inchin tté
nchanho, co lonttoe anto coroa lontto hasta conguixima lontto. 3 Co ngain
rato mé jehe na vicon na Moisés co Elias, tatetjao na Jesus nttiha. 4 Cottimeja
Pedro ndat¢ho ngain Jesus:

—Soixin, jAtto nchao ixin janha na te na nttihi! Si rinao, janha na
sinttachjian na ni nchiachjan: na nchiachjan para ixin soixin, na nchiachjan
para ixin Moisés, co ind nchiachjan para ixin Elias.

5 Pedro Xa jinichja jafia are joi na ttjoi anto roa hasta jitonguixima ttjoi,
co ttjoi mé ndacjoanotaon na, co de ngacjan ttjoi mé coinhi na tté Dios que
ndacho:

—]Jihi tti Xanhna que janha anto rinaho, co de ixin jehe Xan janha anto
chahna. Ditticaon ra tti rrondac¢ho Xan.

6 Cottimeja tti canio chojni que joicao Jesus nttiha are coinhi na y4, canio
na vinttettoxin na co visé na ngataha nontte, co anto Xaon na. 7 Cottimeja
Jesus conchienhe ngain na, catte na co ndat¢ho ngain na:

—Dingattjen ra, co Xaonha ra.

8Co are jehe na tsjehe na, ixonhi chojni vicon na, mas que jeho Jesus.

9 Are tedania na de ngataha jna mé, Jesus coetonhe na co ndatho:

—Xonhi chojni ttequinhi ra tti jaha ra vicon ra, hasta que janha, tti Xi que
joixin de ngajni, rroxechon na.

10 Cottimeja jehe tti canio chojni que joicao Jesus joanchiangui na ngain
Jesus co ndatho na:

—¢Quedonda ndatho ximaestroe ley Israel ixin Elias chonda que tsi icha
saho que jaha?

11 TJesus ndatho ngain na:

—Jan ndoa que Elias tti tsi icha saho que janha co jehe tti siquentonxinhi
vidé chojni para que nchao sayehna na janha. 12 Pero janha rrindattjo ra que
Elias ojoi co jehe na joatsoanha na, sino que joinchehe na ngain inchin jehe
na joinao na. Jamé janha cai, tti Xi que joixin de nganji, tangui tsonna de
ngain ra jehe na.

13 Cottimeja jehe tti canio chojni que joicao Jesus Xaxaon na que Jesus
jindatho de ixin Juan, tti vancheguitte chojni.

Jesus joinchexingamehe na xanxt que vechonda chin denda
(Mr. 9.14-29; Lc. 9.37-43)

14 Are joiji na ngain tti vittohe icha chojni que vacao Jesus, nttiha anto tsje
chojni sinchonhe na Jesus. Are conchienhe nd xi ngain Jesus co vettoxin
nttajochjihi xa co ndatho xa:

15 —Nttatsanha fiao soixin, ttiaconoehe xanhna ixin chonda xan chin
denda co anto tangui tonhe xan. Tsje nttiha detsingatte xan Xohi o ngangui

jinda. 16 Nttihi joiquinha xan ngain chojni que ¢hjiho tehe, pero ¢hoha
nchexingamehe na xan.

177Jesus ndatho:

—iJahara chojni que ditticaonhara co jianhara! {Hasta quesa janha chonda
que sarihi nganji ra? ¢Hasta quesa janha chonda que tsixinna nganji ra?
Sicohna ra chjan ya nttihi.

18 Cottimeja Jesusjoinchesattehe tti espiritu jianha que vechonda chjan mé,
co venguixin espiritu mé de ngaxinhi cuerpoe xan. Co desde ngain rato mé
jehe xan ndaxingamehe xan.

19 Cottimeja are jeho Jesus nttiha conixin chojni que vacao, jehe na joanchi-
anguina ngain co ndac¢ho na:

—¢Quedonda janha na ¢hoha vehngui na espiritu jianha ya?

20Jesus ndatho ngain na:

—Ixin jaha ra antoha jian ditticaon ni ra janha. Co janha atto seguro
rrindattjo ra que si tti ditticaon ra jiexin rroguehe inchin na tsehe ca dinhi
mostaza, nchao rrondache ra jna jiha: “Sattjixin de nttihi co sattjiina lugar”,
CO jna ya satsjixin jna de tti ji jna. Xonhi cosa que ¢hoha sinchehe ra si ndoa
ditticaon ra. 21 Pero clase de espiritu jianha y4 jeho nchao dengui ni are
nchecoanxinhi ni Dios co dinttecjafio ni saho.

Jesus ndac¢ho ina ixin jehe ndasenhe
(Mr. 9.30-32; Lc. 9.43-45)

22 N4 nchanho are Xa vintte na ngain regioen Galilea, Jesus ndache tti
chojni que vacao ixin chojni sinchechienhe na jehe, tti Xi que joixin de ngajni,
para ngain chojni jianha. 23 Co ixin nasoenxon na jehe Jesus, pero ngain
nchanho ninxin jehe rroxechon ina. Co chojni que vacao anto vinttechin na
are coinhina ya.

Are Jesus cjoenga hna impuesto ngain nihngo
24 Are Jesus conixin chojni que vacao joiji na ngain rajna Capernaum, tti xi
que vanchehe cobroimpuestoe nihngo cjoixangain Pedro cojoanchianguihi

xa condacthoxa: _ o
—¢Attjenga hna Ximaestroa ra impuesto para ixin nihngo?

25Pedro ndatho:

—]Jan.

Cottimeja Pedro are cjoi ngaxinhi nchia para rrojindacho tti ndatho
xicobrador, pero Jesus saho ndatho ngain jehe:

—Pedro, ;quensen Xaxaon jaha nchehe cobro impuesto xittetonha ngataha
nontte nttihi? ¢ Achojni de ngain nacioen xa o ni chojni que ttixin cjin?

26 Pedro ndatho:

—Tti chojni que ttixin cjin.

Jesus ndacho:

—Mexinxin chojni xa chondaha na que tsjenga na hna. 27 Pero para
que Xonhi chojni sonttofiao na, ttji jaha ngain lago, dancanguihi anzuelo
co dantsjengui tti saho copescado que rrotse anzuelo. Co ngaxinhi rroha
copescado meé sinchi nd tomi. Tomi mé sittja para tsjengaxin na hna
impuestona janha co impuestoa jaha. Ttjiho tomi mé co ttjenga hna cain.

18

¢Quensen tti icha importante?
(Mr. 9.33-37; Lc. 9.46-48)
1 Ngain rato mé chojni que vacao Jesus conchienhe na ngain Jesus co
ndatho na:

—¢Quensen icha importante ngajni?

2 Cottimeja Jesus vayé nd xannchinchjan co coin xan ngayehe na, 3 co
ndatho:

—Atto seguro rrindattjo ra que sijaha ra tsentoxinha ra vida ra co rrocjan
ra inchin xannchinnchinchjan, ¢hoha rrochonda ra parte ngain tti ttetonha
Dios. 4Mexinxin quexeho chojni que jeha orgulloso co cjan inchin chjan jihi,
chojni mé tti sehe icha importante nttiha ngajni. > Co tti chojni que sayé na
tti inchin xannchinchjan jihi ixin ditticaon na janha, cai chojni mé sayehna
na janha.

Tti sinchenchehe ni cosa jianha
(Mr.9.42-48; Lc.17.1-2)
6°Quexeho chojni que sincheyehe né chojni mé que Xa antoha jian ditti-
caon na janha, icha jian sethianito na Xothin ngain ttosin chojni mé para
rroxincanjingui ndachaon. 7 Atto nchaoha ixin ji cosa ngataha nontte nttihi
que tenchenchehe chojni tti jianha. Cosa mé cainxin tiempo sehe nttihi, pero
janto tangui tsonhe tti chojni que sincheyehe ina chojni para sinchehe jameé!
8’Mexinxin si nd ra o na rottea sinttaXaxaon para sinchehe jianha, ncheha
cosa mé, masqui hasta tonchinji rd o rottea co tja cjin, ixin icha jian rro-
chonda vida naroaxin masqui coha nda ra o na rottea, co nahi tsji conixin
yoixin rd o yoixin rottea ngain infierno tti Xonhi tiempo danga Xohi. ° Co si
jmacon sinttaXaxaon para sinchehe jianha, ncheha cosa mé, masqui hasta
dantsjengui jmacon co tja cjin, ixin icha jian rrochonda vida naroaxin
masqui nacoa jmacon, co nahi tsji conixin cayoixin jmacon ngain infierno
tti Xonhi tiempo danga Xohi.

Ejemploe tti coleco diguitjan
(Lc.15.3-7)

10 *Xaxaonha ra ixin chojni que %a antoha jian ditticaon na janha jeha
importante na. IXin janha rrindattjo ra que ngajni cain angel que tenda
jehe na, cainxin tiempo te dngel mé ngattoxon con Ndodana que ttjen ngajni.
11Ixinjanha, tti Xi que joixin de ngajni, joihi para joicjenguijna tti chojni que
otequininxin rrocji ngain infierno.

12°Inchin si nd xi chonda xa cien coleco co ndasitjdn na va, ¢quekén
sinchehe xa? ;Atsinttoeha xXa tti noventa y nueve va ngagaha jna, co satsji xa
sicjé xa coleco vitjan? 13 Co si sittja xa va, seguro que icha rroché xa ngain
coleco mé que ngain tti noventa y nueve coleco que vitjanha. 14Jamé cai
Ndoda na que ttjen ngajni rinacha Ndo que sitjan ni na chojni que %a antoha
jian ditticaon na janha.

Quexén sinchetjafiehe ni chojni que ditticaon Jesus
(Lc.17.3)
15°Si na chojni que ditticaon na janha sinchehe na cosa nchaoha nganji

jaha, nichjehe jaho co jehe co ndache ixin jehe nchaoha joinchehe. Si jehe
sinchehe caso tti jaha rrondache, nchao, ixin jaha ocjoenguijna jehe para
que jehe rrochonda parte ngain tti ttetonha Dios. 16 Pero si sincheha caso
tti jaha rrondache, cottimeja ttjé na o y6 chojni para ttjiho dinichjehe ra jehe
que tti joinchehe nchaoha ji, co jehe cayoi chojni mé sintte na de testigo de
quehe rrondache cho ra. 17 Co si jehe Xa sincheha caso masqui cjoiho cayoi
chojni mé, cottimeja jaha dindache cain chojni ngain nihngo. Co si chojni
mé Xa sincheha caso tti rrondacho cain chojni ngain nihngo, cottimeja cain
ra dantsjenda ra chojni mé inchin tti chojni que ditticaonha Dios o inchin na
chojni jianha.

18’Tanha rrindattjo ra seguro que cain tti tsia ra nttihi ngataha nontte, Dios
ocoia cosa mé nttiha ngajni. Co cain tti jaha ra tsonxindanguehe ra nttihi
ngataha nontte, Dios oconxindanguehe cosa mé nttiha ngajni.

19°Cai rrindattjo ra que si yo de jaha ra sintte ra de acuerdo nttihi ngataha
nontte de sanchia ra ¢honja are tenchecoanxinhi ra Ndodana que ttjen
ngajni, seguro que jehe Ndo rrochja ra Ndo. 20 Ixin tti te y6 o ni chojni que
tenichja na conixin nombrena janha, janha nttiha rrihi ngayehe na.

21 Cottimeja Pedro cjoi joanchianguihi Jesus co ndatho:

—¢Quejanhi nttiha chonda janha que sinttatjafia nd tti sinchehe jianha
nganjina janha? ;Achonda que sinttatjafia hasta yato nttiha?

22Jesus ndacho ngain Pedro:

—Janha rrindattjoha que hasta yato nttiha, sino que hasta yato de tti
setenta nttiha.

Ejemploe na tti nchehe Xa que thoha joinchetjafiche na xicompafieroe

23’Mexinxin rrondattjo ra quexén tti ttetonha Ndodana que ttjen ngajni.
Mé inchin narey que joinchechjienhe cuenté cain ninchehe %€ ixin quejanhi
teca na cada na. 24 Jehe mero coexinhi jinchechjian cuenta mé are joiaho
na ngain rey mé nd tti nchehe Xa que jica tsje millones. 25 Pero ixin tti
nchehe %a mé chondaha quehe tsjengaxin hna, mexinxin coetonha rey mé
que rrojinchecji na tti nchehe Xa mé ngain ind xinajni conixin ¢hihi co
xenhe co cain cosa que jehe vechonda para rroxengaxin hna tti jehe jica
ngain rey. 26 Cottimeja jehe tti nchehe Xa mé vettoxin nttajochjihi ngain rey
co ndatho: “Nttatsanha fiao chonna na nchion co tsengaha hna cainxin tti
rricaha.” 27 Rey coiaconoehe tti nchehe Xa mé co joinchetjafiehe cain tomi
que veca co coanthjanda sacjoi. 28 Pero are jehe tti nchehe %xa mé vathje
para sacjoi, nttiha vetanxin ina tti nchehe xa, xicompafieroe. Co jehe mé veca
nchion tomi ngain tti sajittji. Co jehe tti sajittji mé tse co tsenguihi ttosin
xicompeferoe co coejehe tté xa, co ndache chd: “iTtjengana hna ttirricanana!”
29 Cottimeja jehe tti veca vettoxin nttajochjihi co nda¢ho: “Nttatsanha fiao
chonna na, co tsjengaha hna cain tti rricaha.” 30 Pero tti sajittji ¢hoha, sino
que sajoicao coiaxinhi ngain carcel hasta que rrocjengaja hna tti jica. 31 Co
are icha ninchehe Xa vicon na jihi, anto vinttechin na co cjoi na joindatho na
cain jihi ngain xinajni na, jehe tti rey mé. 32 Cottimeja jehe rey mé rroanha
joajna para joiXacoa tti cjoaya, co ndacho ngain: “jJaha na ninchehe Xa anto
jilanha! Janha jointtatjafiaha jaha cain tti joaricana na ixin joinchetsena fiaho
na. 33Jaha cai rrochonda que rroquiaconoehe xicompafieroa, jafid inchin
janha coiaconoaha jaha.” 34 Co jehe rey mé anto cofiao co coetonha para que
sayé castigo jehe tti nchehe Xa mé hasta que tsjengaja hna cain tti jica.

35 Co are ojoexin ndatcho Jesus cain yd jehe ndacho:

—Cai jafa sinchehe Ndodana que ttjen ngajni nganjira, si jaha ra sinchet-
jafieha ra icha chojni tti nchaoha que sinchehe na nganji ra.

19

Jesus ndacho de ixin xi que dachjendehe ¢hihi
(Mr.10.1-12; Lc. 16.18)

1 Después que Jesus ndatho cain cosa y4, jehe sacjoixn de Galilea co joiji
ngain tti parte de regioen Judea que ji lado ¢hinxin nchanho de rio Jordan.
2 Anto tsje chojni rroé na Jesus, co nttiha jehe joinchexingamehe tsje chojni
nihi.

3 Cottimeja canxion xifariseo vintteconchienhe xa ngain Jesus para rro-
jinchenichja xa Jesus na cosa nchaoha para que nchao rrocjanguihi xa.
Joanchiangui xa ngain jehe co ndatho xa:

—-¢Anchao na ni sachjendehe ni ¢hihi ni de ixin quexeho cosa que jehe ni
isinchexoxinha ni?

4Jesus ndatho ngain xa:

—¢Atsjeha ra tti jitaxin Palabré Dios?  Nttiha jitaxin ixin Dios tti
joinchechjian chojni are saho. Co jehe mé joinchechjian xi co n¢hi. 5 Cai
jitaxin nttiha: “Mexinxin xi sathjendehe xa ndodé xa co janné xa para
secaho xa jeho ¢hihi xa, co cayoixin na sintte na inchin nacoaxinxon chojni.”
6 Co jafia ijeha y6 chojni, sino que nacoaxinxon chojni. Mexinxin xi ¢thoha
sathjendehe xa ¢hihi xa ixin Dios joinchechjian cayoi jehe na nacoa chojni.

7 Cottimeja vinttendacho jehe xa:

—¢Quedonda diquetonha Moisés que nchao sanjo ni ngain n¢ha na Xon que
jitaxin que jehe ni ondavathjendehe ni ¢hihi ni, co jamé ondatsinttohe ni
ntha?

8Jesus ndatho:

—Moisés ndatho jafia ixin jaha ra atto cha ansean ra, mexinxin jehe joanjo
joachaxin ya de sathjendehe ra nc¢hithiha ra, pero are icha saho jeha jafna
coetonhe Dios. 9 Co janha rrindattjo ra, que tti dathjendehe n¢hichihi (co
jeha de ixin vittjaxin nc¢ha tajijoacaho nc¢ha ina xi), co jehe decaho ina nehi,
jehe nchehe jianha Xajeho como si rrochonda yo6 nt¢hi. Co tti decaho na
nthi que digachjendehe xixihi, cai chojni mé jianha nchehe, %ajeho inchin
rrochonda né¢hic¢hihi ina x1.

10 Cottimeja chojni que vacao Jesus ndacho na ngain:

—Sijana ji remeé de ixin xi co n¢hi, icha jian sinttecaoha chd ni.

1Jesus ndatho ngain na:

—Pero jeha cain chojninchao sintte na jeho na, sino que jeho tti chojni que
Dios ndacho para que sintte najehona. 12Jitsjerazén para que xi dinttecaoha
xa nthi. Te xi deporsin desde are toncjihi xa cuerpoe xa rinaoha né¢hi, co
icanxin xi ¢thoha sinttecao xa nthi ixin chojni joincheXoenhe xa ngain tti
parte jima de cain xi, co icanxin xi rinaoha xa dinttecao xa n¢hi ixin icha
rinao xa nchehe xa inchin ttetonha Dios que ttjen ngajni. Co Xo rinaoha ra
sinttecoho ra n¢hi ixin sinchehe ra inchin ttetonha Dios, nchao nchehe ra.

Jesus joinchenchaon xannchinnchinchjan
(Mr.10.13-16; Lc. 18.15-17)

13 Cottimeja joiaohe na Jesus canxion xannchinnnchinchjan para que Jesus
rroquin ra ngataha ja xan co sinchetsenhe fiao Dios ixin sinchenchaon xan.
Pero chojni que vacao Jesus coexinhi na joinchesattehe na cain tti chojni que
joicao cain chjan mé. 14 Pero Jesus nda¢ho ngain chojni que vacao:

—Tant¢hjanda ra que xannchinnchinchjan tsi xan nganji na janha, cay-
acoenha ra xan ixin ngajni tti ttetonha Ndodana, nttiha para cain chojni
inchin jehe xan.

15 Co Jesus coin rd ngataha cain xannchinnchinchjan mé co joinchetsenhe
fiao Dios ixin sinchenchaon xan, cottimeja Jesus sacjoixin de nttiha.

Na xanxt anto rico cjoao xan Jests
(Mr.10.17-31; Lc. 18.18-30)
16 Na xanxi cjoi xan joitsjehe xan Jesus, co joanchiangui xan co ndacho xan:
—Maestro, soixin que anto jian, ¢{quehe icha cosa jian chonda janha que
sinttaha para que janha rrochonda ind vida naroaxin que Xonhi tiempo
tsjexin?

177Jests ndatho ngain xanxi mé:

—¢Quedonda ncheguinhi na janha jian? Xonhi ina tti icha jian, jeho na-
coaxinxon, co mé jehe Dios. Pero sijaha rinao rrochonda ina vida naroaxin,
ditticaon co nchehe cain tti coetonha Dios.

18 Xanxi mé ndatho xan:

—¢Quecd?

Co Jesus ndatho ngain xan:

—Dantsjeha vidé ina chojni; Xonhi n¢hi ncheyehe; Xonhi cosé ina chojni
ttehe; ndathoha cosa ndoaha de ind chojni; 19 ttjiho respeto ngain ndoda co
ngain jannd; co rinao cain chojni inchin rinao cuerpoa.

20 Xanxi mé ndac¢ho xan ngain Jesus:

—~Cain ya rrinttaha desde are Xa nchin na, ¢quehe Xa ditjan sinttaha?

21Jesus ndactho ngain xan:

—Si jaha rinao sarihi chojni jian ndoa, ttji co nchecji cainxin tti chonda
co tonchjeyehe chojni noa tomi, cottimeja ngajni jaha rrochonda cosa icha
rentte, cottimeja sihi para sacjin na tti sacji janha.

22 Pero are xanxi mé coinhi xan y4, anto vechin xan co sacjoi xan ixin anto

ricovehe xan. _ L
23 Cottimeja Jesus ndatho ngain chojni que vacao:

—Atto seguro rrindattjo ra que atto tangui para que chojnirico rrochonda
na parte ngain tti ttetonha Ndodana que ttjen ngajni. 24 Icha tanguiha para
néa cocamello sattoxinhi va ttoechjenhe na nttachiehe manta que para chojni
rico rrochonda na parte ngain tti ttetonha Dios.

25 Are chojni que vacao Jesus coinhi na y4, anto vinttegoan na admirado co
joanchianguihi ché na co ndatho na:

—¢Mexinxin quensen nchao rrochonda ina vida naroaxin remé?

26 Jesus tavetsjehe ngain na co ndatho:

—Chojninttihi ¢hoha sinchehe na jamé, pero Dios nchao sinchehe cainxin.

27 Cottimeja Pedro ndatho ngain Jesus:

—Janha na cointtoa na cain tti joichonda na, para que jai nchao ¢hjin na
nganji soixin. Mexinxin, ;quehe rrochonda na janha na?

28Jesus ndatho ngain na:

—Atto seguro tti rrindattjo ra, que ngain tti tiempo que tsi, are cainxin
rrocjan naroaxin, are me janha, tti Xi que joixin de ngajni, sarihi ngain tti
lugar que chonda gloria, co jaha ra que ¢hjin na jai cai sintte ra ngain tteyo
lugar de joachaxin para que sinchejuzguehe ra tti tteyo grupoe chojni Israel.
29 Co cain chojni que ttinttohe na nchiandoha na, o xancho na, o ndodé na, o
janné na, o ¢hihi na, o xenhe na, o jnguihi na para tenchehe na Xana janha,
chojni mé sayé na cien nttiha icha tsje co cai sayé na ind vida naroaxin
que xonhi tiempo tsjexin. 30 Pero tsje chojni que jai Xaxaon na ixin jehe
na anto importante na, pero are mé, xonhi rentte na. Co tsje chojni que jai
¥axaon na ixin jehe na jeha importante na, pero are mé jehe na nisintte icha
importante.

20

Ejemploe ninchehe Xa

1Caindatho Jesus:

—Tti ttetonha Dios ngajni, mé inchin joinchehe na xi que vechonda jie
jngui. Xi mé vathje xa ndoyo para joicjé xa ninchehe Xa para sinchehe na
%a ngain nttauva. 2Jehe xi mé nda¢ho xa ngain na que tsjenguehe xa na hna
tti jiquininxin dacha ni ngoi na nchanho, co jehe na vittoexin na. Mexinxin
jehe xa rroanha xa na para ngain jnguihi xa joinchehe na Xa. 3 Cottimeja



SAN MATEO 20:4 40 SAN MATEO 20:21

jehe xa vatchje xa ind Xa jidacao inchin las nueve co vittja xa icanxin chojni
ngain ndasin que Xonhi Xa tenchehe. 4]Jehe xa ndatho xa ngain na: “Cai
jaha ra ttji ra dinchehe ra %ana ngain jnguihna, co tsjengaha ra hna inchin
jiquininxin.” Co chojni mé vinttecji na. 5 Cottimeja jehe xi mé vachje xa ina
inchin chonguixin co cai ind inchin ni hora tsocjin, co joinchehe xa xXajeho.
6 Co inchin naho hora tsocjin cjan vachje xi mé ind para ngain ndasin, co vittja
xa icanxin chojni que Xonhi Xa tenchehe na cai, co jehe xa ndatho xa ngain
na: “;Quedonda nttihi tate jaha ra ngoixin nchanho co xonhi Xa tenchehe ra?”
7Jehe na vinttendatho na: “Ixin Xonhi chojni chjana na Xa.” Cottimeja jehe
xa ndatho xa ngain na: “Cai jaha ra ttji ra dinchehe ra Xana ngain jnguihna,
co tsjengahara hna inchin jiquininxin.” 8 Co are ondaconttie, jehe xandacho
Xa ngain tti jinda Xa mé: “Dayehe cain ninchehe Xa co ttjenguehe na hna.
Ttexinxin ngain tti chojni que joixinhi después, co ttjaxin ngain tti nijoixinhi
ichasaho.” 9 Cottimeja vintteconchienhe tti chojni que coexinhijoinchehe xa
inchin naho hora tsocjin, co cada na xenguehe na hna lo de ngoixin nchanho.
10 Cottimeja are xenguehe hna tti chojni que joixinhi joinchehe Xa icha saho,
jehe na Xaxaon na que rroxenguehe na hna icha tsje, pero cai xenguehe na
hna jeho tti nd nchanho. 11 Are xenguehe na hna tti nijoixinhi joinchehe xa
icha saho, jehe na coexinhi na ndatho na ixin jianha joinchehe tti jnguihi.
12Jehe na ndatho na ngain xinajni mé: “Cain chojni tehe que joinchehe na
%a jeho nacoa hora co cjoenguehe na hna Xajeho que janha na que jointtaha
na %a ngoixin nchanho ngandaohe soa.” 13 Pero jehe xinajni mé ndacho
Xa ngain na na: “Amigo, janha Xonhi ni na cosa jianha rrinttaha nganji ra.
¢Acjoanha na ixin tsjengaha ra hna lo de nd nchanho? 14Jaxon dayehe tomia
co sattji. Janha rinaho tsjenga chojni tehe hna xajeho inchin rrittjengaha ra
hna jaha ra. 15 ;Apoco janha chondaha derecho de sinttaha tti janha rinaho
ngain tomina? ¢0 ani jaha ra tonchjoaha ra ixin janha danjoncoa tomina?”
16 Mexinxin jihi rro¢ho ixin tti chojni que jai Xaxaon na ixin jehe na jeha
importante na, pero are mé jehe na nisintte icha importante. Co tti chojni que
jai Xaxaon na ixin jehe na anto importante na, pero are mé xonhi tsorentte
na. Ixin janha nichja anto tsje chojni pero cainxinha na rinao na na janha.

Jesus cjan ndacho ind ixin jehe ndasenhe
(Mr.10.32-34; Lc. 18.31-34)

17 Are Jesus ojittji ngatja nttiha para Jerusalén, jehe joantsjenda tti tteyo
chojni que vacao co ndatho ngain na:

18 —Jahara tedicon ra que jaxon satettjin na para Jerusalén. Nttiha janha,
tti Xi que joixin de ngajni, sinchechienhe na na ngain xidana que ttetonha
ngain icha xidana co ngain ximaestroe ley Israel, co nimé ni rrondatho que
ixin janha nasenxon na. 19 Co sanjo na na janha ngain xi de o0jé nontte
para que nimé tsjanoa na na janha, co rroxanguihna na cuarta de roa, co
sinchecrucificd na na. Pero ngain nchanho ninxin janha rroxechon na.

Ttijoanchia janné Jacobo co Juan
(Mr. 10.35-45)

20 Cottimeja conchienhe ngaca Jesus, janné Jacobo co Juan, cayoi nimé
xenhe Zebedeo. Co jehe janné na conixin cayoi jehe na vintteconchienhe na
ngain Jesus. Co jehe jan vettoxin nttajochjihi jan ngain Jesus para joanchia
jan nd joatotsenhe fiao jan ngain Jesus. 21 Jesus ndatho ngain nanita mé:

—¢Quehe rinao?

Nanita ndacho:

—Ttetonha soixin que are soixin tsetonha cainxin cosa, nd de xanhna tehe
sehe lado jian de soixin co ind xan sehe xan ngain lado cjon de soixin.

22 Pero Jesus ndacho ngain Jacobo co Juan:

—TJaha ra noaha ra tti danchia ra. ¢Anchao tsonha ra tti anto tangui que
janha tsonna, co anchao ndasenhe ra inchin janha ndasenhe na?

Jehe na vinttendatho na:

—TJan nchao.

23Jesus ndacho ngain na:

—Janndoa que jaha ra tangui tsonhara, co senhe ra inchin janha senhe na,
pero de tti sintte ralado jian na colado cjon na, jeha janha tti danjo joachaxin
mé, sino que Ndodana Ndo nohe quensen sintte nttiha.

24 Co are tti itte chojni que vacao Jesus coinhi na y4, cofiao na ngain Jacobo
co Juan. 25 Pero Jesus vayé na, co ndatho ngain na:

—Jaha ranohara que cain xi que ttetonha ngain nacion, ttetonha xa inchin
rinao xa, co cai icha xi que chonda joachaxin nttiha anto ttetonha xa ngain
chojni. 26 Pero jeha jamé tsonhe ngayaha jaha ra, sino que tti rinao icha
tsetonha ngayaha ra, pero mé chonda que icha tsjenguijna icha chojni. 27 Co
quexeho de jaha ra %o rinao ra icha tsetonha ra, pero cai chonda que sintte
ra inchin esclavo para icha chojni. 28 Janhi inchin janha, tti Xi que joixin de
ngajni, joiha para que chojni tsjenguijna na janha, sino que janha joihi para
joicjenguijna chojni co para que janha sanjo vidana para tsjenga hna tti teca
tsje chojni.

Jestus joinchexingamehe yo tti chejo
(Mr.10.46-52; Lc. 18.35-43)

29 Are Jesus conixin tti tteyo chojni que vacao vathjexin na de ciudad de
Jerico, anto tsje chojni rroé Jesus. 30 Ngandehe nttiha mé tate yo tti xi chejo,
co are vinttequinhi xa que Jesus jidatto nttiha, jehe xa ndac¢ho xa sén:

—iSoixin, razé David, ttiaconoana ni ra janha na!

31 Cain chojni que tettji nttiha joinchesattehe na cayoi xi mé para que
rrotencoa xa, pero jehe xa icha coyao xa co ndatho xa:

—iSoixin, razé David, ttiaconoana ni ra janha na!

32 Cottimeja Jesus tavengattjen, co vayé cayoi tti chejo mé co joanchiangui
ngain co ndatho:

—¢Quehe rinao ra sinttaha janha nganjira?

33 Cayoi tti chejo mé vinttendatho:

—Janha na rinaho na sicon na.

34 Cottimeja Jesus coiaconoehe cayoi xi mé co cattehe jmacon xa. Co ngain
rato mé cayoi tti chejo mé onchao vicon, co cayoi sacjoi conixin Jesus.

21

Jesus joigaha ciudad de Jerusalén
(Mr:11.1-11; Lc. 19.28-40; Jn. 12.12-19)

1 Are joiji na ngain rajna Betfagé, chiaon ngaca Jerusalén, co ngaca tti
jnanchjan que dinhi Nttaolivo, Jesus rroanha yo6 de tti chojni que vacao. 2 Co
ndacho ngain na:

—Ttjirangain rajnanchjanjimé. Ya sinchirand colocho jichoa va co nttiha
ji colochochjenhe va. Toxindanguehe ra va co sicohna ra cayoi va nttihi. 3 Co
si thonja chojni rrondattjo ra ¢honja, jaha ra ndache ra que ximaestroa ra
rrogondehe xa va co toin sican ra va ina.

4]Jihi conhe para que joiconhe tti dindac¢ho profeta are diquentaxin janhi:
5Ndache ra ciudad de Jerusalén:

“Tsjenxin, tti Rey de jaha joi nganji, co jehe joi
inchin na chojni que jeha importante, co jitaha na colocho,

que mé colochochjan nchin, xenhe na colocho que otame va.”

6 Cottimeja cayoi chojnimé sacjoina cojoinchehe nainchin coetonha Jesus.
7Joiaho na colocho mé conixin xenhe va, co manta que tetsa na cjoajinhi na
colochochjan para Jesus vetaha va. 8 Co tti anto tsje chojni que joichonhe
na Jesus, ttoha na coingo na nga nttiha tti manta que tetsa na, co icanxin na
conthinji na ramé nttd para coingo na nga nttiha. 9 Co cain chojni que tetaon
nttiha co cain chojni que terroé coexinhi na ndat¢ho na:

—iGloria para ixin xijihi ixin jehe xa razé rey David co chonda xa joachaxin
que vechonda rey David! jAnto jian jehe tti joi conixin nombré Dios! jGloria
ngain Dios!

10 Are Jesus joixinhi ciudad de Jerusalén, cainxin chojni que te nttiha Xatte
na ngain ixin anto ché na, co tsje na joanchiangui na co nda¢ho na:

—¢Quensen jihi?

11 Coicha chojni ndat¢ho na:

—]Jihi tti profeta que dinhi Jesus, tti joixin de ngain rajna Nazaret ngain
nonttehe Galilea.

Jesus joincheroa nihngo icha importante
(Mr.11.15-19; Lc. 19.45-48; Jn. 2.13-22)

12 Después Jesus joixinhi patioe nihngo icha importante para ixin Dios, co
nttiha vengui cain chojni que tettehna co tenchecji. Concjamangui cain mesé
tti chojni que tedasinguixinhiicha chojni tomi para rrochondaxin na suelto,
co concjamangui nttaxintaoen cain nitenchecji conttoanajni. 13 Co ndacho
ngain na:

—Ngain tti jitaxin Palabré Dios jindatho: “Nchiania sehe nchia para
sinchecoanxinna na janha”, pero jaha ra ndadinchechjian ra nchia na lugar
tti Xatte xichehe.

14 Co nttiha ngain nihngo mé canxion tti chejo co canxion tti rrengo
conchienhe na ngain Jesus, co Jesus joinchexingamehe cain chojni mé.
15 Pero xiddna que vaquetonha ngain cain icha xiddna co ximaestroe ley
Israel are vintteguicon xa cain milagro que jehe Jesus jinchehe co are vint-
tequinhi xa queXén cain chjan ngaxinhi nihngo ndatho xan sén: “jGloria para
ixin x1 jihi ixin jehe xa razé rey David co chonda xa joachaxin que vechonda
rey David!” Are vinttequinhi xa y4 vinttegofiao xa 16 co vinttendatho xa
ngain Jesus:

—¢Arrittinhi tti tendacho chjan taha?

Co Jesus ndatho ngain xa:

—]Jan, rrittian. Pero jaha ra ¢axa tsjeha ra ngain tti jitaxin Palabré Dios?
Nttiha jitaxin de ixin jihi ixin ndatho janhi:

Dios joinchecoenhe cain chjan hasta xan nanda toncjihi para nchesayehe
xan jehe jian.

17 Cottimeja jehe xa nttiha vintteguittohe xa co Jesus sacjoixin de ngain
ciudad de Jerusalén co sacjoi para ngain rajna Betania co nttiha vattoxin ttie
mé.

Are Jesus nichja ngain nttahigo que Xonhi ttochjoin jiya
(Mr.11.12-14, 20-26)

18 Ndoexin dacao are Jesus cjan para ngain Jerusalén ind, jehe venhe jintta.
19Ngandehe nttiha mé Jesus vicon nd nttahigo co jehe conchienhe ngain ntta,
pero Xonhi ttochjoin vittja ngain ntta, jeho qué ntta chonda ntta. Cottimeja
Jesus ndacho ngain ntta:

—iXonhi tiempo jaha rrocjan sinchechjian ttochjoin!

Congainrato mé ndaxema nttahigo mé. 20 Are chojni que vacao Jesus vicon
naya, vinttegoan na admirado, co joanchiangui na ngain Jesus co nda¢ho na:

—¢Quexén ndaxemanxin nttahigo ya anto daca?

21Jests ndacho ngain na:

—Atto seguro tti rrindattjo ra que si seguro ditticaon ra co Xaxaonha
ra que ixin thoha tsonhe, jeoha sinchehe ra jihi, tti janha jointtaha ngain
nttahigo y4, sino que jaha ra nchao rrondache ra jna jiha: “Sattjixin de ya
co digaritsiahngui ndachaon”, co jamé tsonhe. 22 Co cain tti sanchia ra ngain
Dios, co si ditticaon ra que sayehe ra, jan sayehe ra.

Ttijoachaxin que chonda Jesus
(Mr.11.27-33; Lc. 20.1-8)

23 Cottimeja Jesus joixinhi ngaxinhi tti nihngo icha importante, co are jehe
jindache cain chojni nttiha de ixin Dios, conchienhe ngain jehe canxion
xiddna que vaquetonha ngain cain icha xiddna conixin icanxin Xittetonha
ngain nihngo mé, co vinttejanchiangui xa ngain Jesus co ndatho xa:

—¢Quehe joachaxin chonda jaha para nchehe cain cosa jihi? ;Quensen chja
joachaxin jihi?

24Jesus ndacho ngain xa:

—TJanha cai sanchianguiha ra na cosa jaha ra, co si jaha ra rrondachjenji
ni ra tti janha sanchianguiha ra, cottimeja janha rrondattjo ra quexehe
joachaxin nttaxin janha cain cosa jihi. 25 ;Quensen rroanha Juan para
joincheguitte chojni? ¢A Dios, o ani chojni?

Cottimeja coexinhi xa joanchianguihi cho xa co nda¢ho xa:

—Sirrondacho na que Dios tti rroanha Juan, xi jihi nchao rrondattjo na xa:
“¢Quedonda vitticaonhararemé?” 26 Co sirronda¢ho na que chojni ttirroanha
Juan, pero jan na Xagoen na chojni ixin cainxin chojni ditticaon na que Juan
vanichja joajna que vagayé de ngain Dios.

27 Co mexinxin vinttendathoxin xa ngain Jesus:

—Nonaha na. _
Cottimeja Jesus ndatho ngain xa:

—Mexinxin ni janha rrondattjoha ra cai quexehe joachaxin nttaxin janha
cain cosa jihi.

Ejemploe ttiyo xanxi

28Jesus ndatho ngain xa:

—¢Quexén Xaxaon ra de ixin ejemplo jihi? N4& xi vechonda xa y6 xenhe xa
xanxi, co ndache xa xansaho: “Ttji jai dinchehe %a ngain nttauva.” 29 Co jehe
xan ndacho xan: “Rinaoha tsji.” Pero después Xaxaon xan 0jé co jan, cjoi
xan joinchehe xan Xa. 30 Cottimeja tti xI mé joitsjehe xanyoxin co ndacho xa
¥ajeho ngain xan mé, co xan mé ndatho xan: “Jan tsji.” Pero jehe xan cjoiha
xan. 31 ;Quexehe de cayoi xan joinchehe xan inchin joinao ndodé xan?

Jehe xa vinttendatcho xa:

—Xansaho. _
Cottimeja Jesus ndatho ngain xa:

—Atto seguro tti rrindattjo ra, que cain xicobrador de impuesto, co cain
nt¢hi que vanchecji cuerpoe ngain icha xi, nimé niicha saho rrochonda parte
ngain tti ttetonha Dios que jaha ra. 32Ixin Juan, tti vancheguitte chojni, jehe
joi para joindattjo ra quexén chonda ra que sintte ra ngain vida ra, co jaha
ra vitticaonha ra tti ndacho jehe Juan. Pero xicobrador de impuesto co n¢hi
que vanchecji cuerpoe ngain icha xi, cain nimé vitticaon na tti nda¢ho Juan.
Perojaharamasquiviconrajamé, coentoxinha ravida ra para rroguitticaon
ra tti ndac¢ho Juan.

Ejemploe ninchehe Xa jianha
(Mr.12.1-12; Lc. 20.9-19)

33°Ttinhira ina ejemplojihi: Na tti vechonda jie jngui ngoixin jnguicjoenga
nttauva co ngoixin jngui coendanji cerco, co joinchechjian na tanque tti
vagueninxin na ttouva, co joinchechjian na torre para siconxin tti senda
ngoixin jngui de nttattochjoin mé.

’Cottimeja tti xi mé joanjo xa nttattochjoin media ngain canxion tti nchehe
%a co jehe xa sacjoi xa cjin. 34 Co are ojoi tiempo de cosecha, jehe xi mé
rroanha xa canxion ninchehe %é xa ngain tti nicoa nttattochjoin media para
joiganchia na tti parte de cosecha que jiquininxin sayé xinajni mé. 35 Pero
jehe tti nicoa nttattochjoin media tse na jehe tti ninchehe Xé xinajni mé; na
coaxin na nttd, nd nagoenxon na, co ind coaxin na Xo. 36Jehe xinajni mé cjan
rroanha icha tsje ninchehe %é ind para joiganchia na tti parte de cosecha que
jiquininxin sayé xinajni. Pero jehe tti nicoa nttattochjoin mé media, cjoaya
na ing, co joinchehe na Xajeho inchin joinchehe na ngain tti nicjoi icha saho.

37°Ultimo jehe xinajni mé rroanha xenhe xanxi, ixin jehe Xaxaon: “Chonda
na que sicao na respeto ngain xanhna.” 38 Pero are vicon tti nicod nttat-
tochjoin media que joiji xenhe jehe xinajni, jehe na ndache chod na: “Jihi tti
sayé ngoi nontte jihi de nttattochjoin. Nasoenxon na jehe para que jan na
sittod na ngoixin jngui de nttattochjoin.” 39 Co jamé joinchehe na; tse na xan,
joantsjegaxin na xan de ngain nttattochjoin mé co nagoenxon na xan.

40 Cottimeja Jesus joanchiangui ngain xa co ndatho:

—Are tsi tti jnguihi mé, ¢quehe sinchehe ngain tti nicoa nttattochjoin mé
media?

41Jehe xa vinttendatho xa:

—]Jehe xinajni mé sincheniha xa para nasoenxon xa cain tti nchehe Xa
jlanha que coa nttattochjoin media co jehe sanjo nttattochjoin media ngain
0jé chojni, que sanjo na ngain jian tiempo tti parte de cosecha que jiquininxin
sayé xinajni.

42 Cottimeja Jesus ndacho ngain xa:

—c:Axonhi tiempo tsjehe ra jaha ra tti jitaxin Palabré Dios? Ndacho janhi:
Tti Xo que joinchegondaha xittette nchia,
pero Xo mé tti Xo joiguehe esquiné nchia.

Co jihijoinchehe Dios,

CO para ixin jan na cosa jihi anto ¢hjoin.

43 Mexinxin janha ndattjo ra que jaha ra sa¢hjaha ra parte ngain tti ttetonha
Dios, co sayé tti chojni que sinchehe inchin jiquininxin ngain tti ttetonha
Dios. 44 Co para ttiXo que rrindattjo ra, quexeho chojni que tsonttenguixin %o
jihi, tsonchjian pedazo cuerpoe na. Co siXo jihi setsinga Xo ngataha quexeho
chojni, rrocjan cuerpoe chojni mé polvo.

45 Are cain xiddna que vaquetonha ngain icha xidana co cain xifariseo
vinttequinhi xa cain ejemplo que ndacho Jesus, coinxin xXa que ixin jinichja
de ixin jehe xa. 46 Mexinxin joinao xa are mé rrotse xa Jesus, pero Xa
joincheha xa ixin Xagoen xa chojni que te nttiha ixin cain chojni vaguitticaon
na que Jesus vanichja palabré Dios.

22

Ejemploe tti quiai are tottehe na
1Tesus coexinhi ndatho ind ngain na de ixin ejemplo, co ndatho:
2 —Tti ttetonha Dios ngajni, mé inchin joinchehe nda rey que coin na
vandango are cottehe xitsihi. 3Jehe rey mé coetonhe cain xinchehe %é para

joindache xa cain chojni que ovintteinvitado para sijine na ngain vandango
mé, pero cain chojni mé ¢hoha na cjoi na. 4]Jehe rey mé cjan rroanha icha
ninchehe Xé, co ndatho ngain na: “Ndache ra cain chojni que ote invitado
que otsi na sine na ixin onchao ji comida. Ndache ra na ixin janha ocoetonha
para venhe coxinttahna co cain coxigo que janha jointtanttao, co cainxin
onchao ji. Ndache ra na que tsi na ngain vandango jihi.” > Pero cain tti chojni
que ovintte invitado thoha na cjoina. Na de jehe na sacjoinangataon jnguihi
na, co ind na ngain negocioe na, 6 co icanxin na tse na jehe ninchehe xé rey
mé, co feo joinchehe na ngain na hasta nagoenxon na na. 7 Cottimeja rey
mé anto cofiao, co rroanha cain xisoldadoe para nagoenxon xa cain jehe tti
chojni que cjoaya co cjoaga xa rajné na. 8 Cottimeja ndatho rey mé ngain
ninchehe %é: “Vandango onchao ji, pero cain chojni que jointtainvita rrojine
natequininxinha na pararroquina. °Jaittjingain cain nttiha yeye condache
ra cain chojni que setan ra que tsi na sine na.” 10 Cain ninchehe %é rey mé
vathje na ngain cain nttiha, co joatse na cain chojni que vetan na, tti jian co
tti jianha; co jamé hasta caon nchia mé de chojni.

11°Cottimeja jehe rey me joixinhi para joitsjehe cain chojni que tejine, co
]ehe vicon nttiha na xi, pero diguitoxinha xa inchin nd chojni que tji ngain
na vandango. 12Jehe rey ndatho ngain tti xi mé: “Amigo, ¢quedonda joixinxin
jaha nttihi que ditoxinha para ngain vandango jihi?” Pero jehe tti mé tencoa.
13 Cottimeja rey mé ndat¢ho ngain tti nitedaya lato ngain mesa: “Ttia ra xi
ya de rotté xa co de ra xa co diganca ra xa ndoja ngain tti naxin xehe tti
rrotsjanga xa co sinetaon neno xa.” 14Ixin janha nichja anto tsje chojni, pero
cainxinha narinao na na janha.

Ttirroxenga hna ngain impuesto
(Mr.12.13-17; Lc. 20.20-26)

15 Cottimeja xifariseo savinttecji xa, co vinttecjao ch6 xa queXén sinchehe
xa para sinchenichja xa Jesus na cosa nchaoha para mé tsjanguixin xa Jesus.
16 Mexinxin rroanha xa canxion chojni xa, conixin canxion chojni Herodes
para joindatho na ngain Jesus:

—Maestro, janha na nona na que soixin ndatho tti ndoa, co soixin ndoa
nchecoenhe chojni de ixin Dios, co ncheha caso tti nichja icha chojni ixin
soixin ncheha juzgado chojni rico ojé que chojni noa. 17 Ndachjenji ni ra:
¢Anchao jitsjenga na hna impuesto ngain xiemperador, o ani nahi?

18 Pero Jesus oconohe de tti jianha que jehe xa teXaxaon xa de ixin jehe, co
jehe ndat¢ho ngain xa:

—iJaha ra Xo ncheha ra tti ndac¢ho ra! ¢Quedonda rinao ra sincheyana ra?
19 Tjagohna ra na tomi que ttjengaxin ra hna impuesto.

Co jehe na cjoagoe na Jesus na tomi de plata que vanchegonda chojni
tiempo mé. 20 Are vicon Jesus tomi mé joanchiangui ngain na co ndatcho:

—¢Quensen con jinganito jihi, co quensen nombré jitaxin jihi?

21Jehe xa vinttendatho xa:

—~Con xiemperador co nombré xa.

Cottimeja Jesus ndatho ngain xa:

—Chjehe ra xiemperador tti jiquininxin xa co danjo ra ngain Dios tti
jiquininxin sayé jehe.

22 Are vinttequinhi xa jihi, jehe xa vinttegoan xa admirado; co nttiha
cointtohe xa Jesus co jehe xa savinttecji xa.

Canxion chojni joanchiangui quexén tti rroxechon ni
(Mr. 12.18-27; Lc. 20.27-40)

23 Ngain nchanho mé canxion xisaduceo cjoi xa para joitsjehe xa Jesus.
Xisaduceo vaguitticaon xa que chojni que ndadenhe irroxechonha na; mex-
inxin joanchiangui xa ngain Jesus co ndatho xa:

24__Maestro, ley que vayé Moisés jitaxin que si na xi que jicao xa ¢hihi xa
ndasenhe xa co xXonhi chjan tsinttohe xa, chonda que nd xancho xa xanxi
secao nthiganha mé co rrochonda na chjan para que chjan mé sehe xan
inchin xenhe tti ndavenhe. 25 Nttihi ngayehna janha na vintte yato xanxi,
cain xancho xan. Xansaho vecao xan ¢hihi xan pero ndavenhe xan, co ixin
%onhi chjan cointtohe xan, n¢higanha mé vecao nt¢ha xancho tti ndavenhe,
xanyoxin. 26 xajeho jamé conhe ngain xanyoxin cai, co después vecao ntha
xanninxin, pero Xajeho jamé conhe, co hasta vecao ntha tti xanyatoxin
co Xonhi chjan joichonda nc¢ha. 27 Co después de cain mé, cai jehe ncha
ndavenhe ntha. 28 Mexinxin ndachjenji ni ra, are rroxechon cain ni y4,
¢quexehe de tti yato xanchd mé sehe mero xixihi jehe n¢hi mé ixin cain xan
vinttecao xan Xajeho n¢hi mé?

29Jesus ndacho:

—Jaha ra noaha ra quehe tendatho ra ixin noaha ra tti jitaxin ngain
Palabré Dios, ni noaha ra tti joachaxin que chonda Dios. 30Ixin cain chojni
que ondavenhe, are rroxechon na, isinttecaoha cho na de xi co ni de né¢hi,
ixin are mé sintte na inchin cain dngel de Dios que te ngajni. 31 Pero de tti
jaha ra danchianguina ra de ixin tti chojni que ndadenhe, ¢atsjeha jaha ra tti
jindattjo ra Dios mismo? Jehe dinda¢ho janhi: 32 “Janha tti Dios de Abraham
co Isaac co Jacob.” Dios jeha Dios de tti nindadiguenhe, sino que Dios de
chojni que techon.

33 Cain chojni que te nttiha, are vinttequinhi na y4, cain na vinttegoan na
admirado de ixin tti nichja Jesus.

Ttiicha importante que ttetonha Dios
(Mr.12.28-34)

34 Are xifariseo conohe xa que Jesus ndajoinchetencoa xisaduceo, jehe
xifariseo Xatte xa ngain Jesus. 35 Co nd de jehe xa que vehe xa maestroe
ley Israel joinao xa rrojinchenichja xa Jesus nad cosa nchaoha; mexinxin
joanchiangui xa ngain Jesus co ndacho xa:

36 —Maestro, ¢quexehe tti icha importante que ttetonha Dios sinchehe ni?

37Jesus ndacho:

—*“Rinao Dios, ngain ansean, conixin ngain alma, conixin ngain joar-
rixaoan.” 38 Jihi tti icha importante, co tti saho que ttetonha Dios sinchehe
ni. 39 Co tti yoxin chiaon Xajeho ixin ndac¢ho: “Rinao cain chojni inchin rinao
cuerpoa.” 40 Jehe cayoi cosa ya tti icha importante de ngain ley que vayé
Moisés co de cain tti ndatho cain profeté Dios.

Ttidindactho David de ixin Jesucristo
(Mr. 12.35-37; Lc. 20.41-44)
41 Are cain xifariseo Xa tate xa nttiha, 42 Jesus joanchiangui ngain xa co
ndatho:
—¢Quehe Xaxaon ra de ixin Cristo? ;Quensen mé?
Jehe xa vinttendatho xa:
—Meé tsixin de ngain razé rey David.
43 Cottimeja ndatho Jesus:
—Mexinxin ¢quedonda Espiritu Santo joinchenichja David, co David
joincheguinhi Cristo, soixin? Ixin David dindatho:
44 Tti Ttetonha cainxin cosa ndat¢ho ngain tti Ttetonna janha:
“Darihi ngain lado jian na

hasta que janha sinttagacha jaha de ngain cain tti ningaconha.”
45 Mexinxin, ¢quekén que Cristo jehe nd xanntti David si jehe David mismo
ndacho que Cristo tti ttetonha ngain jehe?

46 Co ni n4 xa ixonhi ndacho xa ngain Jesus, co desde ngain nchanho mé ni
nd xa ixonhi joanchianguihi xa Jesus.

23

Jesus joinchesattehe xifariseo co ximaestroe ley
(Mr. 12.38-40; Lc. 11.37-54; 20.45-47)

1 Cottimeja Jesus ndacho ngain cain chojni que te nttiha co ngain chojni
que vacao:

2 —Cain ximaestroe ley Israel co cain xifariseo chonda xa joachaxin de
nchecoenhe xa chojni cain tti coetonha ley que vayé Moisés. 3 Mexinxin jaha
ra ditticaon ra co nchehe ra cain tti rrondattjo ra xa, pero ncheha ra inchin
jehe xa tenchehe xa ixin jehe xa dinttendatho xa na cosa co dinttenchehe xa
0jé. 4Ndache xa chojni que sinchehe na tti anto tangui que jehe xa ttetonha
xa, que ni jehe xa ¢hoha ni rinaoha xa nchehe xa cain mé. 5 Jehe xa nchehe
Xa cosa jian pero jeho para que icha chojnidicon, co para Xaxaon na que jehe
xa anto jian xa. Co jehe xa ttianito xa nttattjen xa co ra xa cajachjan de roa
tti jinga rioho X6n que jitaxin canxion parte de Palabré Dios, co dinttenga
xa lontto icha jinjini que icha chojni. ¢ Co anto ncheXoxinhi xa ttji xa ngain
vandango co dintte xa ngain tti lugar icha importante. Co are dinttecji xa
ngain nihngo dintte xa ngain nttaxintaon icha importante. 7 Co are rridintte
xXa ngain nttiha, rinao xa que chojni sanjo na joajna ngain xa conixin anto
tsje respeto, co sincheguinhi na xa maestro.

8’Pero jaha ra dittoaxinha ra que chojni sinttaguinhi ra na maestro, ixin
cainjaharainchin chdra cainxinra co chondarajeho nacoaxinxon Maestro,
que mé Cristo. ° Co nttihi ngataha nontte ni né chojni ncheguinha ra padre,
ixin chonda ra jeho nacoaxinxon Ndoda ra que ttjen ngajni. 10Ni dittoaxinha
ra que chojnirrondattjo ra na ixin jaha ra anto importante ra ixin Cristo jeho
mé tti icha importante para ixin jaha ra. 11 Tti chojni que ttjenguijna icha
chojni, mé tti icha importante de cain jaha ra. 12 Ixin tti chojni que tonohe
ixin jehe tti anto importante, mé settoxin nttajochjihi nganji ra co tti chojni
que jai tonohe que jehe jeha importante, chojni mé tti sehe icha importante.

13’ipobre de jaha ra, ximaestroe ley co jaha ra chojni fariseo, X0 ncheha
ra tti ndatho ra! Ixin jaha ra tecayacoenhe ra chojni para que jehe na ¢thoha
rrochonda na parte ngain tti ttetonha Dios que ttjen ngajni. Nijaha ra mismo
rinaoha ra rrochonda ra parte ngain tti ttetonha Dios, ni tan¢hjandaha ra
icha chojni para rrochonda na parte nttiha.

14’ipobre de jaha ra, ximaestroe ley co jaha ra chojni fariseo, xo ncheha
ra tti ndacho ra! Ixin jaha ra dantsjehe ra nchiandoha nthiganha ixin
ittixinha n¢ha ttjenga n¢ha hna contribucion, cottimeja para que Xonhi
chojni rroxaxaon tti jaha ra tenchehe ra, anto sé nchecoanxinhi ra Dios.
Mexinxin jaha ra sayehe ra icha jie castigo que icha chojni.

15’;Pobre de jaha ra ximaestroe ley co jaha ra chojni fariseo, o ncheha
ra tti ndatho ra! Ixin jaha ra anto ttingaria ra para que ttjé ra chojni que
sitticaon Xajeho inchin jaha ra co are odinchi ra chojni mé, masqui jeho
nacoa, jaha ra nchenchehe ra chojni mé cosa que jiquininxinha para que
jehe icha jiquininxin tsji ngain infierno que jaha ra mismo.

16 ’ipobre de jaha ra, %o tenchecanttjen ra icha chojni que noeha. Ixin
ndatho ra que are na chojni ndac¢ho sinchehe na cosa, co sinchejura de ixin

ningoe Dios, juramento mé Xonhi Xé; pero si sinchejura de ixin tti oro que
jixinhi nihngo, juramento mé nchoe jian. 17 jJaha ra tonto ra co chejo ra!
{Quexehe tti icha importante, aoro o nihngo que jinchejian oro mé? 18 Co
cai ndatho ra que are na chojni ndac¢ho sinchehe nd cosa, co sinchejura de
ixin altar que jixinhi nihngo, juramento mé Xonhi Xé; pero si sinchejura de
ixin cain tti ji ngataha altar, juramento mé jan jian. 19 jjaha ra tonto ra co
chejo ra! ;Quexehe tti icha importante, a tti ji ngataha altar o jehe altar que
jinchejian cain cosa mé? 20 Ixin tti chojni que nchejurd de ixin altar, chojni
mé jinchejuraha de ixin jeho altar, sino que de ixin cain cosa que ji ngataha.
21 Co tti chojni que nchejura de ixin nihngo, chojni mé jinchejuraha de ixin
jeho nihngo, sino que cai de ixin Dios que ji ngaxinhi nttiha. 22 Cai tti chojni
que nchejura de ixin ngajni, chojni mé cai jinchejura de ixin tti jitaha Dios co
cai de ixin jehe Dios mismo, ixin jehe tti ji nttiha.

23’iPobre de jaha ra ximaestroe ley co jaha ra chojni fariseo, Xo ncheha ra
tti ndacho ra! Jaha ra danjo ra para ixin Dios tti ttexin parte de ca inchin
caXanchoni, co de anis, co de comino, pero ncheha ra tti icha importante
de cain tti coetonha Dios, inchin de tti sinchehe ra jian ngain vida ra, co tti
tsiaconoehe ra icha chojni, co tti sitticaon ra jian de ixin Dios. Cain ya tti
chonda ra que sinchehe ra cain nchanho, co cai nchehe ra sigue danjo ra tti
ttexin parte de ca mé. 24 jaha ra tenchecanttjen ra icha chojni que noeha!
iJaha ra nchecanguihi ra na coxisenchjan de ngain vasoa ra pero dinga ra
nchejio na cocamello!

25’;Pobre de jaha ra ximaestroe ley co jaha ra chojni fariseo, Xo nchehara tti
ndatho ra! Jaha ra inchin vaso co lato que chojni ncheroa de ngama, pero de
ngaxinhi ansean ra anto ttjoaha ra ixin Xa teca ra de cain cosa que diquehe
ra co de puro rinao ra que jaho ra rrochonda ra cainxin cosa. 26 Jaha ra Xo
fariseo chejo. Saho ncheroa ra ansean ra co jamé cai tsoroa ngama ra, inchin
nchehe ra ngain vaso co lato.

27’ipobre de jaha ra, ximaestroe ley co jaha ra chojni fariseo, Xo ncheha
ra tti ndacho ra! Ixin jaha ra inchin cueva tti texinhi cuerpoe chojni que
ndadiguenhe ixin cueva mé ¢hjoin te ixin diguingaxin nttéso ndojaxin, pero
ngaxinxin tecaon de loroe chojni co cain cosa que ttjoaha. 28 Jamé te ra jaha
ra; de ndojaxin Xago ra ixin jian ra ngain chojni, pero de ngaxinhi ansean ra
tecaon ra de cosa jianha.

29’iPobre de jaha ra ximaestroe ley co jaha ra chojni fariseo, Xo ncheha ra
tti ndacho ra! Ixin jaha ra nchechjian ra monumento anto ¢hjoin ngataha
tti texava cuerpoe cain profeta que ndavenhe are saho co nchetsonji ra
monumentoe cain tti chojni que cjoi jian. 30 Cottimeja ndatho ra: “Si
janha na rroguinttechon na ngain tti tiempo que vinttechon nindogoelitoa
na Xanthjen, janha na rrocjenguijnaha na na para narrogoenxon na cain
profeta que goen jehe na.” 31 Conixin y4 jaha ra mismo datsoan ra que jaha
ra xanntti tti chojni que nagoenxon cain profeta que venhe. 32 {Janché jahara
nchejexin ra tti coexinxin joinchehe nindogoelitoa ra Xant¢hjen!

33’jJahara te ra inchin conché, co inchin razé conché ra! Jaha ra chonda ra
que tsji ra ngain infierno. 34 Mexinxin janha rrorroanha profeta nganji ra,
co xI que Espiritu Santo joinchenohe, co xi que sinttacoanha ra de ixin Dios.
Pero jaha ra nasoenxon ra na co sinchecrucifica ra canxion na co icanxin na
rroXanguihi ra na ntta o tton ngaxinhi nihngo, co rrorroehe ra na de rajna
co rajna ngoi tti jehe na sacji na para feo sinchehe ra ngain na. 3> Mexinxin
jaha ra tti teca ra vidé cainxin chojni jian que vintteguenhe, desde Abel, tti
cjoixijian para ngain Dios, hasta Zacarias, xenhe Berequias tti nindogoelitoa

ra nagoenxon na ngain lugar entre nihngo co altar. 36 Atto seguro tti janha
rrindattjo ra, que cain chojni judio que techon jai, nijihi, niteca cain ya.

Jesus tsjanga por ixin Jerusalén
(Lc.13.34-35)

37 Cottimeja ndatho Jesus ina:

—iChojni de Jerusalén, jaha ra que nadoenxon ra profeté Dios co Xanguihi
ra Xo tti chojni que ttiaho joajna que Dios rroanha nganji ra; anto tsje nttiha
janha joinaho rrogatse ra inchin na cochia datse va xenhe va nganguihi
nenehe va, pero jaha ra joinaoha ra! 38 Tsjenxin ra; nchiandoi ra ndasittohe
nchia jeho nchia, 39 ixin janha rrindattjo ra que irrocjanha ra sicon ni ra
janha hasta que tsija tti tiempo que jaha ra rrondacho ra: “Anto jian tti joi
de ngain nombré Dios.”

24

Jesus ndatho que nihngo icha importante rroxantte
(Mr.13.1-2; Lc. 21.5-6)
1Jesus vathjexin de nihngo icha importante co sajittji are chojni que vacao
conchienhe na ngain co ndacho na ixin rrotsjehe Jesus ngoixin nihngo mé.
2Pero Jesus ndatho ngain na:
—¢Adicon jaha ra cain ya? Atto seguro ttirrindattjo ra que ya sittoeha nina
%o ngataha ina %o; cainxin rroxantte.

Quehe tsonhe icha saho que mundo ndatsjexin
(Mr.13.3-23; Lc. 21.7-24; 17.22-24)

3 Cottimeja savinttecji na ngain tti jnanchjan que dinhi Nttaolivo, co are
Jesus tavehe nttiha, chojni que vacao conchienhe na co joindatho na ngain
jimao:

—Rinaho na que rrondachjenjinira quesa tsonhe ya, ¢{Quehe sefial rroXago
are soixin rrocjan sihi ind, co are ondatsjexin mundo jihi?

4 Cottimeja Jesus ndatho ngain na:

—Ttjiho ra cuidado que Xonhi chojni sinttayaha ra. 5 Ixin atto tsje chojni
tsi co sinchegonda na nombrena rrondatho na: “Janha tti Cristo na”; co
sincheyehe na tsje chojni. 6 Jaha ra tsinhi ra que sehe guerra nttihi co ngain
icha lugar, pero xaonha ra ixin jamé chonda que tsonhe; pero xa jeha tti
nchanho que ndatsjexin mundo. 7 IXin nd nacidén tsetocaho ind nacion, co
na region tsetocaho ind region. Co ngain tsje parte de nontte sehe jintta, co
chin, co tsingui nontte. & Cain ya nandd tsexinxin tsonhe tti anto tangui que
tsonhe chojni.

9’Cottimeja sinttachienhe ra na jaha ra ngain chojni que ningaconha ra
para feo sinchehe na nganji ra, co nasoenxon na jaha ra, co ngoixin mundo
rroningaconha ra chojni ixin ditticaon ni ra janha. 19 Ngain tiempo mé tsje
chojni isincheha na sigue sitticaon na nganji na janha co rroningaconhe ché
na co jeho na sinchechienhe ché na ngain tti ningaconna janha. 11 Are mé
tsononxin tsje tti rronichja cosa ndoaha, co jehe na rrondac¢ho na que jehe
na tenichja na joajné Dios, co sincheyehe na tsje chojni. 12 Co anto tsje cosa
jilanha sehe, que hasta tsje chojni isinaoha ché na. 13 Pero tti chojni que
sinchehe sigue sitticaon na janha hasta ndasenhe, chojni mé rrochonda ina
vida naroaxin. 14 Co tti jian joajna de quexén ttetonha Dios, jihi tsonohe
chojni ngoixin mundo para que chojni ngain cainxin nacion tsonohe na tti
jian joajna jihi. Are tsjexin cain ya, cottimeja ndasitjan mundo jihi.

15°Profeta Daniel diquentaxin de ixin tti cosa que icha jianha de cainxin
cosa. Co are jaha ra sicon ra que cosa mé siguehe ngain tti lugar santo
de ngain nihngo icha importante, (tti tsjehe X0n jihi chonda que tsinxin),
16 cottimeja tti chojni que te Judea rrochonda na que satsinga na ngagaha
jna. 17 Co tti sintte ngataha techoe nchiandoha, are jehe sania, rrochjeha
tiempo para sicao cosé de ngaxinhi nchia ixin anto daca satsinga. 18 Co
tti sintte ngataon jngui, chondaha que rrocjan ni para sirroé lonttoe ngain
nchiandoha. 19 jpobre de cain nt¢hi que sintteya chjan co cain nc¢hi que
rrochonda chjan que tetai ngain nchanho mé! 20 Nchetsenhe ra fiao Dios que
jaha ra rrochondaha ra que satsinga ra mero ngain tiempoe quin, ni ngain
tti nchanho que nchejogaha ni, 21 ixin are mé anto tangui tsonhe, que Xa
¥%onhi tiempo tonhe jamé ni desde are coexinhi vehe nontte jihi, ni tsonhe
después. 22 Co si Dios rrojinchenchinha tiempo mé, Xonhi chojni rroxehe,
pero Dios sinchenchin tiempo mé ixin jehe anto rinao cain tti chojni que jehe
coinchiehe.

23°Siare mé ¢thonja chojnirrondattjora: “Nttihiji Cristo”, o “Nojihaji”,jaha
ra ditticaonha ra. 24Ixin are mé tsi tsje chojni que sincheyehe tsje chojni ixin
rrondacho na que jehe na ni Cristo co tsi chojni que rrondatcho ixin jehe na
dayeé na joajné Dios. Co sinchehe na tsje sefial co milagro para sincheyexin
na tsje chojni, co si nchao hasta tti chojni que Dios mismo coinchiehe
sincheyehe na. 25Janha ondattjo ra cain ya desde jaxon. 26 Mexinxin si
rrondattjorana: “Cristo cjanjoicojehejingagahajna tti Xonhichojniji”,jaha
ra ttjiha ra ditsjehe ra nttiha, o si rrondattjo ra na: “Cristo nttihi ji ngaxinhi
nd cuarto”, jaha ra ditticaonha ra. 27Ixin janha, tti Xi que joixin de ngajni,
are sihi in4, janha tsononxin na inchin are tonguixin anto daca dattoa Xohi
ngajnidesde tti ¢hinxin nchanho hasta tti diataonxin nchanho. 28 Co tti sarihi
janha, nttiha rroXatte cain chojnina.

Quexén tsi tti Xi que joixin de ngajni
(Mr.13.24-37; Lc. 21.25-33; 17.26-30, 34-36)

29 °Nttihi tsjexin satto cain tti nchanho que anto tangui mé, cottimeja
nchanho isinchengasanha nchaon, co conittjao co conotse sinttjixin va de
ngajni, co hasta cainxin cosa que ji ngajni, rroxanga. 30 Cottimeja sicononxin
ngajni sefial de janha, tti Xi que joixin de ngajni, co ngain cainxin rajna de
ngoixin mundo rrotsjanga chojni, co sicon na na janha, tti Xi que joixin de
ngajni, sihi are mé ngacjan ttjoi de ngajni conixin anto tsje joachaxin co
gloria. 31 Co janha rrorroanha cain angelna para que are tsoyao trompeta,
jehe satse cainxin chojni que janha coinchid de cainxin parte de ngoixin
mundo.

32’Tangui ra ejemploe nttahigo: Are xesan ramé ntta co ¢hinhi qué ntta,
jaha ra onoha ra que ojoiconchian tiempoe ¢hin. 33 Xajeho jamé cai, are
jahara sicon ra que cain cosa ya tsexinhi tsonhe, jaha ra onoha ra que janha
ochiaon rrocjan na sihi ina. 34 Atto seguro tti rrindattjo ra que cain ya tsonhe
icha saho que generaciodn jihi sitjan. 35 Ngajni co nontte ndasitjan, pero tti
janha ndathjan sitjanha ixin chonda que tsonhe cain tti nda¢hjan.

36’Pero nchanho co hora que tsonhe mé, ni na chojni noeha, ni cain dngel
que te ngajni, ni janha tti Xenhe Dios nonaha. Jeho Dios Ndoda na tti nohe
quesa co quehe hora.

37°Jafid inchin conhe ngain tiempoe Noé cai jamé tsonhe are sihi janha, tti
Xi que joixin de ngajni. 38 Ngain tiempo mé are icha saho que vitjanxin na
jinda, cain chojni vanchehe sigue vanchehe na inchin costumbré na; vajine
na co vaguihi na, vacottehe na co vaganjo na nc¢hichehe na para vacottehe

ntha. Jafid hasta ngain tti nchanho que Noé joixinhi para ngaxinhi tti arca
que jehe joinchechjian. 39 Co coinxinha na que ixin ndarroguitjan mundo
hasta que joi jinda co ndagoen cainxin na. Jamé tsonhe cai are sihi janha, tti
Xi que joixin de ngajni. 40 Ngain rato mé si y6 xi tenchehe Xa ngataon jngui,
nd rrochonda ind vida naroaxin co nd nahi. 41 Co si y6 n¢hi tedaho, na n¢ha
saya ntha co ind n¢ha nahi.

42’Jaha ra cain nchanho dintte ra listo ixin noaha ra quesa sihi janha
tti chonda cain joachaxin. 43 Pero ttettexin fiao ra jihi, que si xinajni na
nchia rroconohe xa quehe hora rroqui xichehe are ttie, xinajni rroguejoaha
xa; jehe xa rroguenda xa nchiandoha xa para rrocan¢hjandaha xa xichehe
rroguixinhi xa rroqué xa. 44 Mexinxin jaha ra cai dintte ra listo ixin noaha ra
quesa janha, tti Xi que joixin de ngajni, sihi ina.

Nd tti nchehe Xa jian co nd tti nchehe Xa jianha
(Lc.12.41-48)
45°Tti nchehe %Xa que ditticaon nchehe cain tti ditonhe co chonxin tti jian;

xinajni chonda xa confianza ngain chojni mé para que jehe dittoehe icha
ninchehe Xé xa para danjo jine na hora que denhe na jintta. 46 Anto ¢hjoin
para ixin jehe tti nchehe Xa si jehe jinchehe cain tti vitonhe are tsi xinajni.
47 Atto seguro ttirrindattjo ra, que xinajni rrochjé xa joachaxin para que jehe
senda cainxin cosa que jehe xa chonda xa. 48 Pero si tti nchehe %a mé jianha,
co rroXaxaon que xinajni tsiha xa toin, 49 co si jehe tsexinhi sinchesattehe
icha ninchehe %é xa, co sehe sinecaho co sicaho cain tti dicoan, 39 pero
cottimeja xinajni tsi xa ngain na nchanho que ni jehe rroXaxaonha, co ngain
nd hora que ni jehe noeha. 51 Co rrochjé xa nd castigo anto tangui, que Xajeho
inchin castigo que sayé cain chojni que ncheha na tti jehe na ndacho na.
Cottimeja nttiha jehe rrotsjanga co sinetaon neno.

25

Ejemploe tti tte xann¢hi

1Caindatho Jesus:

—]Jihi na ejemploe quexén ttetonha Dios que ttjen ngajni. Mé inchin na
xanxi que tsottehe. Co tte xann¢hi vinttecji xan ngain vandango mé co joicao
xan lampara de aceite para joichoenxin xan xinovio ngatja nttiha. 2 Naho
de jehe xan lista xan co naho xan Xaxaonha xan jian. 3 Tti xan Xaxaonha
jian joicaoha xan icha aceite para rroquequia xan lamparé xan ina. 4 Co
tti xan lista joicao xan icanxin XoXao de aciete aparte de lamparé xan. 5 Co
ixin xinovio dacaha joi xa, cain xannthi mé tse xan cottathin co tavinttejoa
xan. 6 Cottimeja inchin ngosine ttie, coinhi xan coyao na tti ndatho: “j0joi
xinovio, dathje ra dichoenxin ra xa ngatja nttiha!” 7 Cain xann¢hi mé
vintteguingattjen xan, para vinttenchegacaon xan lampareé xan. 8 Cottimeja
tti xan naho que Xaxaonha jian vinttendatho xan ngain tti xan naho que
vintte lista: “Chjana ni ra nchion aceite ixin lamparana na ndatedanga
lampara.” 9 Pero tti xan naho que vintte lista vinttenda¢ho xan: “Nahi,
ixin sittjaha aceite para ixin janha na co jaha ra. Icha jian ttji ra tti tochji
aceite, co nttiha ttehna ra aceite para ixin jaha ra.” 10 Pero are tti naho
xannthi mé joiquehna xan aceite, xinovio ojoi xa. Co cain tti xannt¢hi que
tedacaon lamparé joixincaho xan xinovio ngaxinhi nchia tti ji vandango co
coejé na puerta. 11 Cottimeja vinttequi tti inaho xannt¢hi co vinttendacho
xan: “Nttatsanha ra fiao danttjena ni ra puerta.” 12 Pero xinovio ndacho xa:
“Chonxinha quensen jahara.”

13 Cottimeja Jesus ndatho:
—Dintte ra listo cain nchanho ixin noaha ra quesa ni quehe hora rrocjan
na sihijanha, tti Xi que joixin de ngajni.

Ejemploe tomi

14°7ihi ind ejemploe queXén ttetonha Dios que ttjen ngajni. Mé inchin na
Xinajnique sajittji parangain ina nacion. Peroichasaho que jehe xa sacjoixa,
vayé xa cain ninchehe %é xa condatho xangain na: “Nttihi cadara tsinttoaha
ra tomina.”

15°Ngain na de jehe na joanjo xa inchin naho mil de tomi mé, co ngain ind
na joanjo xa inchin yo mil, co ngain ind na inchin né mil. Cada na vayé na
tomi inchin jehe na nohe na nchenchehe na tomi Xa. Cottimeja jehe xinajni
mé sacjoi xa cjin. 16 Tti nchehe %Xa que vayé tti naho mil de tomi mé, jehe
joinchegonda tomi mé co joacha ind naho mil. 17 Co jamé joinchehe tti vayé
tti yo mil, co joacha ind y6 mil. 18 Pero tti vayé nd mil, mé ngue co cjoava tomi
xinajni.

19°Vatto tsje tiempo, cottimeja cjan xinajni cain ninchehe %a mé para joitse
xa cuenta ngain na. 20 Saho conchienhe tti vayé naho mil, co joanjo ind naho
mil, co ndatho ngain xa: “Chjana naho mil, co nttihi dayehe ind naho mil
que joacha janha.” 21 Xinajni mé nda¢ho xa ngain: “Atto nchao ji; jaha na
ninchehe Xa atto jian co nchehe cain tti ditonha. Jaha ojoinchehe jian ngain
tti tomi que chjaha masqui tsjeha, mexinxin jai rrochjaha icha tsje. Xacoi
dixinhi nchiania para rrochaha conixin janha.” 22 Cottimeja conchienhe tti
nchehe xa que vayé tti yo mil, co ndacho: “Chjana yo mil, co nttihi dayehe
ind yé mil que joacha janha.” 23 Xinajni ndatho xa ngain: “Atto nchao jf;
jaha na ninchehe Xa atto jian, co nchehe cain tti ditonha. Jaha ojoinchehe
jlan ngain tti tomi que chjaha masqui tsjeha, mexinxin jai rrochjaha icha
tsje. xacoi dixinhi nchiania para rrochaha conixin janha.” 24 Pero are
conchienhe tti nchehe Xa que vayé tti mil, ndatho ngain xinajni: “Janha
nona que soixin anto soji ansean que dantsjehe chojni tti soixin danjoha co
jamé tsinhi cosecha tti soixin ttengaha. 25 Mexinxin janha Xaon na nganji
Co joiquema tomia, joicjava tomi. Pero nttihi dayehe tti tomia que chjana.”
26 Xinajni ndat¢ho xa: “Jaha nd ninchehe Xa jianha, co atto saha. Sionoha que
janha dantsja chojni ttijanha danjoha, co jamé janha tsinhi cosecha tti janha
coengaha, 27 mexinxin icha jian si jaha rrojicdn tomina ngain nd banco, co
are janha rrocjan narrojihi, rrogaya tomina conixin tti rrogacha tomi.” 28 Co
ndacho xa ngain nite nttiha: “Dantsjehe ra xa tti mil que jichonda xa co danjo
ra ngain tti jichonda tte mil. 29 Ixin tti chonda, sayé icha, co rrochonda hasta
rroxehe. Co tti Xonhi chonda, sathjehe hasta cain tti chonda masqui tsjeha
chonda. 39Co tti nchehe Xa que xonhi %€ jihi, dehnguira ndoja tti naxin xehe,
nttiha tti rrotsjanga jehe co sinetaon neno.”

Quexén soenhe juzgado cain nacion

31°Tanha, tti Xi que joixin de ngajni, are janha sihi inchin na Rey, conixin
cain angelna, are mé sarihi ngain lugar de joachaxin. 32 Chojni de cainxin
nacion rroXatte na ngattoxon con, co janha santsjenda na cada na inchin
tti ttingaria coleco dantsjenda coleco de ngayehe cottentso. 33 Janha tsin
coleco lado jian na co cottentso lado cjon na. 34 Cottimeja janha, tti Rey na,
rrondattjan tti chojni que te lado jian na: “Xacoira, jaha ra Xo ojointtanchaon
ra Ndodana, co dayehe ra tti lugar que jichjian para ixin jaha ra desde que
are Ndodana joinchechjian Ndo nontte. 35Ixin janha venhe na jintta, co jaha
ra chjana ra tti joine; co venhe na jinda co jaha ra chjana ra tti vihi; janha

vacji inchin chojni de ojé nontte co jaha ra chjana ra nchia tti janha joarihi.
36Janha xonhilontto joarichonda, co jaha ra chjanaralontto que joaringaha;
janha conina co jaha ra joasotsjena ra; janha viaxinna ngain cdrcel, co jaha
ra joasotsjena ra.” 37 Cottimeja tti chojni jian rronda¢ho na: “¢Quesa vicon na
que soixin venhe jintta, co janha na jan chjaha ra tti jointte? ;0 quesa vicon
na que soixin venhe jinda co janha na jan chjaha ra tti vihi? 38 ;0 quesa vicon
na que soixin vacjiinchin chojnide o0jé nontte, cojanhanajanchjaharanchia
tti joarihi? ¢O quesa joarichondaha lontto co janha na jan chjaha ra lontto?
3940 quesa vicon na janha na que soixin coniha o joarihi ngaxinhi carcel co
janha na jan joasotsjaha ra soixin?” 40 Co janha tti Rey na rrondachjan: “Atto
seguro tti rrindattjo ra que cain tti jlan que joinchehe ra ngain chojni tehe
que ditticaon na, masqui chojni mé anto importanteha na, pero rroc¢ho ixin
nganjina janha tti joinchehe ra mé.”

41°Cottimeja janha tti Rey na rrondattjan tti chojni que te lado cjon na:
“Sattjixin ra de nganji na janha, jaha ra chojnijianha. Sattji ra ngain infierno
tti Xonhi tiempo danga Xohi, que mé conchjian para ixin inchinji conixin cain
angel de jehe. 42Ixin janha venhe na jintta co jaha ra chjanaha ra tti joine;
venhe na jinda co chjanaha ra tti vihi. 43 Janha vacji inchin chojni de o0jé
nontte, co jaha ra chjanaha ra nchia tti joarihi. Janha ivechondaha lonttona,
co jahara chjanaha ra lontto. Janha conina, cottimeja viaxinna ngain carcel,
cojaharajoasotsjenahara.” 44 Cottimejajehe narrondatho na: “¢Quesavicon
na que soixin venhe jintta o venhe jinda, o inchin chojni de 0jé nontte, o
quesa vicon na que soixin ijjoarichondaha lonttoa, o quesa que soixin coniha,
o viaxinha ngain cdrcel co janha na cjoenguijnaha ra soixin?” 45 Co janha
tti Rey na rrondattjan na: “Atto seguro tti rrindattjo ra que cada nttiha que
thohara cjoenguijna ra chojni tehe que ditticaon na janha masqui chojni mé
anto importanteha na, ngain rato mé rro¢ho ixin jaha ra cjoenguijnahanira
janha.” 46 Cottimeja cain chojni jihi satsji na ngain infierno tti Xonhi tiempo
danga xohi, co tti chojni jian satsji na tti rrochonda na ind vidé na naroaxin
que Xonhi tiempo tsjexin.

26

Quexén Xaxaon na para tse na Jesus
(Mr.14.1-2; Lc. 22.1-2; Jn. 11.45-53)
1 Are Jesus joexin ndacho cain ya, jehe nda¢ho ngain chojni que vacao:
2—Inchin jaha ra onoha ra, nttihi y6 nchanho tsi tti quiai dinhi pascua co
janha, tti Xi que joixin de ngajni, jehe na rrondacho na para rrotse na na co

sinchecrucifica na na. L o o
3 Cai ngain Xajeho nchanho mé cain xiddna que ttetonha ngain icha xiddna

co cain ximaestroe ley Israel co cain xittetonha ngain nihngo, cain chojni
mé Xatte na ngain patioe palacioe Caifés, tti ddna icha importante. 4 Nttiha
cjoaoxin na de ixin queXén sinchehe na para que sincheyehe na Jesus para

rrotse na co nasoenxon na. s Pero vinttendatho na: 3 o
—Sonttoha na ngain mero nchanho de quiai para que tsofiaoha chojni.

Nd n¢hi cointtjitte aceite cuerpoe Jesus
(Mr. 14.3-9; Jn. 12.1-8)
6Ngain tiempo mé Jesus vehe ngain rajna Betania ngain nchiandoha Simon
tti vancheguinhi na Leproso. 7 Co nttiha, are tene na ngain mesa conchienhe
na nthi que joicao né XoXao de joxon marmol hasta jiche de aceite que anto
Xajni co anto rentte. Jehe ntha cointtjitte n¢ha aceite mé ngataha ja Jesus.
8 Are chojni que vacao Jesus vicon na y4, cofiao na co coexinhi na ndatho na:

—¢Quedonda coxincoa aceite ya? 9 Nchao rrocochji aceite ya conixin tsje
tomi para rrocjenguijnanxin na chojni noa.

10Jesus coinhi mé, co jehe ndatho ngain na:

—¢Quedonda jafia techo ra ixin nthi jihi? Tti jehe ntha joinchehe ntha
nganji na janha; jihi na cosa jian. 11 Ixin chojni noa cain tiempo sintte na
ngayaha ra, pero janha cainxinha tiempo sarihi ngayaha ra. 12 Tti joinchehe
nchi jihi, are jehe néha cointtjitte n¢ha aceite cuerpona, jehe n¢ha ocoinga
na nc¢ha yda para are rrokXava na. 13 Atto seguro tti janha rrindattjo ra que
cain tti rrondatho na tti jian joajna jihi ngoixin mundo, cai rronda¢ho na tti
joinchehe nthi jihi para rroXaxaonxin na n¢ha.

Judas ndac¢ho pararrotse na Jestis
(Mr. 14.10-11; Lc. 22.3-6)

14 Cottimeja na de tti ttey6 chojni que vacao Jesus, mé vinhi Judas Iscariote,
cjoi para joicjao canxion xiddna que vaquetonha ngain icha xidana, 15 co
ndacho ngain xa:

—¢Quejanhi tomi rrochjana ra si janha rrondattjo ra queXén sinchehe ra
para rrotse ra Jesus?

Cottimeja jehe xa cjoenguehe xa hna treinta tomi de plata. 16 Co desde
ngain rato meé Judas cjoé quexén sinchechienhe Jesus nga ra xidana mé.

Arejoinecaho Jesus tti tteyo chojni que vacao
(Mr. 14.12-25; Lc¢. 22.7-23; Jn. 13.21-30; 1 Co. 11.23-26)

17Saho nchanho de tti quiai que jine na niottja que chondaha levadura, tti
tteyo chojni que vacao Jesus conchienhe na ngain jehe co joanchiangui na co
ndatho na:

—¢Quettind sinttachjianxin na tti sintte soixin para ngain quiai pascua?

18Jesus ndatho ngain na:

—Ttji ra ngain Jerusalén ngain nchiandoha tti xi que jaha ra onoha ra co
ndache ra que janha ndac¢hjan que ochian joi tiempo para janha ndasenhe
na co ngain nchiandoha jehe sinttasayaxin janha tti quiai pascua conixin
chojnina que thjinha.

19 Chojni mé vitticaon na joinchehe na inchin coetonha Jesus, co nttiha
joinchechjianxin na cain tti joine na ngain tti quiai pascua.

20 Ngain ttie mé Jesus joinecaho tti ttey6 chojni que vacao. 21 Co are cain na
tatene na, jehe nda¢ho ngain na:

—Atto seguro rrindattjora que na de jahararrondache chojni quexén para
rrotse na na janha.

22 Cottimeja cain jehe na anto vinttechin na co coexinhi na, nd na co nd na
joanchiangui na ngain Jesus co ndatho na:

—¢Apoco janha?

23 Co Jesus ndacho ngain na:

—Na tti rrinequinha janha ngain lato jihi, mé tti rrondache chojni queXén
para rrotse na na. 24Jan ndoa janha, tti Xi que joixin de ngajni, senhe
na inchin ndatho ngain tti jitaxin Palabré Dios, pero anto tangui tsonhe
tti rrondache chojni queXén para rrotse na na. Icha jian para ixin jehe si
rroconcjiha.

25 Cottimeja nichja Judas, tti ndache chojni quexén para rrotse na Jesus, co
jehe ndat¢ho ngain Jesus:

—Maestro, ¢apoco janha?

Jesus ndacho ngain:

—]Jan, jaha.

26 Are tejine na, Jesus coa niottja co joanjo gracias ngain Dios, co vafia nio.
Cottimeja joanjo nio ngain chojni que vacao, co nda¢ho ngain na:

—]Jintte ra, jihi rro¢ho cuerpona janha.

27 Cottimeja coa tti vaso de vino, co joanjo gracias ngain Dios. Cottimeja
joanjo ngain na co ndatho:

—Dihi ra cainxin ra jaha ra vino jihi, 28 ixin jihi tti rrotho jnina janha que
sinchesegura tti trato naroaxin. Co jnina singo jni para rroxengaxin hna tti
jilanha que nchehe tsje chojni. 29 Pero rrindattjo ra que janha irrocjanha na
sihi vinoe uva hasta tti nchanho que janha conixin jaha ra sonho na tti vino
naroaxin ngain lugar tti ttetonha Ndodana ngajni.

Jestus ndacho que Pedro rrondacho ixin jehe chonxinha Jestis
(Mr. 14.26-31; Lc. 22.31-34; Jn. 13.36-38)

30 Co vinttetsje na na himno, cottimeja savinttecji na ngain jnanchjan que
dinhi Nttaolivo. 31 Cottimeja Jesus ndacho ngain na:

—TJanha tti cain jaha ra sinttechinhi ra de ixin janha ngain ttie jihi, ixin
ndatho ngain tti jitaxin Palabré Dios: “Dios nasoenxon tti ttingaria coleco, co
cain coleco rrochjequé va.” 32 Pero después que janha rroxechon na, janha
saho tsji Galilea que jaha ra.

33 Cottimeja Pedro ndatho ngain Jesus:

—Masqui cainxin na sinttechin na de ixin soixin, pero janha nahi.

34 Cottimeja ndatho Jesus:

—Janha rrindattjo seguro que ngain ttie jihi, saho que rrotsje conttaxichia,
jaha orrondatho ninxin nttiha que chonxinha na.

35Pedro ndatho:

—Masqui rrochonda que senxin na tti soixin senxin, pero rrondathjanha

ixin chonxinha soixin. _ _
Co cain ni icha ndatho na %ajeho cai.

Are Jesus joichetsenhe fiao Dios ngain Getsemant
(Mr. 14.32-42; Lc. 22.39-46)

36 Cottimeja Jesus conixin tti chojni que vacao joiji na ngain né lugar dinhi
Getsemani, co nttiha Jesus nda¢ho ngain na:

—Nttihi dintte ra co chonna ra ixin janha sinttatsan fiao Dios.

37CoJesus sajoicao Pedro co cayoi xenhe Zebedeo, co jehe coexinhi conohe
ndjoachjaon anto soji ngain almé. 38 Cottimeja jehe ndatho:

—Janha tonona ngain almana ndé joachjaon anto soji que hasta rinaho
ndasenhe na. Dittoha jaha ra nttihi nganji na janha, co dintte¢hinha ra.

39 Cottimeja Jesus sacjoi nchion icha cjin co nttiha vecjantaha nontte, co
joinchetsenhe fiao Dios, co ndatho:

—Padre, sinchao, tanthjandaha na que janha sattoha ngain tti anto tangui
que tsonna; pero tsoenha inchin janha rinaho, sino que tsonhe inchin soixin
rinao.

40 Cottimeja cjan para ngain tti ni chojni que joicao, pero are jehe joiji
nttiha, jehe na otatejoa na. Co jehe ndat¢ho ngain Pedro:

—¢Acoixianha ra tavinttetsjehe ra ni nd hora para rroguinttenda ni ra?
41 Tadinttetsjehe ra co nchetsenhe ra fiao Dios, para que Xonhi cosa jianha
sinttatjanji ra. Ndoa que espiritua ra anto rinao sintte jian, pero cuerpoa ra
sojiha.

42Yoxin nttiha jehe cjan para joinchetsenhe fiao Dios ind co ndacho:

—Padre, si thoha para que soixin tsan¢hjandaha na janha satto ngain tti
anto tangui jihi, que tsonhe inchin soixin rinao remé.

43 Cottimeja jehe cjan co jehe na tatejoa na ind ixin jmacon na icoixinha de
anto cottachin. 44Jesus nttiha cointtohe na co jehe sacjan para joinchetsenhe
fiao Dios ninxin nttiha, co ndac¢ho Xajeho. 45 Cottimeja cjan ngain tti vittohe
jehe tti ni chojni que joicao, co ndatho ngain na:

—Janché dintte¢hin ra co nchejogaha ra. Hora ojoi que janha, tti Xi que
joixin de ngajni, sinchechienhe na na nga ra chojni jianha. 46 Dingattjen ra
sachjin na; ojoi tti nda¢ho quexén para rrotse na na janha.

Are tse na Jesus
(Mr. 14.43-50; Lc. 22.47-53; Jn. 18.2-11)

47 Jesus Xa jindacho jafid are ojoi Judas, nd de tti tteyé chojni que vacao
Jesus. Judas joiaho anto tsje chojni que teya na espada co ntta. Xidana que
vaquetonha ngain icha xiddna co xittetonha ngain nihngo, xi mé rroanha
cain chojni mé. 48 Judas, tti joindache xa queXén para tse na Jesus, mé
dindatho ngain cain chojni que joiaho:

—Tti janha tsetoxin para rrochjaha joajna, jehe mé. Tse ra co sattjiho ra.

49 Cottimeja jehe Judas conchienhe ngain Jesus co ndatho:

—iDeo, Maestro!

Co coetoxin. 0Jesus ndatho ngain Judas:

—Amigo, ;quedonda joihi nttihi?

Cottimeja cain nicjoi conchienhe na co tse na Jesus co sajoicao na.

51 Ngain rato mé, nd de tti ttey6 chojni que vacao Jesus joantsje espadé co
conthinjihi ndatsjoen néa xinchehe %é xiddna icha importante. 52 Cottimeja
ndatho Jesus ngain:

—Ttenchjinha espada lugué espada. Ixin cain chojni que tjayaxin conixin
espada, conixin espada senxin cai. 33 ;Anoaha que janha nchao rrondattjan
Ndodana co jehe Ndo jaxon rrorroanna Ndo icha que setenta mil &ngel?
54 Pero si jamé rroconhe, ¢quexén para tsonhe tti ndatho ngain tti jitaxin
Palabré Dios, que mé chonda que siconhe?

55 Cottimeja Jesus ndatho ngain cain chojni que cjoi:

—_¢Ajoihijaha ra conixin espada co ntta para joitse nira como sijanha rrocji
nd xichehe? Cain nchanho vatto janha vagarihi ngayaha ra ngain nihngo
ichaimportante para vanttacoanha ra de ixin Dios co Xonhi tiempo tse nira.
56 Pero cain jihi tsonhe para que siconhe cain tti dindac¢ho cain profeta ngain
tti jitaxin Palabré Dios.

Cottimeja cain tti chojni que vacao Jesus ndacointtohe na jeho Jesus nttiha
co jehe na sacoinga na.

Are Jests ngain juzgadoe nihngo
(Mr. 14.53-65; Lc. 22.54-55, 63-71; Jn. 18.12-14, 19-24)

57 Cain nijoitse Jesus sajoicao na para ngain nchiandoha Caifas, mé vehe
xidana icha importante, co nttiha tti diXatte cain ximaestroe ley co cain
xittetonha ngain nihngo. 38 Co Pedro ta tti cjin jirroexin hasta joiji ngain
patioe nchiandoha jehe Caifds. Nttiha joixinhi Pedro co tavehe ngayehe
xipolicia que te nttiha para vicon quehe joinchehe ni icha ngain Jesus.

59 Cain xiddna que vaquetonha ngain icha xiddna, co cain xittetonha ngain
nihngo, co cain xittetonha ngain juzgadoe nihngo cjoé xa quehe sinchecaxin
xa Jesus, masqui ndoaha joinchehe Jesus na cosa jianha, jeho para ttjé xa
para nasoenxon xa Jesus. 0 Pero Xonhi cosa vittja xa masqui anto tsje
chojni conchienhe para ndatho na cosa ndoaha de ixin quehe joinchehe
Jesus. Cottimeja vintteconchienhe yo chojni testigo que nichja cosa ndoaha.
61 Chojni mé ndacho na:

—Xi jihi ndacho xa: “Janha nchao tsonxantte ningoe Dios, co rrocjan na
sinttachjian nihngo ina ngain nincoa nchanho.”

62 Cottimeja vingattjen xiddna icha importante co ndatho xa ngain Jesus:

—¢Axonhi nichja jaha? ¢Andoa tti ndatho chojni tehe o ni nahi?

63 Pero Jesus tencoa. Cottimeja ndacho xiddna icha importante mé:

—Conixin joachaxin nombré Dios que jichon, janha rrittetonha jaha que
rrondachjenji na ndoa. Ndachjenji na si jaha tti Cristo, Xenhe Dios.

64Jesus ndacho:

—TJan, janha inchin jaha ndat¢ho. Co cai rrondattjo ra jaha ra que sicon ni
rajanha, tti Xi que joixin de ngajni, sarihi ngain lado jian de Dios que chonda
cainxin joachaxin, co sicon ni ra sihi ngacjan ttjoi de ngajni.

65 Cottimeja jehe xiddna icha importante coinchje xa lonttoe xa para na
sefial que jehe xa anto cofiao Xa co ndatho xa:

—Xi jihi nichja xa jianha para ixin Dios. ¢Quehe rrogonda na icha testigo?
Jaha ra coinhi ra tti jianha que ndatho xa. 66 ;Quehe Xaxaon ra?

Cain na ndatho na:
—]Jiquininxin xa senhe xa.

67 Cottimeja canxion na cjoatjo na nttatté na nga con Jesus co Xangui na
tton. Icanxin na Xangui na manazo nga con Jesus. 68 Co ndatho na ngain:
—TJaha que Cristo, jdatsoenhe quensen goen!

Pedro nda¢ho que jehe chonxinha Jests
(Mr. 14.66-72; Lc. 22.56-62; Jn. 18.15-18, 25-27)

69 De cain mé Pedro taji ndoja ngain patio, co conchienhe ngain jehe na
nthimozé xidana icha importante co ndac¢ho nt¢ha:

—TJaha cai vacjiho Jesus, tti joixin nonttehe Galilea.

70 Pero ngattoxon con cain nite nttiha, Pedro ndatcho:

—Nonaha de quehe rrindachjenji na.

71Pedro are jehe sajittji ngain puerté patio are vicon ind n¢himozé xiddna
mé, ndacho n¢ha ngain nite nttiha:

—Xi jiha cai vacao xa Jesus, tti rajné Nazaret.

72Pedro joinchejurd co ndatho:

—]Janha chonxinha xi ya.

73 Nchion después cain nite nttiha conchienhe na ngain Pedro co ndatho
na ngain:

—TJan ndoa, jaha cai na de tti chojni Jesus ixin datsoan ni hasta de queXén
nichja.

74 Cottimeja Pedro joanchia nd castigo ngain Dios para ixin jehe ixin
joinchejura ngain Dios co ndatho:

—Dios nchao nasoenxon na janha si ndoaha tti rrindat¢hjan que janha
choxinha xi ya.

Congainrato mé tsje nd conttaxichia. 7> Cottimeja Pedro Xaxaon ttindacho
Jesus ngain jehe: “Saho que conttaxichia rrotsje va, jaha orrondac¢ho ninxin
nttiha que ixin chonxinha na.” Cottimeja Pedro vathjexin de nttiha co anto
tsjanga.

27

Are joicao na Jesus ngain Pilato
(Mr.15.1; Lc. 23.1-2; Jn. 18.28-32)
1 Are ovingasdn cain xiddna que vaquetonha ngain icha xiddna co cain
xittetonha ngain ningoe chojni judio cjoao na ixin queXén sinchehe na para

nasoenxonna Jesus. 2Cottimeja coianaJesus cojoicao nangain Poncio Pilato,
tti vehe xigobernador.

Are ndavenhe Judas

3 Judas, tti joindache xiddna para tse na Jesus, are jehe conohe que na-
soenxon na Jesus, jehe Xaxaon que jianha joinchehe co anto feo conohe, co
cjan cjoingain xidana que vaquetonha ngain icha xiddna co xittetonha ngain
nihngo para joiconcjan tti treinta tomi de plata, 4 co ndatho ngain xa:

—TJanha jianha jointtaha ixin joindattjo ra queXén para tse ra na xi que
%onhi jica para que nasoenxon ra xa.

Pero jehe xa vinttendat¢ho xa ngain Judas:

—Pero mé, ;janha na quehe ndosenna na? jYa problema jaha!

5 Cottimeja Judas cjoa tomi mé ngaxinhi nihngo nttiha, co sacjoi para
joiquenttedonguihi ttosin nd jino jeho para ndavenhe.

6 Jehe xiddna que vaquetonha ngain icha xidana joatse xa tomi mé co
ndatho xa:

—Choha tsin na tomi jihi ngain cajé tti tomi que danjo chojni ixin tomi jihi
xXengaxin hna jni.

7 Cottimeja cjoao ché xa para que conixin tomi mé coenanxin xa tti nontte
que dinhi Nonttehe tti Nchechjian Chi para que nttiha sehe né lugar tti tsjava
na chojni que ttixin de ind nacién. 8 Mexinxin jngui mé dinhi hasta jai, Jngui
de Jni. 9Jamé joiconhe tti dindacho profeta Jeremias: “Cod na tti treinta tomi
de plata, (tti tomi que chojni Israel cjoenga hna para ixin jehe). 10 Conixin
tomi mé coenanxin na tti jnguihi tti nchechjian chi, co jamé conhe inchin
coetonna Dios.”

Jesus ngain Pilato
(Mr.15.2-5; Lc. 23.3-5; Jn. 18.33-38)

11 Joicao na Jesus ngain xigobernador que vinhi xa Pilato, co jehe xa
joanchianguihi xa Jesus co ndacho xa:

—¢Ajaha tti Rey de chojni judio?

Jesus ndacho ngain xa:

—TJan janha jafia inchin jaha ndatho.

12 Co are cain xiddna que vaquetonha ngain icha xiddna, co cain xittetonha
ngain nihngo tenichja xa tti jeha ndoa de ixin Jesus, jehe Xonhi ndatho.
13 Cottimeja Pilato ndacho ngain Jesus:

—_¢Attinha cain tti tendac¢ho na de ixin jaha?

14 Pero Jesus Xxonhi ndatho ngain Pilato; co jamé jehe xigobernador Pilato
goan xa admirado co inoeha xa quehe rrojinchehe xa ngain rato mé.

Are ndacho na ixin Jesus chonda que ndasenhe
(Mr. 15.6-20; Lc. 23.13-25; Jn. 18.38—19.16)
15Nchao remé, ngain cain quiai mé xigobernador vechonda xa costumbre
de vacanthjanda xa nd de tti teaxinhi para savacji. Jehe xa vacanthjanda
xa quexeho de tti chojni que vaquinchiehe jehe na. 16 Ngain tiempo mé
nttiha vehe ngaxinhi carcel nd tti vinhi Barrabds, co tsje chojni chonxin jehe
mé. 17 Co are cainxin chojni Xatte na nttiha, Pilato joanchiangui ngain na co

ndacho:
—¢Quensen rinao ra tsan¢hjanda janha para que jehe satsji; a Barrabas o

ani Jesus, tti dinhi Cristo?

18 Jamé ndatcho Pilato ixin oconohe que cain xiddna conchjoehe xa ngain
Jesus ixin jehe cainxin jian vanchehe, mexinxin joinchechienxin xa Jesus
nttiha.

19 Ngain rato mé are Pilato tajitaha nttaxintaoen tti vanchejuzguexin
chojni, n¢hi¢hihi rroenhe n¢ha na joajna que dindatho ntha: “Dixintteha
jaha ngain xi jian yd ixin are ttie, janha atto feo coxinanxin de ixin jehe xa.”

20 Pero cain xiddna que vaquetonha ngain icha xiddna co xittetonha ngain
nihngo ndache xa cain chojni que rrondatho na ixin Barrabas tti sachjexin
cdrcel, co ixin Jesus chonda que senhe. 21Jehe Pilato joanchiangui ngain na
ina, co ndatho:

—¢Quexehe de cayoi xi tti rinao ra tsan¢hjanda para que jehe satsji?

Co cain jehe na vinttendatho na:

—Barrabds.
22 Pilato joanchiangui ngain na ind co ndatho:

—¢Co quehe sinttaha janha conixin Jesus, tti dinhi Cristo?

Cain na ndatho na:

—iNchecrucifica!

23 Cottimeja Pilato ndacho ngain na:

—¢Quehe cosa jianha joinchehe?

Pero jehe na cjan na ndatho na sén ina:

—iNchecrucifica!

24 Are Pilato vicon que ¢hoha na para que Jesus sarrocji, sino que cain na
anto tedofiao na, Pilato coetonha para que joi jinda, co contti rd ngattoxon
con cainxin chojni nttiha, co nda¢ho ngain na:

—Janha Xonhi sarica ixin ndasenhe xi jihi, ixin jehe xa Xonhi cosa jianha
joinchehe xa. Jaha ra tti sintteca ra ya.

25 Co cainxin chojni ndatho na:

—iJanha na conixin xanhna na, mé tti sintteca na ixin ndasenhe xi ya!

26 Cottimeja Pilato joantsje Barrabds para coant¢hjanda sacjoi, co coetonha
para que vicaon Jesus. Cottimeja Pilato joanjo Jesus para que goan crucifi-

cado.
27 Cottimeja xisoldadoe jehe Pilato joicao xa Jesus ngain palacio, co Xatte

cainxin xisoldado ngandanji Jesus. 28 Cottimeja joantsjehe xa lonttoe Jesus
co joinchetsa xa na lontto jatse. 29 Co joinchecjinga xa Jesus nd corona de
joxon nttanchaha, co joinchetse xa na nttd ngain ra lado jian. Cottimeja
vinttettoxin nttajochjihi xa ngatto con Jesus, co cjoanoa xa co ndacho xa
ngain:

—iViva tti Rey de chojni judio!

30 Cai cjoatjo xa nttatté xa, co cod xXa tti nttd que joinchetse xa Jesus para
¥angui xa ntta ja Jesus. 31 Cottimeja are joexin cjoanoa xa jafid, joantsjehe xa
tti lontto jatse que joinchetsa xa co coengaha xa lonttoe. Cottimeja sajoicao
xa para joinchecrucifica xa.

Are joinchecrucifica xa Jests
(Mr.15.21-32; Lc. 23.26-43; Jn. 19.17-27)

32 Co are tedathjecaoxin xa Jesus de nttiha, vetan xa nd xi que vinhi Simo6n
que joixin de ngain ciudad de Cirene; co joinchecame Xa crue Jesus.

33Cojaméjoijicaho xa Jesus conixin Simén ngain né lugar que dinhi Gélgota
que rro¢ho Lugué Nttaloroja Chojni. 34 Nttiha chjexin xa Jesus na vino que
jittecjan nda cosa anto tsja. Pero are Jesus joincheproba vino mé, jehe ¢hoha
vihi.

35 Co are ojoinchecrucifica xa Jesus, cain xisoldado mé joantsje xa suerte
de lonttoe Jesus, para jamé chjeyehe xa lontto mé. Jafid conhe para joiconhe
tti dinda¢ho profeta: “Joantsje na suerte para chjeyehe na lonttona.”
36 Cottimeja tavintte xa nttiha para vinttenda xa. 37 Co nganito cruz icha noi

que ja Jesus coin xa nd letra que ndatho quedonda chonda que ndavenhe. Co
letra mé ndatho: “Xijihi Jesus, tti Rey de chojni judio.”

38 Caiy6 xichehe goan xa crucificado conixin Jesus, na xa vehe crue xa lado
cjon Jesus, co ind xa lado jian de Jesus. 39 Co cain nivatto nttiha cjoanoa na
Jesus co coenttjoinga rroha na. 40 co ndatho na ngain Jesus:

—TJaha que rrojinchexantte nihngo icha importante co nincoa nchanho
ttjexinxin nchechjian nihngo ina, danianxin de cruz jaho, sindoa jaha Xenhe

Dios.
41Jamé cai cjoanoa cain xiddna que vaquetonha ngain icha xiddna, ximae-

stroe ley Israel, co xifariseo conixin cain xittetonha ngain nihngo, co ndache
cho xa:

42 —Jehe nchao cjoenguijna icha chojni, pero jehe thoha tsjenguijna
cuerpoe jehe mismo. Sindoa jehe tti Rey para ixin jan na, socon na sanianxin
de ngain cruz ya para que sotticaon na jehe. 43 Jehe chonda confianza ngain
Dios, mexinxin jai socon na si Dios tsan¢hjandaha para senhe, si ndoa Dios
anto rinao jehe ixin jehe ndattjo na que jehe tti Xenhe Dios.

44Jamé ndacho chojni hasta tti cayoi xichehe que vintte crucificado nttiha
ngaca jehe cjoanoa xa Jesus cai.

Are ndavenhe Jesus
(Mr.15.33-41; Lc. 23.44-49; Jn. 19.28-30)
45 Cottimeja ngoixin ngataha nontte ndaconaxin xehe desde ngosine
nchanho hasta ni hora tsocjin. 46 Co inchin ni hora tsocjin Jesus coyao soji

co ndacho: . . . .
—Eli, Eli ¢lama sabactani? —que rroc¢ho: Diona, Diona, ;quedonda ndacoint-

tona na janho?

47 Canxion de tti xite nttiha coinhi xa mé co ndatho xa:

—Xijihi jidayé xa tti profeta Elias.

48 Ngain rato mé n4 tti xite nttiha coinga xa joirroé xa na esponja. (Cosa
mé datse jinda inchin chjon algoddn.) Co jehe xa Xangui xa esponja mé na
vino anto san inchin vinagre co coencjin xa con na ntta. Cottimeja tsin Xxa noi
ngaca rroha Jesus para que jehe rroguihi. 49 Pero xi icha ndacho xa:

—Tanthjanda, socon na aco ndoa tsi Elias para tsjenguijna.

50 Jesus cjan coyao soji ind, co ndavenhe. 51 Ngain rato mé tti manta que
vettoa ngaxinhi tti nihngo icha importante, hasta yo6 vichjenga manta mé de
noi hasta tti nontte. Co coingui nontte hasta ttjao vichjenga. 52 Co tsje lugar
tti Xava chojni xiré co tsje chojni que vaguitticaon na Dios, co ndavenhe na,
are mé xechon na. 53 Cottimeja vathje cain chojni jihi de ngain tti Xava na, co
después de xechon Jesus vinttecji na ngain ciudad de Jerusalén. Nttiha anto
tsje chojni vicon jehe cain chojni mé que xechon.

>4 Are jehe xicapitdn conixin cain xisoldadoe xa que tenda Jesus nttiha
vintteguicon xXa que coingui nontte co conaxin xehe co icha cosa que conhe,
anto vinttexaon xa co vinttendatho xa:

—Jan ndoa que xi jihi Xenhe Dios.

5 Co cjinha de ngain cruz nttiha tate canxion n¢hi que vacji conixin
Jesus desde ngain Galilea co vagayaconhe nt¢ha Jesus. 56 Nttiha vehe Maria
Magdalena, co Maria tti janné Jacobo co José, co janné cain xenhe Zebedeo.

Are Jesus Xavd
(Mr. 15.42-47; Lc. 23.50-56; Jn. 19.38-42)
57 Are coexinhi conaxin xehe, joil na xi anto rico que vinhi xa José, xi
mé rajné xa Arimatea, co jehe xa cai vitticaon xa Jesus. 58 Jehe José mé
cjoi joitsjehe Pilato para joanchiehe joachaxin de sasicao cuerpoe Jesus.

Cottimeja Pilato coetonha que sanjo xa cuerpoe Jesus. 59 José joinchegania
cuerpoe Jesus co coensiha nd manta anto roa. 0 Co joicdn cuerpo ngain
tti cueva que jehe José joinchechjian ngadoho na ttjao para ixin jehe José
0 quexeho de nindoha que ndarroguenhe icha saho. Cottimeja jehe coejé
cueva mé conixin nd Xo jie co sacjoi. 61 Co nttiha taji Maria Magdalena, co tti
ind Maria tate na ngandangui jehe cueva mé.

Ttivenda lugar tti Xavd Jests

62Ngain nchanho yoxin, rro¢ho sdbado, cain Xxiddna que vaquetonha ngain
ichaxiddna co cain xifariseo vinttecji xa joitsjehe xa Pilato, 63 co vinttendat¢ho
Xa ngain:

—Janha na xaxanho na que tti xi ndavenhe que vanichja cosa ndoaha,
jehe ndacho are Xa vechon que ngain nchanho ninxin jehe rroxechon.
64 Mexinxin janha na rinaho na que soixin rroanha canxion xisoldado para
sinttenda xa tti jehe jixava hasta tti ngain nchanho ninxin para que chojni
que vacao tsjiha na ngain ttie co siqué na cuerpoe. Cottimeja rrondache na
icha chojni que ixin jehe xechon. Co si jamé rrondatho na, icha feo tsonhe
que are saho.

65Pilato ndatho ngain xa:

—Ya chonda ra canxion xisoldado. Jahara ttjira co jian ttejehe ra cueva tti
jiXava.

66 Cottimeja savinttecji na conixin xisoldado co coin na nd sefial ngain tti %o
que jijé cueva mé para que sicon na si Xo mé tsingui xo. Co nttiha cointtohe
na xisoldado para vinttenda xa.

28
Are xechon Jesus
(Mr.16.1-8; Lc. 24.1-12; Jn. 20.1-10)

1 Are vatto tti nchanho que nchejogaha ni, co ojidingaséan tti saho nchanho
de semana, Maria Magdalena co tti ind Maria cjoi na joitsjehe na tti Xava
Jesus. 2 Ngain rato mé coingui nontte anto soji. Are mé na angel de Dios
xincanjinxin de ngajni co joi ngain cueva mé. Jehe vinttjia tti Xo que jijé
puerté cueva co tavehe ngataha Xo mé. 3 Angel mé anto jitonguixima inchin
tti Xohi que xincanjinxin de ngajni, co lonttoe anto roa lontto inchin ¢hintta
que ji ngataha jnanchaha. 4 Are tti xisoldado que tenda nttiha vicon xa mé,
anto vintteXaon xa hasta ndavinttji xa de joaXaon, X4 ndavintteguenhe xa.
5 Cottimeja dngel mé ndacho ngain jehe yé n¢hi que vinttecji:

—Xaonha ra. Janha nona que tettjé ra Jesus, tti joinchecrucifica na. 6 Jehe
coha nttihiixin jehe oxechon inchin jehe ndatho. Xacoira sitsjehe ra ttilugar
que jehe na coin na. 7Jaicoa ttji ra co dindache ra tti chojni que vacao: “Jehe
ndavenhe pero jai jehe oxechon co jehe tsji Galilea icha saho que jaha ra.
Nttiha siconxin ra.” Jeho ya tti chonda janha que joindattjo ra.

8 Cottimeja jehe n¢hi mé jaicoa savinttecjixin n¢ha de nttiha. Jehe n¢ha
vinttexaon nc¢ha co xajeho tiempo anto vintteché nc¢ha cai. Co coinga ncha
joindache ntha tti chojni que vacao Jesus. 9 Co are jehe ntha tettinga
ntha, Jesus conchienhe ngain néha co joanjo joajna ngain n¢ha. Jehe ntha
vintteconchienhe n¢ha ngain Jesus co vinttettoxin nttajochjihi n¢ha co cjoa
ntha rotté Jesus co joinchesayehe né¢ha. 10 Co jehe ndatho ngain nt¢ha:

—Xaonhara. Ttjira dindache ra chojnina que jehe na chonda na que tsjina
Galilea co nttiha siconxin na na janha.

Tti coequin xisoldado que vinttenda tti Xavd Jesus

11 Are nt¢hi mé savintteguicao ncha joajna mé, canxion xisoldado que
vinttenda lugar tti Xava Jesus vinttecji xa joindache xa xidana que vaque-
tonha ngain icha xiddna cain tti conhe. 12 Co xi mé jaicoa joindache xa
cain xittetonha ngain nihngo para que cjoao cho xa quexén sinttenchehe
xa. Cottimeja vintteganjo xa anto tsje tomi ngain tti xisoldado que vinttenda
lugar tti Xava Jesus, 13 co vinttendatho xa ngain xisoldado mé:

—Jaharandathoraque are jaha ra tatethin ra ttie, cjoi tti chojni que vacao
Jesus co coé na cuerpoe. 14 Co sixigobernador tsonohe xa jihi, janha nasicjao
na xa co jaha ra xonhi tsonha ra.

15 Cottimeja cain xisoldado mé vittoexin xa vinttegayé xa tomi mé, co
vinttecji xa co vinttendac¢ho xa inchin vitonhe xa. Co jamé ttequin chojni
judio hasta jai.

Tti coetonhe Jests nirepresentanté jehe
(Mr.16.14-18; Lc. 24.36-49; Jn. 20.19-23)

16 Jamé tti ttejngo chojni que vacao Jesus savinttecji na para Galilea ngain
tti jna que Jesus coetonhe na. 17 Co are vintteguicon na Jesus, jehe na
joinchesayehe na Jesus, masqui ittoha na Xa vitticaonha na ixin jehe Jesus.
18 Cottimeja Jesus conchienhe ngain na co ndatho:

—Janha ovaya cainxin joachaxin de ngajni co de nttihi ngataha nontte.
19 Jai jaha ra ttji ra ngain chojni de cainxin nacion co ndache ra na que
sitticaon na na janha co sintte na chojnina, co ncheguitte ra na conixin
joachaxin nombré Ndodana co joachaxin nombrena janha tti Xenhe Ndo
conixin joachaxin nombré Espiritu Santo, 20 co nchecoenhe ra na sitticaon na
sinchehe na cainxin tti janha coetonha ra. Co noha ra que janha rrihi nganji
ra cainxin nchanho hasta are tsjexin mundo. Amén.

TtiJian Joajné Jesucristo Que Dicjin Marcos

Juan ndache chojni ngagaha jna joajné Dios
(Mt.3.1-12; Lc. 3.1-9, 15-17; Jn. 1.19-28)
ITanhi coexinxin joajné Jesucristo, Xenhe Dios.
2 Profeta Isaias dicjin janhi:
Ndatho Dios ngain Xenhe: Tsjexin, saho rrorroanha na tti sicao joajnana
para sinchechjian nttiha para ixin jaha.
3 Co tsinhi na nd tté chojni que tsoyaoxin ngagaha jna que rrondacho:
“Nchechjian ra na nttiha para ixin jehe tti chonda cain joachaxin; danttjehe
ra na nttiha nao.”
4 Cottimeja, ndoa, jafid joi Juan ngagaha jna, vancheguitte chojni. Co
vandacho ngain na ixin chonda na que tsentoxinhi na cain cosa jianha que
tenchehe na co siguitte na. Co jameé Dios sinchetjafiehe na cain cosa jianha
que joinchehe na. > Mexinxin vacji cainxin chojni que vintte nonttehe Judea
co chojni que vintte ngain ciudad de Jerusalén para vaquinhi na quehe
vandacho Juan. Co are jehe na vaquendoenhe fiao na cainxin cosa jianha
que vanchehe na, cottimeja Juan vancheguittexin na ngain rio Jordan.

6 Lonttoe Juan diconchjian de joxon Xehe cocamello, co cinturoen de joxon
roa. Co ttivane Juan joxon coxoali co tsjén cormena que vagoan ngagaha jna.
7Co Juan vandatho ngain chojni:

—Después de janha tsi ina chojni que chonda anto tsje icha joachaxin que
janha. Co janha jiquininxinha na ni para sisehe para tsonxindanga corrié
catté. 8Janha nttaguittexin jaha ra conixin jinda; pero jehe sinttaguittexin ra
conixin Espiritu Santo.

Are joiguitte Jesus
(Mt.3.13-17; Lc. 3.21-22)

9 Co tiempo mé Jesus vachjexin de ngain rajna Nazaret ji ngain nonttehe
Galilea para sacjoi ngain Juan. Co Juan joincheguitte ]esus ngain rio Jordan.
10Co areJesus vathjenguixin de jinda, vicon que ngajnixiré, co Espiritu Santo
de Dios xincanji ¥a na conttoanajni ngataha Jesus. 11 Co rato mé coinhi na tté
Dios que nichjaxin de ngajni co ndatho:

—TJaha tti Xanhna que janha anto rinaho; co de ixin jaha, janha anto
chahna.

Satands rrojinao rrojincheyehe Jestis
(Mt.4.1-11; Lc.4.1-13)

12 Cottimeja Espiritu Santo de Dios sajoicao Jesus para ngagaha jna tti Xonhi
chojni ji. 13 Co nttiha ngagaha jna tti vintte tsje coxigo ¢hintto, vehe Jesus
cuarenta nchanho. Cottimeja Satandas cjoi ixin joinao rrojincheyehe Jesus
para rrojinchehe cosa jianha, pero coixinha joincheyehe. Cottimeja joi angel
de Dios para joincheatendehe Jesus.

Jesus coexinhi Xé ngain Galilea
(Mt.4.12-17; Lc. 4.14-15)
14 Después que coiaxinhi na Juan ngain cdrcel, Jesus cjoi para nonttehe
Galilea, co joindatho tti jian joajna de queXén ttetonha Dios. 15 Vandatho
Jesus ngain chojni:

—Ojoi tiempo que Dios siquetonha daca ngataha nontte. Ttentoxinhi ra
cain cosa jianha que tenchehe ra co ditticaon ra tti joajna que danjo ina vida
naroaxin.

Jests nichjé no xi que vatse copescado
(Mt.4.18-22; Lc. 5.1-11)

16 Are Jesus jittji ngandehe lago de Galilea, Jesus vicon Sim6n co xanchd
Simon xan Andrés. Cayoi nimé copescado vatse na, co rato mé tatetjahngui
na nonchaha jinda. 17 Co Jesus nda¢ho ngain na:

—Xacoi ra rroehna ra; jaha ra tse ra copescado, pero janha tsjagoha ra
queXén satse ra chojni para ixin Dios.

18 Co rato mé cointtohe na nonché na co sacjoi na conixin Jesus.

19 Cjinha joijina are Jesus vicon Jacobo co Juan, cayoi nimé xenhe Zebedeo.
Tate na nga nd barco tetteyehe na nonché na. 20 Co rato mé Jesus vayé cayoi
jehe na, co jehe na nttiha cointtohe na ndodé na Zebedeo ngain barco mé
conixin ninchehe Xé, co cayoi jehe na sacjoi na conixin Jesus.

Na xi que vechonda espiritu jianha
(Lc.4.31-37)

21Cottimeja joiji na ngain rajna Capernaum. Co Jesus vixinhi nihngo nttiha
para joinchecoenhe chojni Israel ngain nchanho que nchejogaha na. 22 Co
cain nivaquinhi tti vanichja Jesus vagoan na admirado ixin Jesus vanichja
inchin nda chojni que chonda anto tsje joachaxin co jeha inchin vanichja
ximaestroe ley Israel. 23 Co ngain ningoe rajna mé vehe na xi que vechonda
Xa espiritu jilanha co coyaotte xa Jesus co ndatho xa:

24 —;Quehe sinchehe nganji janha na, jaha Jesus de Nazaret? ¢Ajaha joihi
para santsjenarajoachaxin que chondana? Janha chonxin jaha co nona ixin
jaha tti anto jian de ngain Dios.

25 Cottimeja Jesus joinchesattehe espiritu jianha mé co ndacho:

—Tencoa jaha espiritu jianha, co sattjixin de ngain xi ya.

26 Co are espiritu jilanha vachjexin de ngain tti xi mé, jehe espiritu jianha
joincheguenda jehe xa, coyao soji co sacjoixin de ngain tti xi mé. 27 Co cainxin
chojni que te nttiha Xaon na co joanchianguihi ch6 na co ndatho na:

—¢Quehe jihi? Ojé cosajitjagoa na xi jihi. jXijihi chonda xa joachaxin hasta
ttetonhe xa espiritu jianha, co espiritu jlanha ditticaon tti ndacho xa!

28 Co cainxin rajna que te ngain nonttehe Galilea anto daca conohe na
quehe vanchehe Jesus.

Jestus joinchexingamehe jannché Simon Pedro
(Mt.8.14-15; Lc. 4.38-39)

29 Cottimeja Jesus vathjexin de nihngo mé. Co jehe Jesus, conixin Jacobo
co Juan sacjoi na para nchiandoha Simén co Andrés. 30 Co tiempo mé
jannché Simon Pedro venihi jan ixin soa. Co ndatho na ngain Jesus ixin
venihi nanita mé. 31 Cottimeja Jesus conchienhe, co tsehe rd nanita mé co
joinchengattjen. Co toin rato mé xingamehe co iXonhi soa veya. Co jehe
nanita mé joincheatendehe na.

Jesus joinchexingamehe anto tsje chojni nihi
(Mt.8.16-17; Lc.4.40-41)

32 Co are viataon nchanho co conaxin xehe, joicaohe na Jesus cainxin
chojni venihi co cainxin chojni que vechonda espiritu jianha tiempo mé.
33 Co cainxin chojni ngain rajna mé xXatte na ngandangui nchia tti vehe Jesus.
34 Jesus joinchexingamehe anto tsje chojni que vechonda ojejé chin. Co
chojni que vechonda espiritu jianha Jesus joantsjexin espiritu mé de ngain

na. Pero Jesus joanjoha joachaxin para nichja cain espiritu jianha ixin cain
espiritu jlanha ovenohe quensen jehe Jesus.

Jesus nichjé chojni ngain Galilea de ixin Dios
(Lc.4.42-44)

35 Co are ochian jidingasan, Jesus vingattjen co vathjexin de ngain rajna
mé para sacjoi ngain ind lugar tti Xonhi chojni vintte co nttiha joinchecoanx-
inxin Dios. 36 Cottimeja Simdn co icha chojni que vacao Jesus joicjé na. 37 Co
are vittja na Jesus, ndatho na ngain:

—~Cainxin chojni tedanchiangui na jaha.

38 Pero Jesus ndatho:

—]Jan, pero sachjin na ngain icanxin rajna chian para que janha rronichja
nttiha cai ttijoajné Dios que janha joiquinha, porque para ixin mé joihijanha
nttihi.

39Tamé vacji Jesus ngain cainxin nihngo que vintte ngain nonttehe Galilea
para ndache na de ixin Dios co para vaguenguixin espiritu jlanha de ngain
chojni.

Jesus joinchexingamehe na xi que vechonda lepra
(Mt.8.1-4; Lc. 5.12-16)

40 N4 tattita veninxin chin lepra conchienhe ngain Jesus, co tattita mé
vettoxin nttajochjihi co ndacho ngain Jesus:

—Sijaha rinao, nchao sinchexingamana de chin que rrichonda.

41Jesus coiaconoehe, mexinxin catte conixin ra co ndacho:

—]Jan, rinaho. Xingamaha.

42 Co are Jesus joexin ndatho ya, tattita mé ndavachjehe chin lepra que
vechonda, co iXonhi chin vechonda. 43 Cottimeja Jesus coetonhe sacjoi, co

ndatcho:
44_—Pero xonhi chojni ndache, jeho ttji ngain xidana para que jehe xa sicon

xa que jaha ixonhi chin chonda. Co danjo cosa ngain Dios inchin coetonhe
Moisés para que cainxin chojni tsonohe na ixin jaha oxingamaha.

45 Pero tattita mé sacjoi, co coequin chojni cainxin tti jehe conhe. Mexinxin
Jesus ithoha vakago ngain rajna. Co vacji jeho ngain lugar tti Xonhi chojni
vintte. Pero masqui jamé, vacji tsje chojni de cainxin rajna ngain tti vehe
Jesus.

2

Jesus joinchexingamehe nd xi que ¢hoha vacji
(Mt.9.1-8; Lc. 5.17-26)
1Vatto canxion nchanho cottimeja Jesus cjan cjoi ngain rajna Capernaum.
Co chojni conohe ttiné mero vehe Jesus nttiha. 2 Anto daca Xatte anto tsje
chojni ngain Jesus que ni vittjaha nchia vixinhi na co hasta tti ndoja vixin na.
Conttiha Jesusndache najoajné Dios. 3 Cottimeja no tti xi tetsengui ina xi que
thoha vacji; vintteguicao xa ngain Jesus. 4 Pero ¢thoha vatto na para ttijiJesus,
ixin anto tsje chojni te ngandangui nchia mé. Mexinxin cjodso na ngataha
nchia co vinttjian na rioho techoe nchia co nttiha joinchexincanjinxin na tti
nihi mé conixin nd jino ngain camillé para ngain lugar tti ji Jesus. > Co are
Jesus vicon queXén joinchehe na, jehe conohe ixin jehe na vitticaon na que
jehe chonda joachaxin. Co Jesus ndatho ngain tti nihi mé:
—~Ojointtatjafiaha jaha cain tti jianha joinchehe.
6 Co nttiha tate canxion ximaestroe ley Israel, co Xaxaon xa: 7 “;Quedonda
janajinichja xiy4? Ixin ndatho xa nchao nchehe xa cosa que jeho Dios nchao
nchehe. Xonhi quensen nchao nchetjafiehe chojni tti jianha que nchehe

na; jeho Dios tti nchao nchetjafiehe na.” 8 Pero Jesus oconohe tti Xaxaon
ximaestro mé, co nda¢ho ngain xa:

—¢Quedonda jafia Xaxaon jaha ra? 9 ;Quexehe tti icha tanguiha, rrondattjan
nd ttinihi: “Ovitjafiahajaha cain ttijianhajoinchehe”, orrondattjan: “Dingat-
tjen, co tsinhi camilla co sattjixin rottea”? 10 Co tsjagoha ra cai ixin janha tti Xi
que joixin de ngajni chonda joachaxin ngataha nontte nttihi para nttatjafia
chojni tti jianha que nchehe na.

Cottimeja ndatho Jesus ngain tti nihi mé:

11 —Jaha rrondattjo, dingattjen, co tsinhi camilld co sattji para nchiandoi.

12 Co rato mé vingattjen tti nihi mé, co coame camillé, co vathjexin de
nttiha are tatetsjehe niicha. Corato mé cainxin chojni que vintte nttiha goan
na admirado co joinchesayehe na Dios ixin jehe anto jian co chonda cainxin
joachaxin. Co ndache cho na:

—Xonhi nttiha vocon na né cosa janhi.

Jesus nichjé Levi
(Mt.9.9-13; Lc.5.27-32)

13 Cottimeja Jesus cjoi ngandehe lago de Galilea ind, co are conchienhe
tsje chojni ngain Jesus, jehe joinchecoenhe na de ixin Dios. 14 Co are Jesus
sacjoixin de ngandehe lago mé co vatto ngandangui na caseté cobro, Jesus
vicon nttiha taji na tattita vinhi Levi jinchehe cobro nttiha, co ndodé vinhi
Alfeo. Jesus ndatho ngain jehe Levi:

—Xacoi nganji co rroehna na.

Co Levi vingattjen co sacjoi conixin Jesus.

15 Co después are Jesus tajine ngaxinhi nchiandoha Levi, conchienhe anto
tsje xicobrador co icha chojni que vanchehe cosa jianha. Cain chojni mé
jinecaho na Jesus conixin cain chojni que vacao ixin anto tsje chojni varroé.
16 Co cai cjoi canxion ximaestroe ley co icanxin xifariseo ngain nchiandoha
Levi. Cain chojni mé vicon ixin Jesus jine conixin tsje chojni que nchehe cosa
jlanha, co ndatho cain xi mé ngain chojni que vacao Jesus:

—¢Quedonda Ximaestroa ra jinecaho xa co dicaho xa xicobrador co icha
chojni que nchehe cosa jianha?

17 Are Jesus coinhi ya ndatho:

—Chojni que niha, chojni mé rrogondeha xinchexoan, jeho tti chojni nihi,
mé tti rrogondehe xincheXoan. Mexinxin janha joiha para joinichja chojni
jian, sino que janha joihi para joinichja chojni que tenchehe jianha.

Arejoanchianguihi na Jesus ixin quedonda chojni jehe dinttecjafioha na
(Mt.9.14-17; Lc. 5.33-39)

18 Nchanho mé chojni que vacao Juan co chojni que vacao xifariseo
vinttecjafio na. Co icanxin chojni cjoi na ngain Jesus co joanchianguihi na
condatho na:

—¢Quedonda chojni que Xicao Juan co chojni que Xicao xifariseo dinttecjafio
na pero chojni que ¢hjiho jaha nahi?

19Jesus ndacho:

—¢Acaso cain chojni que ttji ngain na vandango tti tottehe na nchao sint-
tecjafio na are Xa nttiha ji xinovio ngain na? Nahi, jehe na thoha sinttecjano
na si Xa ji xinovio ngain na. 20 Pero are tsi nchanho que xinovio satsjixin de
ngain na, cottimeja jehe na chonda que sinttecjafio na.

21Co Jesus ndatcho iy6 ejemplo:

—Xonhi chojni tteyehe rioho lontto naroa ngain na lontto nttaxi ixin lontto
naroa ndadixehe co ndattinchje lontto nttaxi, co tti diguichje icha tojie.

22 Co cai Xanttjoa are jidatsoxinhi Xan, ¢hoha siquia Xan nga nd roanxan
onttaxi ixin tsont¢hintaon Xan roa mé, co ndasitjdn Xanttjoa co ndasitjan
roan¥an. Mexinxin Xanttjoa are jidatsoxinhi Xan, chonda que siquia Xan nga
nd roanxan naroaxin para dacaha tsonthintaon Xan roanXan mé. Jafa tti

costumbre que jaha ra chonda ra jiha de acuerdo ngain tti janha rrindattjo
ra.

Chojni que vacao Jests cont¢hinji na trigo ngain nchanho que nchejogaha ni
(Mt. 12.1-8; Lc. 6.1-5)

23N4a nchanho que nchejogaha ni, Jesus conixin chojni que vacao vatto na
ngain canxion jngui tti diguinga trigo, co chojni que vacao Jesus conthinji
na canxion ninchjan de trigo para joine na. 24 Co canxion xifariseo vicon xa
quexén tenchehe na. Mexinxin ndac¢ho xa ngain Jesus:

—Tsjexin, ¢quedonda chojni que thjiho nchehe Xa jai que jiquininxinha
nchehe chojni Xa, ixin jai nchanho para nchejogaha cain chojni?

25Co Jesus ndatho:

—¢Axa tsjeha ra tti jitaxin de ixin queXén joinchehe David conixin cain
xicompafieroe are vechondaha na tomi co venhe na jintta? 26 Are mé Abiatar
vehe xidana icha importante, co David joixinhi ngaxinhi nchiandoha Dios
co joine niottja que vehe ngataha altar, co jeho xiddna jiquininxin para jine
niottja mé. Co David chjé chojni que vacao nio cai co joine na nio.

27 Caindatho Jesus ngain xa:

—Nchanho que nchejogaha chojni ji nchanho para ixin chojni co jeha
chojni te para ixin jehe nchanho mé. 28 Mexinxin cai janha, tti Xi que joixin
de ngajni, chonda joachaxin para ngain nchanho que nchejogaha ni.

3

Nda xi que ndadixemadoho nara
(Mt.12.9-14; Lc. 6.6-11)
1In4 nchanho Jesus cjoi ngaxinhi nd nihngo ind. Co nttiha taji na xi que
ndadixemadoho nd ra. 2 Co nttiha tetsaya canxion xifariseo para sicon xa
aco sinchexingamehe xi mé ngain nchanho que nchejogaha ni, para jamé
rrochonda quehe rrocjanguixin xa Jesus. 3 Cottimeja ndatho Jesus ngain tti
xi que ndadixemadoho na ra:
—Dingattjen co darihi nttimé ngosine.
4 Cottimeja joanchiangui Jesus ngain xicanxin co ndatho:
—¢Quehe jiquininxin sinchehe ni ngain nchanho que nchejogaha ni? ;As-
inchehe ni jian o sinchehe ni jianha? ;Atsanchjandaha ni ndasenhe na chojni,

0 ani nasoenxon ni? o ] . _ _
Co cain xXa tencoa xa. > Cottimeja Jesus gofiao co tsjehe ngain xa co anto

vechin ixin vicon que jehe xa joinaoha xa coinxin xa de ixin Dios. Co ndatho
Jesus ngain tti venihi:

—Ttinxe ra.

Co jehe tti xi mé coinxe ra co ndaxingamehe ra. 6 Cottimeja cain xifariseo
sacjoi xa co coexinhi xa cjoao xa chojni que vacao Herodes ixin queXén
sinchehe na para nasoenxon na Jesus.

Are anto tsje chojni Xatte ngandehe lago
7 Cottimeja Jesus sacjoixin de nttiha conixin cainxin chojni que vacao co
sacjoi na para ngandehe lago de Galilea co anto tsje chojni Galilea rroé na.
8 Co chojni joixin de nontte dinhi Judea, de ciudad de Jerusalén co de ngain
ind nontte dinhi Idumea. Icha chojni joixin lado ¢hinxin nchanho de rio
Jordén. Icha na joixin na de ngain ciudad de Tiro co Siddn. Co icha na joixin

na de icha rajna. Cainxin chojni mé cjoi na joitsjehe na Jesus ixin jehe na
conohe na de ixin cainxin cosa jian que vanchehe Jesus. 9 Mexinxin Jesus
ndache chojni que vacao ixin cjoé na na barco para senga ngataonhe jinda
are rroXatte tsje chojni para sixintjaha ché na ngaca Jesus. 10Ixin anto tsje
chojnivenihijoinchexingamehe Jesus, mexinxin cainxin ninihi vaXattetja na
Jesus para vacatte na. 11 Co are chojni que vechonda espiritu jianha vaguicon
Jesus, vaguettoxin nttajochjihi co vandacho sén:

—iJaha tti Xenhe Dios!

12 Pero Jesus vaquetonhe ixin rronda¢hoha quensen jehe Jesus.

Jesus coinchiehe tti tteyo chojni que vacao
(Mt.10.1-4; Lc. 6.12-16)

13 Cottimeja Jesus coani nd jna, co nttiha jehe vayé chojni que jehe joinao
coinchiehe co jehe na conchienhe na ngain jehe. 14 Co jehe coinchiehe tteyo
chojni para sacao co para rrorroanha na icanxin rajna para rronichja na
joajné Dios. 15Cojoanjo joachaxin ngain na para sinchexingamehe na chojni
nihi co para senguixin na espiritu jlanha de ngain chojni. 16 Co janhi vinhi tti
ttey6 chojni mé. Na vinhi Simon, co Jesus joincheguinhi jehe Pedro cai; 17 co
Jacobo conixin Juan xancho jehe Jacobo, co cayoi nimé xenhe Zebedeo co
cayoinimé Jesusjoincheguinhina Boanerges ixin anto ¢hintto vintte na; 18 co
icha chojni vinhi Andrés; Felipe; Bartolomé; Mateo; Tomas; co ind tti vinhi
Jacobo cai, pero mé xenhe Alfeo; co Tadeo; co Simon, jehe nd de tti partidoe
chojni politico que vaquetocaho chojni romano; 19 co Judas Iscariote, tti
joindatho para tse na Jesus.

Are ndatho chojni ixin Jesus chonda joachaxin Satands
(Mt. 12.22-32; Lc. 11.14-23;12.10)

Cottimeja Jesus sacjoi ngain nchia tti vehe conixin cain chojni que vacao.
20 Co nttiha anto tsje chojni Xatte ind co Xonhi tiempo vechonda Jesus ni para
joine conixin cain chojni que vacao. 21 Co are conohe niparienté Jesus ixin
quehe vanchehe, jehe na cjoi na para sarrojicao na Jesus ixin ¥axaon na que
Jesus ndajoinchetjan sentidoe.

22 Cai canxion ximaestroe ley que joixin de ciudad de Jerusalén ndat¢ho xa:

—Xi jihi chonda xa Beelzebu, tti ttetonha ngain cain espiritu jianha, ixin
jehe xa nchao ttetonha xa co dengui xa espiritu jianha.

23 Cottimeja Jesus vayé cain chojni mé co nda¢ho na ejemplo ngain na:

—¢Satands queXén sengui Xajeho Satanas? 24 Co si nd gobierno chjea para
tsetocaho chd, gobierno mé ¢hoha tsonc¢hjenhe sé 25 co si nd nindoha ngain
nchia atto tteto na, cai tsonthjenha. 26 Co cai Satands si tseto jeho, cai
tsonthjenha sé. Chonda que ndatsjexin.

27°Xonhi quensen sixinhi ngaxinhi nchiandoha né xi que anto tsanga para
santsjehe cosé xa que chonda xa ngaxinhi nchiandoha xa si tsiaha xa saho.
Solo jamé para nchao sasicao cosé xa que ji ngaxinhi nchiandoha xa.

28°Anto ndoa tti rrondattjo ra: Cain chojni nchao sitjafiehe cainxin cosa
jilanha que nchehe na co cainxin tti jianha que nichja na. 29 Pero chojni
que nichja jianha ixin Espiritu Santo, chojni mé nchoe sitjafieha, co cainxin
tiempo sintteca na tti jianha mé.

30Jafid ndacho Jesus ngain na ixin jehe na ndatho na ixin Jesus vechonda
espiritu jlanha.

Janné Jesus co xancho
(Mt. 12.46-50; Lc.8.19-21)

31 Cottimeja cjoi janné Jesus conixin xancho pero ¢hoha joixinhi na nchia
ixin anto tsje chojni te ngain Jesus. Mexinxin tavintte na ndoja co coetonha
na que rroqui ngain na. 32 Co chojni que tate ngaca Jesus ndatho na ngain:

—Janna co xanchd ndoja nttihi te na, co rinao na rronichjaha na jaha.

33CoJesus ndatho:

—¢Quensen jannana, co queca xanchian?

34 Cottimeja Jesus tsjehe ngayehe cain nite ngandanji jehe co ndacho:

—Cain chojni tehe tti inchin jannana co jehe na tti inchin xanchian, 35ixin
quexeho chojni que nchehe inchin rinao Dios, mé tti xanchian co mé tti
jannana.

4

Ejemploe ttijoiquenga trigo ngataon jngui
(Mt.13.1-9; Lc. 8.4-8)

1Ind nchanho Jesus coexinhi cjoagoe chojni de ixin Dios ngandehe lago de
Galilea, co Xatte anto tsje chojni ngain Jesus nttiha. Mexinxin Jesus venga
na barco que vehe nttiha ngataonhe jinda. Co cainxin chojni vittohe na
ngandehe jinda. 2 Cottimeja Jesus cjoagoe na anto tsje cosa de ixin ejemplo
co cai ndatho janhi ngain na:

3—Ttinhira ttirronda¢hjan janha. N4 xi cjoi xa joiquenga xa trigo ngataon
jngui. 4 Pero are jitja xa trigo ngataon jngui ttoha noanchjan de trigo vinttji
nga nttiha co joi conttoa co ndajoine va trigo mé. 5> Co icha noanchjan de trigo
vinttji ngataha tti ji ttjao tti ttjinha jinche ji. Co trigo mé anto daca ¢hinhi
ixin ttjinha jinche Xanotaon. ¢ Pero nchanho toin ndajoinchexema catrigo
mé ixin tsjeha noehe ca vechonda ca. 7 Co icha noanchjan de trigo vinttji
ngagaha canchaha. Co canchaha icha daca vangui ca co coanthjandaha
ca trigo vangui, co cain catrigo mé Xonhi joinchechjian ca. & Pero icha
noanchjan de trigo vinttji tti jian jinche, co trigo meé nchoe joanjo noa.
Canxion nihi trigo mé joinchechjian de treinta noanchjan cada ninchjan,
co icanxin trigo joinchechjian hasta sesenta noanchjan cada ninchjan, co
icanxin trigo joinchechjian hasta cien noanchjan cada ninchjan.

9 Co ndatho Jesus ngain na cai:

—Xo nchao ttinxin ra, ttinhi ra jian.

Quedonda Jesus joinchegonda tsje ejemplo
(Mt.13.10-17; Lc.8.9-10)

10 Cottimeja are sacjoi cainxin chojni co jeho Jesus conixin tti tteyé chojni
que vacao co icanxin ni Xa vittohe nttiha, joanchiangui na ngain Jesus ixin
quehe rro¢ho ejemplo mé. 11 Co Jesus ndatho ngain na:

—TJaha ra Dios ndacho ixin tsonoha ra tti jima de ixin queXén ttetonha
jehe. Pero janha nichja ngain chojni que thjioha na jeho de ixin ejemplo.
12Jamé para que masqui dicon na tti nttaha pero inchin rroguiconha na, co
masqui ttinhi na tti ndac¢hjan pero ttinxinha na, co para tsentoxinha vidé na
ni sitjafieha na cain cosa jianha que nchehe na.

Jesus ndatho quehe rrotho ejemploe tti joiquenga trigo
(Mt.13.18-23; Lc.8.11-15)

13Ndatho Jesus ngain na cai:

—¢Attinxinha jaha ra quehe rroc¢ho ejemplo jihi? ¢Mexinxin queXén tsinxin
jaha ra icha ejemplo que janha rrondathjan? 14 Tti coenga trigo, mé inchin
tti ndacho joajné Dios ngain icha chojni. 15 Canxion chojni inchin tti trigo
que vetsinga ngda nttiha, rrotho ixin ttinhi na joajné Dios, pero Satanas tti co

ndanchetjafiehe na palabra que coinhi na. 16 Icanxin chojni inchin tti trigo
que vetsinga ngataha tti ji ttjao ixin are ttinhi na joajné Dios, anto ¢hjoin
tonohe na dayé na joajna mé. 17 Pero inchin trigo que chondaha tsje noehe
seha tonthjenhe trigo, jamé jehe chojni mé cai; cottimeja are tangui tonhe
na co icha chojni feo nchehe ngain na ixin ditticaon na joajné Dios, jehe
na ndadoan na desanimado. 18 Co icanxin chojni inchin tti trigo que vinttji
ngagaha canchaha. Rrotho que jehe na ttinhi na joajné Dios 19 pero icha
¥%axaon na cain problema que jehe na chonda na nttihi ngataha nontte, co
tomi ncheyehe na para icha nchexoxinhi na cosa que ji ngataha nontte. Co
cain ya ndanchetjanji joajna mé, co incheha na inchin ttetonha joajna jihi.
20 Pero te icanxin chojni que ttinhi na joajné Dios co dayé na ngain ansén na
co nchehe na inchin ttetonha joajna mé. Co cain chojni me inchin tti trigo
que vinttji tti jian jinche co joanjo tsje noatrigo. Canxion chojni meé inchin tti
trigo que joinchechjian de treinta noa ngain nacoa ninchjan, co icanxin na
inchin tti trigo que joinchechjian de sesenta co de cien noatrigo ngain nacoa
ninchjan.

Ejemploe lampara
(Lc.8.16-18)

21 Cai ndatho Jesus:

—-¢Apoco na chojni sinchegacaon né lampara cottimeja tsema lampara mé
ngaxinhi na cajon o ngangui saoen? Nahi, chonda que tsin lampara ngataha
na cosa noi para nchao sinchengasan ngaxinhi nchia. 22 x%onhi cosa jima que
tsononxinha, co Xonhi cosa jima que texaxaon ni ngain ansén ni que chojni
tsonoeha; cain cosa chonda que tsononxin cosa. 23]Jaha ra que ttinxin ra,
ttinhi ra jian.

24 Cai ndatho Jesus:

—Ttjihora cuidado ttitsinhira. Inchin medida que jahara dattechoaxinra,
Dios jamé sattechoha jaha ra cai. Co Dios rrochja ra icha, jaha ra %o ttinxin
ra. 25 Ixin chojni que chonda, Dios tsjenguijna na para rrochonda na icha,
pero chojni que Xonhi chonda, Dios santsjehe cainxin tti jehe na chonda na
masqui tsjeha chonda na.

Ejemplo de quexén dangui jino

26 Ndatho Jesus cai:

—Tti ttetonha Dios inchin noa que ttenga chojni ngataon jngui. 27 Chojni
ttenga co sacjan dinttejoa, cottimeja dingattjen co jamé datto ttie co datto
nchanho. Co noa ¢hintaon noa co thinhi jino pero tti jnguihi noeha quexén
dangui jino mé. 28 Ixin nontte nchegangui jino mé. Saho ¢hinhi chén jino
cottimeja ntté, cottimeja noa. 29 Co are ocha noa mé ngain ni co ndaxema ni
jian, ovittja tiempo para tsanda na ni mé.

Ejemploe na tsé que dinhi mostaza
(Mt.13.31-32; Lc. 13.18-19)

30 Cai ndatho Jesus:

—¢Quehe cosa nchao sinttacaninxin tti ttetonha Dios? 31 Mé inchin n4 tsé
icha nchin de cainxin tsehe ca co tsé mé dinhi mostaza. 32 Pero are dinga tsé
mé, dangui qué tse icha que cainxin ca hasta conttoa nchao nchejogaha va
ngagaha ntté ca mé.

Quexén vanchegonda Jesus cain ejemplo
(Mt. 13.34-35)
33Jafia vacjago Jesus joajné Dios conixin tsje ejemplo inchin cain ejemplo
y4, hasta tti, chojni nchao coinxin jian. 34 Jesus jeho nichjé chojni de ixin

ejemplo, pero después, vandache chojni que vacao tti rro¢ho cainxin ejemplo
ya.

Jests tajoaquehe ¢hintto conixin olé lago
(Mt.8.23-27; Lc. 8.22-25)

35Nchanho mé are ndaconttie, Jesus ndache chojni que vacao:

—Sachjin na toenxin lago jihi.

36 Cottimeja nttiha cointtohe na cainxin chojni co sajoicao na Jesus nga
barco tti vengd. Co rroé icanxin barco cai. 37 Co joi na ¢hintto anto soji
ngataon jinda; anto soji coeto nda co viquia nda barco tti jidicao Jesus. 38 Co
are mé Jesus tajicjon nad almohada tajijoa nga barco ngain na lugar noton
barco, co chojni que vacao Jesus joinchexingamehe na co nda¢ho na ngain
jehe:

—iMaestro! ¢Andosanha ixXin ndatexincanjingui na jinda?

39 Cottimeja vingattjen Jesus, co joinchesattehe ¢hintto co jinda co ndacho
ngain:

—iTencoa! jCo tadarihi ndacoa!

Co rato mé tavehe ¢hintto ndacoa co tavehe jinda ndacoa. 49 Cottimeja
ndatho Jesus ngain chojni que vacao:

—¢Quedonda anto Xaon ra? ¢Quedonda Xa chondaha ra confianza ngain
Dios?

41 Pero jehe na anto Xaon na, co jeho na ndache chd na:

—¢Quensen jihi que hasta ¢hintto co jinda ditticaon tti jehe nda¢ho?

)

Tti xi de ngain nonttehe Gadara que vechonda espiritu jianha
(Mt.8.28-34; Lc. 8.26-39)

1Joiji na toenxin lago mé, ngain nonttehe Gadara. 2 Co are Jesus vathjexin
de nga barco, joi ngain Jesus nd xi que vechonda espiritu jianha. 3 Xi mé
vehe ngaxinhi tti vaXanguindehe na chojni que ndavaguenhe tiempo mé.
Co %onhi chojni coixinhi coia xa masqui conixin cadena. ¢ Tsje nttiha are
icha saho chojni Xa vaquixinhi na vaquiaxin na xa cadena rotté xa co ra xa,
pero cainxin tiempo jehe xa vaconthintaon xa cadena co vagarfa xa cadena.
Co ixonhi chojni vaquixinhi ngain xa. 5 Co cain tti vacji xa ngagaha jna co
ngaxinhi tti vaxanguindehe na chojni que ndavaguenhe puro vacoyao xa
ttie co nchanho, co vanchenihi nttaohe xa conixin %o. ¢ Pero are vicon xa
Jesus Xa cjion, jehe xa coinga xa joi Xxa ngain Jesus co vettoxin nttajochjihi xa
ngattoxon con Jesus; 7 co ndatho xa sén:

—¢Quedonda dixintte nganji, jaha Jesus, Xenhe Dios que ttjen ngajni?
Conixin nombré Dios nttatsanha fiao que ncheguetanha na tangui janha.

8 Ndatho jafid ixin Jesus ojindatho ngain:

—iJaha espiritu jianha, sattjixin de ngain xi jihi!

9Co Jesus joanchiangui co ndatho:

—¢Quexén dinhi jaha?

Co jehe espiritu jianha ndatho:

—TJanha dinhi na Legion ixin janha na anto tsje na.

10Co espiritujianha anto joinchetsenhe fiao Jesus ixin senguixinha de ngain
region mé. 11 Co ixin nttiha vintte anto tsje cocochi vajinea va chiaon rotté na
jna, 12 mexinxin cain espiritu jlanha joinchetsenhe fiao Jesus co ndatho:

—Rroanha nirangain cocochitaha co tanthjanda nira sixinhi na ngaxinhi
va.

13 Cottimeja ]esus joanjo joachaxin, co cain espiritu jianha mé vathjexin
de ngaxinhi xi mé, co sajoixinhi ngaxinhi cocochi. Nttiha vintte inchin y6
mil cocochi, co cainxin cocochi mé ndavinttecoloco va co coinga va xincanji
va ngain lago co nttiha joingui va jinda co ndavintteguenxin cainxin va ixin
vinttecjonhe va jinda.

14 Cottimeja cain chojni que vaquingaria cocochi mé %aon na co coinga
na joiquequin na chojni ngagaha rajna co icha chojni que vintte ngataon
jngui. Co cjoi chojni mé joitsjehe na quehe conhe. 15 Co are joiji na tti ji Jesus,
vicon na tti Xi que vechonda tsje espiritu jianha ojinga xa lonttoe xa co taji xa
ndacoa. Cojehe na are vicon na mé, anto Xaon na. 16 Co cain chojni que vicon
coequin na queXén conhe tti Xi que vechonda tsje espiritu jianha co quexén
conhe cain cocochi. 17 Cottimeja cain na coexinhi na joinchetsenhe na fiao
Jesus que satsjixin de ngain nonttehe na.

18 Are Jesus coani barco, tti xi que vechonda tsje espiritu jianha joinchet-
senhe fiao Jesus ixin rrocji ngain Jesus cai. 19 Pero Jesus ¢hoha, co ndatho:

—Sattji para nchiandoi co diquequinhi cain ni ich6 cainxin tti joinchehe
Dios nganji, co quexén coiaconoaha.

20 Cottimeja tti xI mé sacjoi co joiquequin chojni que vintte regioen
Decapolis cainxin tti joinchehe Jestus ngain jehe. Co cainxin chojni que coinhi,
goan na admirado.

Are xingamehe xannc¢hichjenhe Jairo conixin nd n¢hi que catte lonttoe Jesus
(Mt.9.18-26; Lc. 8.40-56)

21 Co are Jesus cjan toenxin lago ind conixin barco, cjoi anto tsje chojni
ngain Jesus, co jehe nttiha tavehe ngandehe jinda. 22 Cottimeja joi na xi que
vaquetonha xa ngain nihngo nttiha, co vinhi xa Jairo. Are Jairo joi, vettoxin
nttajochjihi ngain Jesus, 23 co anto joinchetsenhe fiao Jesus co ndacho:

—Xannchichjanhna ndajidenhe xan. Nttatsanha fiao, chjin na co ttin ra
ngataha xan para rroxingamehe xan co sechon xan icha.

24 Cottimeja sajoicao xi mé Jesus. Pero anto tsje chojni cjoi cai co anto
conttedo na ngaca Jesus. 25 Co ngacjén chojni mé vehe na n¢hi que venihi
nt¢ha; ovechonda tteyd nano que veguenguihi né¢ha jni. 26 Co anto tsje ngain
xinche¥oan cjoi ntha pero Xonhi %oan vittja. Ojoexin joinchexinhi nt¢ha
cainxin tti vechonda ntha, pero icha co icha venihi n¢ha. 27 Co are coinhi
ntha ixin Jesus vanchexingamehe tsje chojni, conchienhe ntha ngacjén
chojni co jimao catte n¢ha lonttoe Jesus, 28 ixin vaXaxaon n¢ha co vandacho
nt¢ha: “Sirrocatte masquijeho lonttoe Jesus, janha rroxingamana.” 29 Co are
nchi mé catte ncha lonttoe Jesus, rato mé tavehe jni que jehe n¢ha vechonda
nt¢ha. Co conohe n¢ha ngain cuerpoe n¢ha ixin ondaxingamehe. 30 Cottimeja
Jesus conohe ixin nd chojni ojoinchegonda joachaxin que chonda Jesus.
Mexinxin ngaria Jesus co tsjehe ngayehe chojni co joanchiangui co ndatcho:

—¢Quensen catte lonttona?

31 Cottimeja chojni que vacao Jesus ndat¢ho na:

—Soixin dicon que anto tsje chojni tonttedo na ngaca soixin, mexinxin
quedonda soixin danchiangui: “¢Quensen catte?”

32 Pero Jesus tsjehe ngayehe na para rroguicon quensen catte lonttoe.
33 Cottimeja nthi mé onohe quehe conhe, co jiXanga ncha de ixin joaXaon
cjoi n¢ha vettoxin nttajochjihi n¢ha ngain Jesus, co ndacho nt¢ha ixin quehe
joinchehe nt¢ha. 34 Cottimeja Jesus nda¢ho ngain n¢hi mé:

—Jaha oxingamaha ixin vitticaon na. Sattji contenta ixin irrocjanha
tsoniha de ixin chin que jaha joarichonda.



SAN MARCOS 5:35 73 SAN MARCOS 6:10

35 %a jinichja Jesus jafia are joi canxion chojni de ngain nchiandoha Jairo
co ndacho na ngain Jairo:

—Xanha ondavenhe xan. Inchemolestaha ximaestro.

36 Pero Jesus joincheha caso tti ndacho na, co ndacho Jesus ngain Jairo:

—Xaonha; jeho ditticaon na janha.

37 Co sajoicao Jairo Jesus ngain nchiandoha pero Jesus ¢hoha joicao tsje
chojni, jeho Pedro, Jacobo co Juan xanché Jacobo. 38 Co are joiji na ngain
nchiandoha Jairo, cainxin chojni que te nttiha anto tetsjanga na co tetoyao
na. 39Jesus joixinhi co nda¢ho ngain na:

—¢Quedonda anto toyao jahara co tsjangara? Xannc¢hichjan ndavenha xan,
jeho tajijoa xan.

40Pero jehe na cjoanoana Jesus. Cottimeja Jesus ndache cain chojni mé que
vachjexin na de nchia. Co jeho Jesus conixin ndodé xannc¢hichjan co janné
xXan conixin tti ni chojni que joicao Jesus joixinhi na tti ji xanné¢hichjan mé.
41 Co Jesus tsehe rd xan co ndatho ngain xan:

—Talita, cumi —que rroc¢ho: Xannthi, janha rrondattjo, dingattjen.

42 Co rato mé, jehe xannt¢hichjan mé, que vechonda tteyé nano, vingattjen
xan co nchao sacjoixin rotté xan. Co cain chojni nttiha anto goan na
admirado. 43 Pero Jesus anto coetonhe na ixin Xonhi chojni rrondache na
de ixin tti joinchehe Jesus. Co ndacho Jesus cai ixin rrochjé na xanné¢hichjan
mé sine xan.

6

Jesus ngain Nazaret
(Mt. 13.53-58; Lc.4.16-30)

1 Cottimeja Jesus conixin chojni que vacao sacjoixin na de nttiha co sacjoi
na para Nazaret, rajné Jesus. 2 Co are joi nchanho para nchejogaha chojni
Israel, Jesus coexinhi cjoagoe na de ixin Dios ngaxinhi nihngo. Co tsje chojni
tti coinhi quehe nichja Jesus goan na admirado co ndacho na:

—¢Ttin0 coanguixin X1 ya cainxin cosa ya? ¢Quekén Xi ya anto jian chonxin
de ixin Dios, co queXén nchehe xa anto tsje milagro? 3 Xi ya tti carpintero,
xenhe Maria co xancho xa Jacobo, José, Judas co Simon; co cai cain xancho xa
xannthi nttihi te xan ngain rajna na.

Mexinxin ¢hoha na joinchehe na caso tti ndatho Jesus. 4 Pero Jesus ndacho
ngain na:

—~Cainxin chojni nchesayehe na profeta, pero nahi profeta que ttixin de
ngain Xajeho rajné na ni profeta que ttixin de ngain Xajeho familié na ni de
ngain Xajeho nindoha na.

5 Mexinxin Jesus ¢hojaha joinchexingamehe tsje chojni nttiha. Pero Jesus
catte nchion chojninttiha co jehe na xingamehe na. 6 Co Jestis goan admirado
ixin chojni nttiha ¢hoha na vitticaon na ngain jehe. Cottimeja Jesus coingaria
icanxin rajna que te chiaon para joicjagoe chojni de ixin Dios.

Jesus rroanha chojni que vacao para joinichja na de ixin Dios
(Mt.10.5-15; Lc. 9.1-6)

7 Cottimeja nichja ngain tti ttey6 chojni que vacao co rroanha y6 co yé na
ngainicharajna parajoinichjanadeixin Dios. Cojehe Jesusjoanjojoachaxin
ngain na cai para sengui na espiritu jianha que te ngain chojni.  Co coetonha
ngain na cai que xonhi sicao na ngoixin tti satsji na, ni na bolsa, ni niottja,
ni tomi. Jeho sicao na nttacotto para tsjixin na are tsonc¢hjen na co 9 catte
corriente tsjanga na co sinttengd na nanacoa camisa, ¢hoha sinttenga na
yoy0 camisa. 10 Co ndacho Jests ngain na cai:

—Are saso ra na nchiandoha na co jehe na rrondat¢ho na ixin nchao
tasintte ra nttiha, jaha ra tadintte ra nttiha hasta que satsjixin ra de ngain
rajna mé. 11 Co si ¢thonja rajna sinaoha na sayaha ra na ni sinaoha na tsinhi
na tti rronichja ra, dathjexin ra de nttiha co tontsjenga ra jinche que jiya
cattea ra. Jamé para nd sefial ixin vitticaonha ra na. Co ndattjo ra que are tsi
nchanho que Dios sinchejusguehe cainxin chojni, are me, seguro que chojni
que vintte ngain ciudad Sodoma co Gomorraicha sojiha castigo sayé que cain
chojni ngain rajna tti rrochoha sayaha ra.

12 Cottimeja savinttecji chojni que vacao Jesus ngain tsje rajna co ndache
na cain chojni ixin chonda na que tsentoxinhi vidé na. 13 Co cai venguixin na
tsje espiritu jianha de ngaxinhi cuerpoe chojni, co coinga na aceite ngataha
ja tsje chojni nihi, co jamé joinchexingamehe na na.

Are ndavenhe Juan, tti vancheguitte chojni
(Mt.14.1-12; Lc. 9.7-9)
14 Are ngoixin mundo venohe quehe vanchehe Jesus, cai rey Herodes

conohe co ndatho: . o o '
—Juan tti vancheguitte chojni cjan xechon, mexinxin chonda cain

joachaxin ya.

15 Co icanxin chojni vandatho:

—NMEé tti profeta Elias.

Co icanxin chojni vandatho:

—M¢é na profeta inchin cain profeta que vacji are saho.

16 Pero are Herodes coinhi cain y4, jehe ndat¢ho:

—]Jehe seguro Juan, tti janha coetonha para ¢hinji j4, co jai xechon.

17 Are saho Herodes coetonha para joicao na Juan viaxinhi co coia
na conixin cadena ngaxinhi cdrcel ixin na nanita vinhi Herodias ndac¢ho
jamé. Jehe Herodias cjoi ¢hihi Felipe, xancho jehe Herodes, pero Herodes
joantsjehe xanch¢é ¢hihi xan para vecaho jehe Herodes. 18 Co are mé Juan
ndatho ngain Herodes:

—]Jianha ixin jaha rricoho ¢hihi xancha.

19 Mexinxin jehe Herodias anto gofiao ngain Juan ixin ndatho Juan jafia, co
joinao narrogoenxon Juan. Pero ¢hoha joinchehe mé 20ixin Herodes venohe
que Juan anto jian ngain ansén co vaguitticaon ngain Dios. Mexinxin vaXaon
Herodes para narrogoenxon Juan, co coan¢hjandaha Herodes Herodias para
cjoaya ngain Juan. Co masqui Herodes antoha jian vaquinxin tti vandacho
Juan, pero jehe jan vajinao vaquinhi. 21 Pero are quié Herodes, Herodias
nchao coetonha para ndavenhe Juan. IXin are mé Herodes vechonda na
vandango. Co jehe joanjo joine tsje Xi que vaquetonha ngain regioen Galilea,
co tsje xi que vaquetonha ngain xisoldado, co icha chojni importante nttiha.
22 Co na xannthi xenhe Herodias joixinhi xan co tte xan ngaxinhi nchia tti
tenexin cainxin chojni mé. Herodes co icha chojni que tenecaho nttiha anto
joinchexoxinhi na ixin quexén tte xannt¢hi mé. Mexinxin Herodes ndatho
ngain xann¢hi mé:

—¢Quehe cosa rinao? Danchiana co janha rrochjaha.

23 Co jehe Herodes ndatho co joinchejura ixin sanjo quexeho cosa sanchia
xannt¢hi mé masqui hasta ngosinexin region que jehe vaquetonha. 24]Jehe
xan vathje xan co ndacho xan ngain janné xan:

—¢Quehe sanchida rey?

Co janné xan ndacho:

—Danchiehe rey ja Juan tti ncheguitte chojni.

25 Cojaicoa cjan xan joixinhi xan tti jirey co ndacho xan ngain:

—]Janha rinaho que jai rrochjana ja Juan nga na lato.

26 Cottimeja rey anto vechin. Pero ixin jehe ojoinchejurd ixin sanjo tti
sanchia xan, co ixin coinhi cain chojni que te ngain, mexinxin jehe joinaoha
ndache xannc¢hi mé nahi. 27 Co rato mé coetonhe Herodes na xisoldado
para joirroé xa ja Juan. 28 Cjoi xisoldado mé ngain carcel tti jiaxinhi Juan co
conthinjihi xa ja co nga na lato joiaoxin xa co joanjo xa ngain xannchi, co
jehe xan joanjo xan ngain janné xan.

29 Co are cain chojni que vacao Juan conohe na quehe conhe, joi na co
sajoicao na cuerpoe para joicjava na cuerpo.

Are Jesus joanjo joine naho mil xi
(Mt.14.13-21; Lc.9.10-17; Jn. 6.1-14)

30 Are nirepresentanté Jesus joixin na de ngain cain rajna tti sacjoi na, cjan
na para ngain Jesus, co nda¢ho na quehe joinchehe na, co quehe cjoagoe na
chojni ngoixin tti cjoi na. 31 Cottimeja Jestus ndatho ngain na:

—Xacoi ra, chjin na dinttojogaha na nd lugar tti Xonhi chojni ji.

Jesus ndacho jafida ixin vacji co vacjan anto tsje chojni ngain na, co
ni tiempo vechondaha na para vane na. 32 Cottimeja jeho Jesus conixin
nirepresentanté sacjoi na nga barco para ina lugar tti Xonhi chojni vintte.
33 Pero anto tsje chojni vicon are sacjoi co joatsoan na Jesus. Mexinxin anto
tsje chojni de tsje rajna coinga na joichonhe na nttiha co icha saho joiji cain
jehe na que Jesus. 34 Co are Jesus vachjexin de nga barco, vicon anto tsje
chojninttiha ind, co Jesus coiaconoehe na ixin jehe na sin na nttiha xa coleco
que xonhi chojni ttingaria. Co Jesus coexinhi joinchecoenhe na nttiha tsje
cosa de ixin Dios. 35 Co are ocotsocjin chojni que vacao Jesus joi na ngain co

ndacho na: o : : . : .
—Otsocjin co nttihi xonhi nchiandoha chojni te. 36 Ttetonhe cain chojni

satsjina ttijinchia o rajnaicha chian para siquehna na tti sine na, ixin Xonhi

chonda na.
37 Co Jesus ndatho:

—TJaha ra danjo ra tti sine na.

Co jehe na ndacho na:

—¢Quexén janha na tsji na siquehna na niottja para sine cainxin chojni ya?
Ixin tomi que sitte cain niottja que sine cain chojni ya inchin tsjexin tomi que
dacha nd ninchehe Xa yato conittjao.

38 Co Jesus ndatho ngain na:

—¢Quejanhi niottja chonda ra? Sattji ra ditsjehe ra.

Co are jehe na conohe na quejanhi niottja techonda na, joi na co ndatho
nangain Jesus:

—Jinaho niottja co yo copescado.

39 Cottimeja Jesus coetonhe cainxin chojni para tavintte na grupochjan co
grupochjan ngataha cachji. 49 Co tavintte na de cien na co de cincuenta na
ngataha cachji. 41 Cottimeja Jesus coa tti naho niottja co tti y6 copescado
co tsjehe para noi co chjé gracias ngain Dios. Cottimeja vafia niottja co
copescado co chjé chojni que vacao para conchjeyehe na cainxin chojni. 42Co
cainxin chojnijoine na co cojehe najian. 43 Cottimeja Xa joinchecaon na ttey6
nttaxa de tti xexin joine na, de niottja co copescado. 44 Co jeho xi que joine
niottja mé cjoi naho mil xa.

Jestus cjoixin rotté ngataonhe jinda
(Mt. 14.22-27; Jn. 6.16-21)

45 Cottimeja Jesus coetonhe chojni que vacao para coani na barco co
coattoa na lago para sacjoi na ngain rajna Betsaida icha saho que jehe. Co

Jesus vittohe nttiha para jindache chojni que onchao sasinttecji na. 46 Co are
cainxin chojni sacjoi, Jesus sacjoi para ngagaha na jna para joinchecoanx-
inxin Dios. 47 Co are ondaconttie, barco ojoiji ngosine jinda, co vé jeho Jesus
vittohe nttiha. 48 Co Jesus vicon ixin anto tangui tedeca na barco ixin ¢hintto
anto soji joixin ¢hintto de tti satettji na. Co ndoyo mé Jesus coingachjetaha
jinda co sacjoi hasta tti ngain na co jehe joinchehe inchin rrogatto nao.
49 Pero are jehe na vicon na Jesus sajittji conixin rotté ngataonhe jinda, jehe
na Xaxaon na ixin mé na nttanchanha, co coyao na >0 ixin cainxin na vicon
na co anto Xaon na. Pero Jesus nichja ngain na co ndatcho:

—Xaonha ra, janha joihi.

51 Co coani barco tti tenga na, co rato mé tavehe ¢hintto. Jehe na anto
%aon na co anto goan na admirado 52 ixin Xa coinxinha na quehe rrocho tti
joinchehe Jesus conixin niottja. Ixin Xa cha ansén na.

Jesus joinchexingamehe tsje chojni nihi ngain nonttehe Genesaret
(Mt. 14.34-36)

53 Coattoa na lago mé co joiji na nonttehe Genesaret. Co nttiha coenchoa
na barco ngandehe jinda. 54 Co are vaniaxin na de barco, chojni que te
nttiha anto daca joatsoan na Jesus. 55 Co anto daca joinchenohe ché na
ngoixin region nttiha. Co cainxin lugar tti sacjoi Jesus, joicao na ninihi
conixin camilla ngain Jesus. 56 Co ngoixin tti vacji Jestus ngain colonia o
ngain rancheria o ngagaha rajna, chojni vaquin na ninihi nga nttiha co
vanchetsenhe na fao Jesus ixin sittoexin que ninihi rrotse na masqui rioho
ngandehe lonttoe Jesus. Co cainxin chojni que tse lonttoe Jesus xingamehe

na.
7

Ttinchejianha chojni
(Mt.15.1-20)
1Co conchienhe canxion xifariseo ngain Jesus conixin icanxin ximaestroe
ley Israel que joixin de ngain ciudad de Jerusalén. 2 Chojni mé vicon ixin
canxion chojni que vacao Jesus vaconttiha na jinda ra na tsje nttiha are

vane na inchin ttetonha costumbré na. Mexinxin Xifariseo co ximaestroe
ley feo nichja xa de ixin chojni que vacao Jesus. 3 (Jamé ixin cain xifariseo

co icha chojni Israel anto vaguitticaon na co vanchehe na costumbré cain
ndogoelitoe na Xanthjen are icha saho. Rrotho que cainxin tiempo vacontti
na jinda ra na tsje nttiha saho de vane na. 4 Co are vaquixin na ndéasin co si
vaconttiha na jinda ra na tsje nttiha saho, vajineha na. Cai vechonda na tsje
costumbreicha, inchin que%én vacjénna taza co chi co traste de chia co saoen
na.) 5 Cottimeja joanchiangui na ngain Jesus co ndacho na:
—¢Quedonda chojni que ¢hjiho ditticaonha na costumbré ndogoelitoa na
¥anchjen? Ixin jehe na tonttiha na jinda tsje nttiha saho que jine na.
6 Cottimeja Jesus ndatho ngain na:
—iJaha ra chojni que ncheha inchin nda¢ho! Mexinxin nchao diquentaxin
Isaias janhi de ixin jaha ra:
Chojni tehe nchesayana na conixin rroha na,
pero ngain ansén na Xa icjin te na para sinao na na janha.
7Mexinxin ¥onhi Xé masqui tenchecoanxinna na
ixin tti jehe na tenchecoenhe na chojni joxon tti ttetonha xi nttihi ngataha
nontte. 8Jihindoa de ixinjaharaixinjaharaditticaonhara tti ttetonha
Dios sino que nchehe ra inchin ndatho costumbré ndogoelitoa ra

%anthjen. Rrocho costumbre de queXén ttjén ra vaso co chi co icha
costumbre inchin mé.

9Co Jesus ndatho ngain na cai:

—]Jaha ra coin ra nd lado tti ttetonha Dios para nchao nchehe ra inchin
ndacho costumbreara. 10Ixin ley que vayé Moisés ndacho: “Ttjiho rarespeto
ngain ndoda ra co ngain janna ra”, co “Tti rronichja jianha ngain ndodé o
ngain janné, chojni mé jiquininxin ndasenhe.” 11 Pero jaha ra ndat¢ho ra
ixin nd chojni nchao rrondache ndodé o janné: “Janha thoha tsjenguijna
soixin ixin cain tti janha chonda, mé Corban” (co jihi rro¢ho ixin jehe ojoanjo
cain mé ngain Dios). 12 Co si néd chojni ndatho jafid, jaha ra itan¢hjandaha
ra para tsjenguijna ndodé o janné. 13 Co jafid jaha ra incheha ra caso tti
ttetonha Dios, sino que jeho nchehe ra inchin costumbre que vayehe ra de
ngain ndogoelitoa ra co tti jaha ra nchecoenhe ra xanha ra jai. Co nchehe ra
icha cosajianha inchin jihi cai.

14 Cottimeja Jesus nichjé cainxin chojni ind co ndatho ngain na:

—Ttinhi ra jian cainxin tti janha rrondachjan co ttinxin ra. 15 Jeha tti
jine chojni nchejianha na. Tti ttixin ansén chojni, mé tti nchejianha chojni.
16Jaha ra que ttinxin ra, ttinhi ra jian.

17 Cottimeja Jesus cjan sajoixinhi nchia, co are Jesus ngaxinhi nchia, chojni
que vacao Jesus joanchiangui na ngain jehe ixin quehe rro¢ho ejemplo mé.
18 Co Jesus ndacho ngain na:

—¢Acai jaha ra ttinxinha ra? ¢Attinxinha ra que jeha tti jine chojni
nchejianha na? 19 Tti jine chojni ttjiha ngaxinhi ansén. Cain mé sattji
ngaxinhi tsehe, cottimeja chonda que dathje.

Jafid rrocho que chojni nchao jine cain cosa. 20 Co ndatho Jesus cai:

—Tti ttixin de ngain ansén chojni, mé tti nchejianha na. 21 Ixin de ngaxinhi
ansén na dachjexin cosa jianha que jehe na Xaxaon na: jehe na Xaxaon
na para sincheyehe na ¢hihi ind tattita, co para nasoenxon na chojni, 22 co
para tsé na cosé ina chojni. Co ixin jianha Xaxaon na, cai jehe na rinao na
rrochonda na cosé icha chojni, co nchehe na cosajianha, concheyehe naicha
chojni, co tosoeha na para nchehe na tti jianha, co chjoehe na, co nichja na
ndoaha de icha chojni, co anto orgulloso na, co ncheha na jian ngain icha

chojni. 23 Cainxin cosa jianha ya ttixin de ngaxinhi ansén na co nchejianha
na.

Nd né¢hide ind nacion que vitticaon n¢ha Jesus
(Mt.15.21-28)

24 Cottimeja sacjoixin Jesus de nttiha co sacjoi ngain region tti te ciudad
de Tiro co Sidon. Co are Jesus joiji nttiha vittja na nchia para vittohe. Pero
joinaoha ixin rroconohe chojni ttino vehe jehe. Pero masqui jamé, chojni
conohe na ttind vehe Jesus. 25 Co ngain regién mé vehe nd xannchi que
vechonda xan espiritu jianha. Co anto daca conohe janné xan ixin nttiha
vehe Jesus. Co cjoi nanita mé tti vehe Jesus co vettoxin nttajochjihi ngain
Jesus. 26 Nanita mé jeha judia, jehe joixin ind nacién dinhi Sirofenicia. Pero
joinchetsenhe fiao Jesus ixin Jesus santsjexin espiritu jianha de ngain xenhe
nanita mé. 27 Pero Jesus ndatho ngain nanita mé:

—Tajanda que saho tsjenguijna chojni judio que mé chojni Dios. IXin
nchaoha ji si na ndodaha santsjehe ndo xenhe ndo niottja para rrochjé ndo
conia nio.

28 Cottimeja nanita mé ndat¢ho ngain Jesus:

—]Jan, ndoa, pero conia que te ngangui mesa nchao jine va tti nchoe niottja
que ttinttjingui chjan.

29 Cottimeja ndatho Jesus:

—]Jan, nchao ndacho jaha. Onchao sattji jaxon ixXin espiritu jianha os-
acjoixin de ngain xanha.

30 Co are nanita mé joiji nchiandoha, vittja xenhe ngataha saon taji xan co
espiritu jlanha que vechonda xan icoha; osadicjixin de ngain xan.

Jesus joinchexingamehe na tti ¢hoha vanichja ni ¢hoha vaquinhi

31 Cottimeja Jesus sacjoixin de ngain regidn tti ji ciudad de Tiro co vatto
ngain ciudad de Sidon co tti rajna que te regioen Decdpolis, hasta que joiji
ngain lago de Galilea. 32 Co nttiha joiaohe na Jesus nd xi que ¢hoha vaquinhi
co thoha vanichja. Co joinchetsenhe na fiao Jesus ixin tsin rd ngataha xi
mé, para rroxingamehe. 33 Cottimeja Jesus vathjendacaho xi mé de ngayehe
chojni, co xandoho dedoe ngadoho ndatsjoen xa co chjé nttatté dedoe co
cattehe neje xa. 34 Cottimeja tsjehe Jesus para ngajni, co vava soji co ndache
xa:

—iEfatal —que rrocho: jXirehe!

35 Co xiré ndatsjoen xa co onchao coinhi xa co onchao nichja xa jian.
36 Co Jesus coetonhe cain chojni nttiha ixin rronda¢hoha na quehe joinchehe
Jesus. Pero masqui Jesus anto vaquetonhe na ixin rrondathoha na, jehe na

icha vaquequin na. 37 Co chojni mé anto vagoan na admirado co vandatho
na:
—iCainxin nchao nchehe! Ixin hasta chojni que ttinha, jehe nchao

nchequinhi co chojni que ¢hoha nichja, jehe nchao nchenichja.

8

Are Jesus joanjo joine no mil chojni
(Mt. 15.32-39)

1Co tiempo mé Xatte anto tsje chojni ngain Jesus ind co vechondaha na tti
vane na nttiha. Mexinxin Jesus nichjé chojni que vacao co ndatho ngain na:

2 —Janha nchenina chojni tehe, ixin ochonda ni nchanho te na nttihi
nganji na co Xonhi chonda na para sine na. 3 Si rrondattjan na ixin satsji
na para nchiandoha na co sineha na icha saho, ndatson¢hjenxin na jintta
co ndatsonttiehe na ngatja nttiha, ixin canxion na joixin na cjin.

4Co chojni que vacao Jesus ndatho na:

—¢Pero queXén rrochjé na cain chojni ya sine na? Nttihi Xonhi ji.

>Jesus joanchiangui ngain na co ndatho:

—¢Quejanhi niottja chonda jaha ra?

Co jehe na ndatho na:

—Yato niottja.

6 Cottimeja Jesus coetonhe cainxin chojni tavintte na ngataha nontte.
Cottimeja cod tti yato niottja mé co chjé gracias ngain Dios. Cottimeja vafa
Jesus nio co chjé chojni que vacao nio para que jehe na conchjea na nio
ngain icha chojni. 7 Cai vechonda na icanxin copescadochjan, co Jesus chjé
gracias ngain Dios co chjé chojni que vacao para que jehe na conchjeyehe
na chojni para joine na. & Cainxin na joine na co cojehe na jian. Cottimeja
Xa joinchecaon na yato nttaXa de tti xexin joine na. ° Co cain chojni que joine
mé, chian né mil chojni. Cottimeja Jesus goan despedido de ngain cain chojni
mé, 10 co jehe conixin chojni que vacao vinttenga na barco co sacjoi na para
nonttehe Dalmanuta.

Xifariseo joanchia xa ixin Jesus rrojinchehe na milagro
(Mt.16.1-4; Lc. 12.54-56)

11 Co are joiji na nttiha, conchienhe canxion xifariseo ngain Jesus co
joinchediscutihi xa Jesus. Co ndac¢ho xa ixin Jesus rrojinchehe na cosa para
rrocjago ixin joachaxin que jehe chonda joixin de ngajni. 12 Cottimeja Jesus
vava soji co ndacho:

—¢Quedonda chojni que techon jai rinao sicon nd sefial de milagro? Janha
seguro rrondathjan que ni na sefial tsjagoaha na.

13 Cottimeja nttiha cointtohe xa co Jesus cjan venga barco co sacjoi conixin
chojni que vacao para toenxin lago.

Levaduré xifariseo
(Mt.16.5-12)
14 Co chojni que vacao Jesus ndatjafiehe na joicaoha na niottja para rrojine
na. Co are onga barco jeho nacoa niottja techonda na. 15 Cottimeja Jesus

coetonhe na co ndacho: . ]
—Ttjiho ra cuidado de ixin levaduré xifariseo, co levaduré Herodes.

16 Co cain chojni que vacao Jesus ndache ché na:

—TJehe ndatcho jafia ixin Xonhi niottja chonda na.

17Pero Jesus chonxin quehe ndache ché na co nda¢ho ngain na:

—¢Quedonda tendatho ra ixin xonhiniottja chondara? ;Axa ttinxinha ra, ni
¥%anoahara? ¢Achondara ansean ra anto cha? 18 Masqui dicon ra co ttinhi ra,
pero Xa ttinxinha ra. ;Achoha Xaxaon ra de ixin tti naho niottja? 19 Are janha
vafia tti naho niottja para joine tti naho mil xi, ;quejanhi nttaXa joinchecaon
ra de tti Xxexin joine na?

Cottimeja chojni que vacao Jesus ndacho na:

—TteyO nttaxa.

20 Cottimeja ndacho Jesus ina:

—Co are janha vafa tti yato niottja para joine tti n6 mil chojni, ¢quejanhi
nttaxa joinchecaon ra de tti Xxexin joine na?

Co chojni que vacao Jesus ndatho na:

—Yato nttaxa. _
21 Cottimeja Jesus ndatho ngain na:

—¢Aco Xa ttinxinha ra ni Xa noaha ra tti janha ndattjo ra?

Jesus ngain rajna Betsaida joinchexingamehe na tti vaguiconha

22 Cottimeja joiji na ngain rajna Betsaida. Co canxion chojni nttiha joiaho
na ngain Jesus na xi que ¢hoha vaguicon. Co joinchetsenhe na fiao Jesus para
rrocatte co rrojinchexingamehe. 23 Mexinxin Jesus tsehe ra xi mé co sajoicao
para ngandehe rajna mé. Co nttiha Jesus cjoatjo nttatté ngain jmacon xa co
vaquehe ra ngataha xa, co joanchianguihi xa si aonchao dicon xa. 24 Co jehe
xa tsjehe xa co ndatho xa:

—Dicon canxion xi satettji co xi ya inchin canxion ntta.

25 Cottimeja vaquehe rd Jesus ngain jmacon xa ind. Co rato mé jehe xa
tsjehe xa jian co jmacon xa ndaxingamehe. Co xi mé onchao vicon cain cosa

jian. 26 Cottimeja Jesus coetonhe xa para sacjoi xa nchiandoha xa, co ndache
xa:
—Ttjiha ngagaha rajna co Xonhi chojni ndache ixin quehe conha.

Pedro ndacho que ixin Jesus, mé tti Cristo
(Mt.16.13-20; Lc.9.18-21)

27 Cottimeja Jesus conixin chojni que vacao sacjoi na para ngain rajna
que te ngain nonttehe Cesarea de Filipo. Co are tettji na ngatja nttiha Jesus
joanchiangui ngain chojni que vacao co ndatho:

—¢Quehe ndatho chojni ixin quensen na janha?

28 Co jehe na ndatho na:

—~Canxion chojnindatho ixin jaha Juan, tti vancheguitte chojni, co icanxin
na ndac¢ho na ixin jaha profeta Elias, co icanxin na ndac¢ho na ixin jaha ina
de tti profeta que vacji are saho.

29 Cottimeja joanchiangui Jesus ngain chojni que vacao co ndatho:

—~Cojahara, ¢quehe ndatho ra ixin quensen na janha?

Cottimeja ndatho Pedro ngain Jesus:

—Soixin tti Cristo. —co Cristo rrotho: tti Dios Coinchiehe.
30 Pero Jesus coetonhe na ixin Xonhi chojni rrondache na jihi.

Jesus ndacho ixin jehe ndasenhe
(Mt.16.21-28; Lc. 9.22-27)

31 Cottimeja Jesus coexinhi ndatho ngain chojni que vacao ixin jehe, tti
Xi que joixin de ngajni, chonda que anto tangui tsonhe. Co cain xittetonha
ngain nihngo co cain xiddna que ttetonha ngain icha xiddna co cain ximae-
stroe ley anto rroningaconhe na. Co cain chojni mé nasoenxon na jehe pero
nchanho ninxin jehe rroxechon. 32 Cain y4 nao ndatho Jesus. Cottimeja
Pedro joantsjenda Jesus para joinchesattehe Jesus. 33 Pero Jesus ngaria co
tsjehe ngain chojni que vacao, co joinchesattehe Pedro co ndatho Jesus:

—iSattjixin de nganji na janha, Satanas! Jaha Xaxaonha inchin Xaxaon Dios,
sino que jaha jeho %axaon inchin Xaxaon chojni.

34 Cottimeja Jesus nichjé chojni que vacao co icha chojni cai co ndatho
ngain na:

—Si ¢honja chojni rinao sacjinha na, pero chonda que rrotjafiehe cain tti
jeho jehe rinao co sacjinha masqui anto tangui tsonhe co hasta nasenxon.
3SIxin ttirinao que Xonhi tsonhe vidé, mé sinchetjan vidé. Pero tti sinchetjan
vidé de ixin causananxin janha o de ixin causexin tti jian joajna que janha
joiquian, mé sechon para cainxin tiempo. 3¢ Ixin Xonhi Xé masqui na chojni
sacha cainxin cosa ngataha nontte, si ndasinchetjan almé. 37 Ixin ;quejanhi
tsenanxin chojnialmé are jehe ndasinchetjan? 38Ixin si ¢thonja chojni tiempo
jai tosoé de nichja jian de ixin janha co de ixin joajnana, cai janha, tti Xi que
joixin de ngajni, tsosoahna de ixin chojni mé are sihi conixin angel co gloria
que rrochjana Ndodana que ji ngajni.

1Caindatho Jesus ngain na:
—Ndoa tti rrondattjo ra, que canxion ra Xo te ra nttihi senha ra hasta que
siconja ra queXén siquetonha Dios nttihi conixin joachaxin que jehe chonda.

Arevicon na Jesus anto ojé
(Mt.17.1-13; Lc. 9.28-36)

2 Vatto incjaon nchanho, cottimeja Jesus sajoicao Pedro, Jacobo co Juan
ngagaha na jna anto noi. Co nttiha canio nijoicao Jesus vicon na Jesus anto
0jé. 3Colonttoe conguixima lontto co ndacoroa lontto inchin ¢hintta ngataha
jnanchaha. Co Xonhi chojni nttihi ngataha nontte nchao rrocjén lontto co
rrojincheroa lontto jamé. 4 Co nttiha vicon na Elias co Moisés cjoao Jesus.
> Cottimeja Pedro ndatho ngain Jesus:

—Maestro, anto nchao ixin janha na te na nttihi. Sinttachjian na ni
nchiachjan nttihi: na para ixin soixin, na para ixin Moisés, co ind nchiachjan
para ixin Elias.

6 Jafid ¢tho Pedro ixin jehe noeha quehe rronichja ixin jehe co tti yé
xicompafieroe anto Xaon na are vicon na jamé. 7 Cottimeja joi nd ttjoi co
ndavittohe na ngacjan ttjoi mé. Co de ngagaha ttjoi mé coinhi na tté Dios que
ndacho:

—]Jihi tti Xanhna que anto rinaho. Ditticaon ra tti rrondattjo ra Xan.

8 Co rato mé ixonhi vicon na masqui tsjehe na ngoixin ngandanji na. Jeho
Jesus vicon na tajingattjen nttiha, pero Elias co Moisés iviconha na.

9Co are texincanji na de jna mé, Jesus coetonhe canio na ixin Xonhi chojni
rrondache na tti vicon na, hasta que jehe, tti Xi que joixin de ngajni, rrocjan
rroxechon de ngacjén tti nindadiguenhe. 10 Mexinxin Xonhi chojni ndache
na tti vicon na. Pero anto vandache cho na jeho na de ixin quehe rroc¢ho
tti rroxechon de ngacjén tti nindadiguenhe. 11 Cottimeja joanchianguihi na
Jesus co ndatho na:

—¢Quedonda ndacho cain ximaestroe ley ixin Elias tti tsi saho que jaha?

12Jesus ndatho ngain na:

—Jan ndoa que Elias tti tsi icha saho que janha co jehe siquentoxinhi
vidé chojni para que nchao sayehna na janha. ¢Co quehe ndatho ngain
tti jitaxin Palabré Dios de ixin janha, tti Xi que joixin de ngajni? Ndatho
nttiha ixin chonda que anto tangui tsonna, co ixin tsje chojni tsjanoa na
ixin sitticaonnaha na. 13 Pero janha rrondattjo ra que Elias ojoi. Co chojni
joinchehe na feo ngain ixin joinchehe na inchin joinao na ngain jehe inchin
jitaxin ngain Palabré Dios.

Jesus joinchexingamehe nad xanxichjan que vechonda espiritu jianha
(Mt.17.14-21; Lc. 9.37-43)

14 Co are joi na ngain tti vittohe icha chojni que vacao Jesus, vicon na anto
tsje chojni te ngandanji tti nueve chojni que vittohe nttiha. Co cai nttiha te
canxion ximaestroe ley co tenchediscutihi xa tti nueve chojni que vittohe
nttiha. 15 Co are vicon cain chojni ixin joiji Jesus, cain na anto goan na
admirado co coinga na cjoi na ngain Jesus para chjé na joajna. 16 Co Jesus
joanchiangui ngain tti nueve chojni co ndatho:

—¢Quehe tetjao ra ximaestroe ley ya?

17Co na de tti chojni que ote nttiha ndatcho:

—Maestro, nttihi joiquinha xanhna nganji ixin chonda xan na espiritu
jianha que ndajoinchettapo xan. 18 Cain tti tsexin xan espiritu jihi jehe danca
xan ngataha nontte, co hasta ttoXo ttixin rroha xan co netaon neno xan.
Cain ya tonhe xan co mexinxin xonhi fuerza chonda xan. Ojointtatsan fiao
chojni que ¢hjiho tehe ixin rroguengui na espiritu jihi de ngain xanhna pero
coixinha na.

19Jesus ndatho:

—¢Quedonda chojni jai ¢hoha ditticaon? ¢Hasta quesa janha chonda que
sarihi nganji ra? ¢Co hasta quesa janha chonda que tsixinna nganji ra? Sicé
ra chjan mé nttihi.

20 Cottimeja joiaho na chjan mé ngain Jesuds. Pero are espiritu jianha
vicon Jesus, joincheguetan xan tangui co joanca xan ngataha nontte. Co
conthindoha xan co joixin ttoxo rroha xan. 21 Cottimeja Jesus joanchianguihi
ndodé xan co ndatho:

—¢Quejanhi tiempo tonhe xan janhi?

Co ndodé xan ndatho ndo:

—Desde %a nchin xan. 22 Co anto tsje nttiha dancatte espiritu jianha xan
%ohi co dancangui xan jinda, para rrogoen xan. Si nchao, nttatsaha fiao,
ttiaconoana na co nchexingamena xanhna.

23 Co ndatho Jesus:

—]Jan, si jaha mismo nchao ditticaon, ixin chojni que ditticaon nchao

nchehe cainxin cosa. L ]
24 Cottimeja jehe ndodé xannihi mé ndacho ndo sén:

—]Jan, ditticanho nchin; ttjenguijna na para sitticanho icha.

25 Co are vicon Jesus conchienhe anto tsje chojni, Jesus joinchesattehe
espiritu jlanha que vehe ngain chjan mé co ndat¢ho:

—Espiritu jianha, jaha tti rrinchettapo co rrinchecoxo chjan jihi, jaxon
janha rrittetonha que dathjexin de ya. Ttinttohe chjan jihi co icjanha ngain

xan.
26 Co jehe espiritu jianha mé coyao, co joincheguenda xan co joanca xan

ngataha nontte ina co vachjexin de ngain xan. Cottimeja jehe xan ndavenhe
xan nchin, hasta tsje chojni que te nttiha nda¢ho ixin ondavenhe xan. 27 Pero
Jesus tsehe ra xan co joinchengattjen xan co jehe xan vingattjen xan.

28 Cottimeja Jesus conixin chojni que vacao joixinhi na ngain nd nchia. Co
are jeho jehe conixin chojni que vacao, jehe na joanchiangui na ngain Jesus
condatho na:

—¢Quedonda janha na ¢hoha vengui na espiritu jianha ya?

29 Co Jesus ndacho:

—IXin espiritu inchin mé dengui ni jeho are nchecoanxinhi ni Dios co
dinttecjafio ni saho.

Jesus ndacho ind ixin jehe ndasenhe
(Mt.17.22-23; Lc. 9.43-45)

30 Co are Jesus sacjoixin de nttiha conixin chojni que vacao, vatto na ngain
regioen Galilea. Pero Jesus joinao que xonhi chojni conohe ttind vehe Jesus,
31para jehe vechonda tiempo para vacjagoe chojni que vacao. Co vandacho
ngain na ixin chojni sinchechienhe na jehe, tti Xi que joixin de ngajni, para
ngain chojni jianha, co icha chojni nasoenxon na jehe. Pero ni nchanho
después de ndasenhe, jehe rroxechon. 32 Pero chojni que vacao coinxinha
na ttindatho Jesus ngain na, co Xaoncoa na para joanchiangui na ngain Jesus
ixin quehe rrocho palabra mé.

¢Quensen tti icha importante?
(Mt.18.1-5; Lc. 9.46-48)

33 Cottimeja joiji na ngain rajna Capernaum co are ojoixinhi ngain nchia
tti vintte na, Jesus joanchianguihi chojni que vacao co ndatcho:

—¢Quehe tedanchianguihi cho ra are joihi na ngatja nttiha?

34 Pero jehe na tencoa na ixin are joi na ngatja nttiha, joanchianguihi ché
jeho na ixin quensen de jehe na ttiicha importante. 35 Cottimeja Jesus tavehe
co nichjé tti tteyo chojni que vacao co ndatho ngain na:

—Sithonja chojnirinao sehe ttiicha importante, pero mé chonda que sehe
tti icha importanteha co tti icha tsjenguijna cainxin icha chojni.

36 Cottimeja Jesus tsehe ra na chjan co sajoicao xan ngayé na, cottimeja cjoa
xan co ndac¢ho ngain na:

37 —Chojni que sayé na chjan inchin chjan jihi ixin ditticaon na janha,
chojni mé jana sayé na janha, co jeoha janha tti sayé na, cai sayé na tti
rroanha na janha.

Chojni que ningacoanha na, chojni mé ji nganji na
(Lc.9.49-50; Mt.10.42)

38 Cottimeja ndatho Juan ngain Jesus:

—Maestro, janha na vicon na na xi que vanchegonda xa joachaxin de
nombrea para vaguenguixin xa espiritu jlanha, pero janha na ndattjan na
xa ixin isincheha xa jafia ixin ¢hjiha xa nganji na.

39 Co Jesus ndatho:

—~Cayacoenha ra chojni mé. Ixin cain chojni que nchehe milagro conixin
joachaxin de nombrena, chojni mé thoha rronichja jianha de ixin janha.
40 Ixin chojni que ningacoanha na, chojni mé jan rinao na. 41 Rrondattjo ra

que Dios seguro tsenguehe hna cain chojni que rrochja jaha ra masqui na
vaso de jinda jeho ixin jaha ra ditticaon ra ixin janha tti Cristo.

Tti sinchenchehe ni cosa jianha
(Mt.18.6-9; Lc.17.1-2)

42 Co Jesus ndacho cai:

—Quexeho chojni que sincheyehe ina chojni que Xa antoha jian ditticaon
na janha para sinchehe cosa jianha, icha jian sethianito na Xothin ngain
ttosin chojni mé para rroxincanjingui ndachaon. 43 Co si nd ra sinttaXaxaon
para sinchehe jianha, ncheha cosa mé masqui hasta ton¢hinji rd. Ixin icha
jian tsji conixin nacoa ra ngain Dios, co naha tsji conixin cayoixin ra ngain
infierno tti Xonhi tiempo nchao danga xohi. 44 Co nttiha Xonhi tiempo ditjdn
cotsindo co Xonhi tiempo danga Xohi. 45 Co si nd rottea sinttaXaxaon para
sinchehe jianha, ncheha cosa mé, masqui hasta ton¢hinji rottea. Ixin icha
jian tsji conixin nacoa rottea ngain Dios co naha tsji conixin cayoixin rottea
ngain infierno tti Xonhi tiempo nchao danga Xohi. 46 Co nttiha %Xonhi tiempo
ditjan cotsindo, co Xonhi tiempo danga Xohi. 47 Co si nd jmacon sinttaXaxaon
para sinchehe jianha, ncheha cosa mé, masqui hasta dantsjengui jmacon.
Ixin icha jian tsji conixin nacoa jmacon ngain Dios co naha tsji conixin
cayoixin jmacon ngain infierno, 48 tti Xonhi tiempo ditjan cotsindo co Xonhi
tiempo danga Xohi.

49°Chojni chjé na xijntta ngain nttao que danjo na ngain Dios para nchejni
na nttao icha. Co jai Dios chjé chojni cain cosa tangui para sicon si sathje na
jian o ni nahi. Mexinxin cosa tangui inchin xijntta are saho ixin cosa tangui
nchetchjoin chojni icha para ixin Dios. 30 Xijntta jian, pero si xijntta rrocjan
xijntta simple, chojni ichoha sinchegonda xijntta inad. Mexinxin dintte ra
chojni que ocojian, rro¢ho chojni que chonda xijntta. Co dintte ra ¢hjoin, co
dofiaoha cho ra, sino que rinao cho ra ¢hjoin.

10

Jesus ndacho de ixin xi que da¢hjendehe ¢hihi
(Mt.19.1-12; Lc. 16.18)

1Jesus vathjexin de ngain rajna Capernaum, co sacjoi para ngain regioen
Judea co ngain region que ji toenxin rio Jordan. Nttiha cjan Xatte chojni
ngain Jesus ind, co jehe joinchecoenhe chojni nttiha inchin jehe vanchehe
ngain cain lugar. 2 Cottimeja conchienhe canxion xifariseo ngain Jesus
para rrojinchenichja xa Jesus na cosa nchaoha para que nchao rrocjanguihi
xa. Co joanchianguihi xa Jesus ixin anchao na xi sathjendehe xa ¢hihi xa.
3 Cottimeja Jesus ndacho ngain xa:

—¢Quehe coetonha ley que vayé Moisés?

4 Cottimeja jehe xa ndatho xa:

—Leyndatho ixin nchao para na xi sinchechjian xa na X6n dinhi acta para
sathjendexin xa ¢hihi xa, co ndatsinttohe xa ntha.

5 Cottimeja ndacho Jesus ngain xa:

—Ley que vayé Moisés coetonha jafid ixin jaha ra atto cha anseanra. 6 Pero
are saho Dios joinchechjian cainxin cosa; co nda¢ho ngain Palabré Dios
janhi: “Dios joinchechjian chojni xi co n¢hi.” 7 “Mexinxin xi dachjendehe
xa ndodé xa co janné xa para decao xa jeho ¢hihi xa. 8 Co cayoixin chojni
mé dintte na inchin nacoaxinxon chojni.” Jafia ijeha yo6 chojni, jeho nacoa
chojni. 9 Mexinxin chojni ¢hoha santsjendehe cosa que Dios joinchechjian
inchin nacoa.

10Cottimeja are sacjan na ngain nchia, chojni que vacao Jesusjoanchiangui
na ngain jehe ixin cosa ya. 11 Co Jesus ndacho ngain na:

—Si nd xi sathjendehe xa ¢hihi xa co secao xa ina nt¢hi, anto jianha
sinchehe xi mé ngain ¢hihi xa n¢hisaho. Ixin rro¢ho que xi mé jicao xa yo
nc¢hi. 12 Co si na nchi sachjendehe néha xixihi néha co secao ne¢ha ina xi, cai
nthimé jianha sinchehe ntha ngain xixihi n¢ha xisaho. Ixin rro¢ho que n¢hi
meé jicao nc¢ha yo xi.

Jestus joinchenchaon xannchinnchinchjan
(Mt.19.13-15; Lc.18.15-17)

13 Cottimeja joiaho na xannchinnchinchjenhe na ngain Jesus para catte
Xan conixin rd. Pero chojni que vacao Jesus joinchesattehe na cain chojni
que joicao cain chjan mé. 14 Co are Jesus vicon y4a, gofiao co ndacho:

—Tanthjanda ra xannchinnchinchjan tsi xan nganji; cayacoenha ra xan.
Ixin tti ttetonha Dios, nttiha para cain chojni inchin jehe xan. 15 Janha
seguro rrondattjo ra que tti chojni que sitticaonha tti ttetonha Dios inchin na
xannchinchjan ditticaon xan tti ttetonhe xan nindoha xan, chojni mé Xonhi
tiempo rrochonda parte ngain tti ttetonha Dios.

16 Cottimeja Jesus cjéaxannchinnchinchjan mé, co vaquehe ra ngataha xan
co joinchetsenhe fiao Dios ixin sinchenchaon xan.

Na xanxtirico cjoao xan Jests
(Mt.19.16-30; Lc. 18.18-30)

17Na nchanho are Jesus sajittji ngatja nttiha, nd xanxi coinga xan joi xan
vettoxin nttajochjihi xan ngain Jesus co ndacho xan:

—Maestro, soixin que anto jian, ¢quehe chonda que sinttaha janha para
nchao rrochonda ina vida naroaxin que Xonhi tiempo tsjexin?

18Jesus ndatho:

—¢Quedonda ncheguinhina janha jian? Xonhiina ttiicha jian, jeho nacoax-
inxon, co mé jehe Dios. 19Jaha ochonxin tti coetonha Dios inchin: “Ncheyeha
¢hihi ina tattita, dantsjeha vidé ina chojni, tteha cosé ind chojni, nichjaha
cosa que ndoaha de ina chojni, ncheyeha icha chojni, co ttjiho respeto ngain
ndoda co ngain jannd.”

20 Cottimeja xanxi mé ndacho xan:

—Maestro, cain ya ojointtaha de %a nchin na.

21 Are Jesus tsjehe, jehe joinao xanxi mé co nda¢ho ngain xan:

—]Jeho nacoa cosa ditjan sinchehe. Ttji co nchecji cainxin tti chonda co
nchettonhe chojni noa tomi. Cottimeja nttiha ngajni jaha rrochonda cosa
icha rentte. Cottimeja sihi co sacjin na tti janha sacji masqui anto tangui

tsonha hasta ndasenhe. = ] o o
22Pero are coinhi xan cain y4, anto vechin xan sacjoi xan ixin jehe xan anto

ricovehexan. ) o _
23 Cottimeja Jesus tsjehe ngayé chojni que vacao co nda¢ho ngain na:

—Atto tangui para na chojni que chonda anto tsje cosa rrochonda parte
ngain tti ttetonha Dios.

24 Co chojni que vacao Jesus goan na admirado de ixin tti nichja Jesus. Pero
Jesus cjan ndatho ngain na ina:

—Chojni que chonda confianza que ixin tomi tsjenguijna na, janto tangui
para jehe na rrochonda na parte ngain tti ttetonha Dios! 25 Icha tanguiha
sattoxinhind cocamello na ttoechjenhe nttachiehe manta que para na chojni
rico rrochonda parte ngain tti ttetonha Dios.

26 Co are coinhi na y4, icha goan na admirado co joanchianguihi ché jeho
na co ndacho na:

—¢Mexinxin quensen nchao rrochonda ind vida naroaxin remé?

27Jesus tsjehe ngain na co ndatcho:

—Chojni thoha sinchehe jamé, pero Dios nchao sinchehe y4, ixin para Dios
¥%onhi cosa tangui.

28 Cottimeja Pedro ndacho ngain Jesus:

—Janha na cointtoa na cainxin tti vechonda na para ¢hji na nganji soixin.

29Jesus ndacho:

—Janha seguro rrondattjo ra ixin quexeho chojni que ttinttohe nchian-
doha, o xanchod, o ndodé, o janné, o ¢hihi, o xenhe, o nonttehe de ixin
causananxin janha co de ixin causexin joajna que danjo vida naroaxin,
30 chojni mé sayé cien nttiha icha tsje ngain tiempo jihi inchin nchiandoha,
co xancho, co ndodé, co janné, co xenhe, co nonttehe, masqui tsje chojni
rroningaconhe. Co ngain nchanho que tsi sayé vida naroaxin que Xonhi
tiempo tsjexin. 31 Pero tsje chojni que jai ¥axaon na ixin anto importante
na, are me, Xxonhi tsorentte na. Co tsje chojni que jai Xaxaon na ixin jehe na
jeha importante na, pero are mé jehe na nisintte icha importante.

Jesus cjan ndacho ind ixin jehe ndasenhe
(Mt.20.17-19; Lc. 18.31-34)
32Jesus conixin tsje chojni que vacao tettji na ngatja nttiha para Jerusalén;
Jesus jitaon nttiha, co chojni que vacao Jesus terroé na. Co jehe na anto
tedoan na admirado, co terroé na pero conixin joaxaon. Co Jesus ngaria co
vachjendacaho tti tteyo chojni que vacao de ngayé icha chojni para ndache
na quehe tsonhe jehe. 33 Co ndatho Jesus ngain na:
—Inchinjaharatediconra, jaxon satettjin na para Jerusalén. Nttiha janha,
tti Xi que joixin de ngajni, sinchechienhe na na ngain xidana que ttetonha
ngain icha xidana co ngain ximaestroe ley Israel, co nimé ni rrondatho que
ixin janha nasenxon na. Co sanjo na na janha ngain xi de o0jé nontte, 34 co
jehe xa tsjanoa na xajanha, co rroxanguihna na cuartaderoa, co tsjatjona xa

nttatté xa co nasoenxon na xa. Pero ngain nchanho ninxin janha rroxechon
na.

Ttijoanchia Jacobo co Juan
(Mt.20.20-28)

35 Cottimeja Jacobo co Juan, cayoi xenhe Zebedeo, conchienhe na ngain
Jesus co ndacho na:

—Maestro, na joatotsenhe fiaho na sanchia na nganji.

36 Cottimeja Jesus ndatho:

—¢Quehe rinao ra?

37Co jehe na ndatho na:

—Nttatsanha ra fiao are soixin sayé joachaxin de tsetonha cainxin cosa,
que janha na sintte na nganji, na na lado jian, co na na lado cjon.

38 Cottimeja Jesus ndatho ngain na:

—]Jaha ra noaha ra tti danchia ra. ¢Anchao tsonha ra tti anto tangui que
janha tsonna, co anchao ndasenhe ra inchin janha ndasenhe na?

39Co jehe na ndacho na:

—TJéan, nchao.

Co Jesus ndatho ngain na:

—TJan, ndoa, anto tangui tsonha ra, co senhe ra inchin janha senhe na.
40 Pero jeha janha tti danjo joachaxin ixin quensen sehe lado jian na co
quensen sehe lado cjon na. Jeho Ndodana tti danjo joachaxin mé ngain
quexeho chojni que jehe ochonxin.

41 Are coinhi tti itte chojni que vacao Jesus ixin quehe joanchia Jacobo co
Juan, anto gofiao na nganji cayoi. 42 Pero Jesus nichjé na co ndatho ngain na:

—Jaha ranohara que cain xi que ttetonha ngain nacion, ttetonha xa inchin
rinao xa, co cain icha xi que chonda joachaxin nttiha anto ttetonha xa ngain
chojni. 43 Pero jeha jamé tsonhe ngayaha ra, sino que tti rinao icha tsetonha
ngayaha ra, pero mé chonda que icha tsjenguijna icha chojni. 44 Co quexeho
de jaha ra Xo rinao ra sintte ra icha importante, pero jehe mé cai chonda que
sehe inchin esclavo para ngain icha chojni. 45 Ixin janha, tti Xi que joixin
de ngajni, joiha para que chojni sinchehe Xana, sino que janha joihi para
joicjenguijna chojni co para sanjo vidana para tsjenga hna tti teca tsje chojni.

Jesus joinchexingamehe Bartimeo, tti vaguiconha
(Mt.20.29-34; Lc. 18.35-43)

46 Cottimeja Jesus conixin chojni que vacao joiji na ngain ciudad de Jerico.
Co are Jesus conixin chojni que vacao co anto tsje icha chojni vathjegaxin
na de ciudad mé, vicon na ngandehe nttiha taji nd xi vaganchiagaha ixin
vaguiconha. Co tattita mé vinhi Bartimeo, xenhe na tti vinhi Timeo. 47 Co

.....

coexinhindatho sén: .
—iJesUs, tti razé David, ttiaconoana na janhal!

48 Anto tsje chojni joinchesattehe na ixin rrotencoa, pero jehe nda¢ho icha
sén:

—iSoixin, razé David, ttiaconoana na janha!

49 Cottimeja Jesus tavengattjen co ndacho:

—Dayehe ra xi ya.

Cottimeja jehe na vayé na xa co ndatho na:

—Taha joachjaon co dingattjen ixin Jesus jidayaha jaha.

50 Cottimeja jehe tti vaguiconha mé nttihao vanca tti jitsd co vingattjen
daca co conchienhe ngain Jesus. 51 Cottimeja ndatho Jesus ngain:

—¢Quehe rinao sinttaha nganji?

Jehe tti vaguiconha ndat¢ho:

—Maestro, janha rinaho sicon.

52 Co Jesus ndatho:

—Oxingamehe con ixin vitticaon nganji janha. Co onchao sattji nchiandoi.

Co rato mé jehe tti vaguiconha mé onchao vicon co rroé Jesus tti sacjoi
Jesus.

11

Jesus joigaha ciudad de Jerusalén
(Mt.21.1-11; Lc. 19.28-40; Jn. 12.12-19)

1 Después joiji na ngandehe rajna Betfagé co rajna Betania que te chian
Jerusalén co nttiha tavintte na rotté jnanchjan dinhi Nttaolivo. Nttiha Jesus
coetonhe yo6 chojni que vacao jehe 2 co ndatho ngain na:

—Ttjirangain rajnanchjan taha. Ya sinchi ra na colocho jichoa co Xa ¥onhi
chojni diguetaha va. Tonxindanguehe ra va co sic6 ra va. 3 Co si ¢honja
chojni sanchianguiha ra ixin quedonda jafid tenchehe ra, ndache ra na ixin
ximaestroa ra rrogondehe xa va; cottimeja sican ra va.

4 Cottimeja sacjoi cayoi chojni mé co vittja na colocho tajichoa va ngain na
puerté nchia ngaxin nttiha, co conxindanguehe na va.

5 Co icanxin chojni que te nttiha nda¢ho na:

—¢Quehe tenchehe ra ya? ;Quedonda tonxindanguehe ra colocho ya?

6 Co cayoi na ndatho na inchin ondat¢ho Jesus ngain na. Co chojni que
te nttiha coanthjanda na na sacjoi na conixin colocho. 7 Cottimeja joicao
na colocho mé ngain Jesus co qoan]lhl na va tti tetsa na co Jesus vetaha va.
8 Co anto tsje chojni coingo na nga nttiha tti tetsa na co icanxin na coingo na
ramanchjenhe ntta para conchjian chaho tti coingachje colochohe Jesus.

9 Co chojni que vitaonhe Jesus nttiha co chojni que rroé Jesus, cainxin na
ndatho na sén:

—iGloria ngain Dios! Co anto jian tti joi conixin nombré Dios. 10 {Co anto
jian tti siquetonha inchin coetonha David ndogoelitoa na %anthjen! jGloria
ngain Dios!

11 Jana joigaha Jesus ngain ciudad de Jerusalén co joixinhi nihngo icha
importante nttiha. Co are joexin tsjehe Jesus cainxin cosa nttiha, sacjan
Jesus para ngain rajna dinhi Betania conixin tti ttey6 chojni que vacao, ixin
ondacotsocjin.

Jesus nichja ngain nttahigo que Xonhi ttochjoin jiyd
(Mt.21.18-19)
12Nchanho yoxin are vathjexin na de Betania, Jesus venhe jintta. 13 Co de
cjin viconxin Jesus nad nttahigo que jiya ntta ca co Jesus joitsjehe ntta ixin aya
ntta ttohigo. Pero vittjaha Jesus ni na tto ixin Xa jeha tiempoe tto. 14 Cottimeja
Jesus ndacho ngain nttahigo mé:
—Xonhi chojni rrocjan sine ttochjoian iné.
Co coinhi cain chojni que vacao Jesus.

Jestus joincheroa nihngo icha importante
(Mt.21.12-17; Lc. 19.45-48; Jn. 2.13-22)

15 Cottimeja joi na Jerusalén ind. Co are Jesus joixinhi patioe nihngo
icha importante, coexinhi joantsjexin de nttiha cain chojni que tenchecji co
tettehna cosa nttiha. Jesus concjamangui mesé cain tti tedasinguixinhi icha
chojni tomi para rrochondaxin na suelto, co concjamangui nttaxitaoen cain
tti tenchecji conttoanajni. 16 Co ixonhi chojni coan¢hjanda Jesus para coattoa
na patioe nihngo mé conixin cosé na. 17 Co Jesus joinchecoenhe na co nda¢ho
ngain cain na:

—]Jitaxin ngain Palabré Dios: “Nchiania sehe nchia para sinchecoanxinna
na janha chojni de ngoixin mundo.” Pero jaha ra ndadinchechjian ra nchia
nd lugar tti Xatte tti chehe.

18 Co cain xiddna que ttetonha ngain icha xiddna co cain ximaestroe ley
coinhi xa quehe ndatho Jesus, co joinchexoxinha xa. Mexinxin coexinhi xa
cjoé xa queXén sinchehe xa para nasoenxon xa Jesus. Pero vaxaon xa ixin
cainxin chojni tiempo mé joinchexoxinhi na cainxin tti cjoago Jesus. 19 Co
are ondaconaxin xehe, Jesus sacjoixin de ngain ciudad mé.

Nttahigo que ndadixema
(Mt.21.20-22)

20 Co ndoexin dacao vatto na tti ji nttahigo que Jesus nichjé. Co vicon na
ondadixema ngoixin ntta. 21 Cottimeja Pedro xaxaon quehe ndat¢ho Jesus co
ndache Jesus:

—Maestro, tsjexin, nttahigo que nichjehe, ondadixema ntta.

22 Co Jesus ndatho:

—Ditticaon ra seguro ngain Dios. 23 Co seguro rrondattjo ra ixin quex-
eho chojni que rrondache jna jimé: “Sattjixin de yd, co digaritsiahngui
ndachaon”, co si chojni mé seguro ditticaon que Dios sinchehe jamé, seguro
que jamé tsonhe. 24 Mexinxin ndattjo ra que are sanchia ra né cosa ngain

Dios, ditticaon ra seguro que ovayehe ra co seguro jamé tsonhe. 25 Co are
tenchecoanxinhi ra Dios, si thonja chojni tofiaohe ra, nchetjafiehe ra. Jamé
cai Ndoda ra que ji ngajni sinttatjafiaha ra Ndo cain cosa jianha que nchehe
ra. 26 Pero si jaha ra sinchetjafieha ra chojni mé, cai Ndoda ra que ji ngajni
thoha sinttatjafiaha ra Ndo cain cosa jianha que nchehe ra.

Tti joachaxin que chonda Jestus
(Mt.21.23-27; Lc. 20.1-8)

27 Cottimeja joiji na Jerusalén. Co cjoi na ngain nihngo icha importante.
Co are Jesus tarridehe nttiha ngain nihngo, conchienhe ngain Jesus canxion
xiddna que vaquetonha ngain icha xidana co canxion Ximaestroe ley co
icanxin xi que ttetonha ngain nihngo. 28 Co ndatho xa ngain Jesus:

—¢Quehe joachaxin chonda jaha para nchehe cain cosa jihi? ;Quensen chja
joachaxin jihi?

29 Co Jesus ndacho:

—~Cai janha sanchianguiha ra na cosa, co si rrondachjenji ni ra tti janha
sanchianguiha ra, cai janha rrondattjo ra quehe joachaxin nttaxin janha
cain cosa jihi. 30 Ndachjenji ni ra: ;Quensen rroanha Juan para joincheguitte
chojni? ¢A Dios o ani chojni?

31 Cottimeja coexinhi xa joanchianguihi cho¢ jeho xa co ndache ché xa:

—¢Quehe rrondacho na? Sirrondatho na ixin Dios rroanha, jehe rrondat-
tjo na: “¢Quedonda vitticaonha ra tti ndatho Juan remé?” 32 ;0 apoco
rrondatho na ixin chojni rroanha?

Ixin vaXagoen na chojni ixin cainxin chojni vitticaon ixin Juan vanichja
joajna que vagayé de ngain Dios. 33 Mexinxin ndacho na ngain Jesus:

—Nonaha na.

Cottimeja ndatho Jesus ngain na:

—Mexinxin janha cairrondattjoha ra quexehe joachaxin nttaxin cain cosa
jihi.

12

Ejemploe ninchehe Xa jianha
(Mt.21.33-46; Lc. 20.9-19)

1 Cottimeja Jesus coexinhi ndache na ixin ejemplo co ndacho:

—Vehe nd xi que cjoenga xa na jngui de nttauva co joinchechjian xa cerco
ngoixin ngandehe jngui mé, co joinchechjian xa né lugar tti vagueninxin na
ttouva, co joinchechjian xa na torre para vaguiconxin xa ngoixin ngataon
jnguihi xa.

’Co después joanjo xa nttattochjoin media ngain canxion tti nchehe Xa co
jehe xa sacjoi xa cjin. 2 Co are ojoi tiempoe cosecha, jehe xa rroanha xa na
ninchehe Xé xa para joiganchia tti parte de cosecha que jiquininxin sayé tti
xinajni mé. 3 Pero tti nicod nttattochjoin media tse na tti nchehe %é xinajni
mé, goen na co vengui na co xonhi chjé na. 4Cottimeja xinajni mé rroanha xa
ina tti nchehe Xé xa, pero cai mé coaxin na xo, con¢hintaonhe na ja co nichja
na feo ngain. 5 Cottimeja rroanha xinajni mé ind tti nchehe Xé xa, pero mé
nagoenxon na. Cottimeja xinajni mé rroanha xa tsje tti nchehe xé xa, pero
canxion navicaon na co icanxin na nagoenxon na na.

6°Co jeho nacoa xenhe xa vechonda xa co anto vajinao xa xan co jeho
xan mé vittohe ngain xa. Co rroanha xa xenhe xa mé cai ixin Xaxaon
xa: “Chonda na que sicao na respeto ngain xanhna.” 7 Pero jehe tti nicoa
nttattochjoin media cjoao na co ndacho na: “Jihi tti sayé ngoixin jngui jihi
de herencia. Nadoenxon na co jan na ndasittod na cain.” 8 Mexinxin tse na

x§[1t11, CO nagoenxon na xan co joantsjegaxin na cuerpoe xan de ngain jngui de
nttauva.

9 Cottimeja Jesus ndatho:

—¢Quehe sinchehe xinajni mé? Tsi Xa co nasoenxon xa jehe tti nicoa
nttattochjoin media, co sanjo xa jnguihi xa ngain ojé chojni.

10 ;Axa chonxinha ra tti nda¢tho ngain tti jitaxin Palabré Dios? Nttiha
ndacho:
Tti Xo que joinchegondaha xittette nchia,

pero %o mé tti Xo joiguehe icha importante.
11 Co jihi joinchehe Dios, co para ixin jdn na cosa jihi anto ¢hjoin.

12 Cottimeja cain na joinao na rrotse na Jesus co rroquiaxinhi na, ixin jehe
na nohe na que ejemplo jihi jinichja de ixin jehe na. Pero ixin vaxagoen na
cain chojni, mexinxin nttiha cointtohe na Jesus, co jehe na sacjoi na.

Ttirroxenga hna ngain impuesto
(Mt.22.15-22; Lc. 20.20-26)

13 Cottimeja rroanha na ngain Jesus canxion xifariseo co icanxin chojni
que vacao Herodes, para rrojinchenichja na Jesus cosa ndoaha para nchao
rrocjanguihi na Jesus. 14 Co chojni mé joi na ngain Jesus co ndatho na:

—Maestro, janha na nona na que soixin nichja tti ndoa co ncheha caso tti
ndachoicha chojni, ixin soixin nchehajuzgado chojnirico 0jé que chojninoa,
sino que nchecoenhe jian cain chojni de ixin nttié Dios. Mexinxin ndachjenji
ni ra: ¢Anchao ji tsjenga na hna impuesto ngain xiemperador o ni nahi?
¢Atsjengd na xa hna o ni tsjengaha na xa hna?

15Pero Jesus oconohe de tti jianha que jehe xa texaxaon xa, co Jesus ndacho
ngain xa:

—¢Quedondajaha ra rinao ra sincheyana ra? Sicohna ra na tomi parajanha

sicon.
16 Co jehe na joicaohe na Jesus nd tomi co are vicon Jesus tomi mé, ndacho

ngain na:

—¢Quensen con jinganito tomi jihi co quensen nombré jitaxin nganito
nttihi?

Co jehe na ndatho na:

—Con xiemperador co nombré xa.

17 Cottimeja ndatho Jesus ngain na:

—~Chjehe ra xiemperador tti jiquininxin xa co danjo ra ngain Dios tti
jiquininxin sayé jehe.

Co goan na admirado ixin jafia ¢ho Jesus.

Canxion chojni joanchiangui quexén rroxechon ni
(Mt.22.23-33; Lc. 20.27-40)

18 Cottimeja cjoi canxion xisaduceo ngain Jesus. Xi mé vaguitticaon xa ixin
cain tti ndadenhe irroxechonha. Co ndatho xa ngain Jesus:

19 —Maestro, Moisés diquinttoena na nd ley que ndat¢ho: si nd xi ndasenhe
co tsinttohe xa ¢hihi xa, co Xonhi chjan tsinttohe xa, mexinxin chonda que
nd xancho xa xanxi secao nthiganha mé para rrochonda na chjan para que
xan mé sintte xan Xa rrocji xenhe tti ndavenhe. 20 Nchao remé; vintte yato
xanxi cho xan. Xansaho vecao xan ¢hihi xan, pero ndavenhe xan co Xonhi
chjan cointtohe xan. 21 Co xanyoxin vecao xan jehe n¢higanha mé, pero
cai ndavenhe xan co Xonhi chjan cointtohe xan. Co Xajeho conhe conixin
xanninxin. 22 Co jamé tti yato xanxi mé vinttecao xan jeho nthiganha mé,
co ni na xan cointtoeha xan chjan hasta ndavenhe cain xan. Cottimeja
ndavenhe nc¢higanha mé cai. 23 Mexinxin are rroxechon na, co rrocjan

sinttechon xan, ;quexehe de tti yato xan mé sehe mero xixihi jehe n¢hi mé,

ixin cain xan vinttecao xan n¢hi meé?
24 Cottimeja Jesus ndatho:

—Jaha ra nchaoha ji tti tenichja ra ixin chonxinha ra tti jitaxin ngain
Palabré Dios co chonxinha ra joachaxin que chonda Dios. 25 Are rroxechon
cain chojni que ondavenhe, nttiha ni tsotteha na, ni sanjoha na xenhe na
para tsottehe xan ixin sintte na inchin dngel que te noi. 26 Pero de tti jaha
ra danchianguina ra de ixin tti chojni que ndadenhe, ;atsjeha jaha ra libroe
Moisés de ixin quexén Dios nichjé Moisés de ngagaha tti canchaha que
jiche? Nttiha ndatho janhi: “Janha tti Dios de Abraham co Isaac co Jacob.”
27 Mexinxin Dios jeha Dios de nindadiguenhe, sino que Dios de chojni que
techon, co paraixin Dios cainxin chojnitechon na. Mexinxin jaharanchaoha
ji tti tenichja ra.

Ttiicha importante que ttetonha Dios
(Mt. 22.34-40)

28 Cottimeja na ximaestroe ley que coinhi xa are Jesus cjoao xisaduceo
ximaestro mé conchienhe ngain Jesus. Co ixin joatsoan xa que ixin Jesus
nchao ndajoinchetencoa xisaduceo, mexinxin joanchianguihi xa Jesus co
ndacho xa:

—¢Quexehe ttiicha importante que ttetonha Dios sinchehe ni?

29 Co Jesus ndatho:

—Tti icha importante de cainxin ndac¢ho janhi: “Ttinhi ra jian jaha ra
chojni Israel, nacoaxinxon Dios ji co jeho mé tti chonda cain joachaxin co
jeho mé tti Dios de jdn na. 30Rinao ra Dios mé conixin ansean ra, conixin alma
ra, conixin joarrixaoan ra co cainxin fuerza que jaha ra chonda ra.” Jihi tti
mandamiento icha importante para sinchehe chojni. 31 Co ind mandamiento
chian Xajeho ixin ndatho: “Rinao ra cainxin chojni inchin rinao ra cuerpoa
ra.” Co Xonhiicha mandamiento icha importante para sinchehe chojni, jeho
cayoi mandamiento ya.

32 Co ximaestroe ley ndatcho xa:

—]Jan, nchao tti ndatho, Maestro, ixin jan, ndoa tti ndatho. Ji jeho
nacoaxinxon Dios co Xonhi ind dios ji, jeho jehe. 33 Co para na chojni rinao
Dios conixin ansén, conixin cain joarrixaoen, conixin alme, co cainxin fuerza
que chonda, co para rinao cainxin chojni inchin jehe rinao cuerpoe; cain
cosa jihi icha jian ndoa, que cain coxigo que tjaga ni ngataha Xohi para ixin
Dios, co icha jian que coxigo que doen ni para dan]o ni ngam Dios.

34 Are Jesus coinhi ixin cain tti ndatho xi mé nchao ji, jehe ndatho ngain
xa:
—TJaha ochian rrihi para rrochonda parte ngain tti ttetonha Dios.

Cottimeja cain chojni ndaXaon na para joanchianguihi na Jesus icha cosa.

Ttidindat¢ho David de ixin Jesucristo
(Mt.22.41-46; Lc. 20.41-44)
35 Na nchanho are Jesus tajinchecoenhe chojni ngain nihngo icha impor-
tante, jehe ndatcho:
—¢Quedonda ndacho ximaestroe ley ixin Cristo na xanntti David? 36 Ixin
Espiritu Santo joinchenichja David co ndatho:
Tti Ttetonha cainxin cosa ndat¢ho ngain tti Ttetonna janha:
“Darihi ngacalado jian na
hasta janha sinttagacha jaha ngain cain tti ningaconha.”
37 Pero ¢quexén que Cristo jehe nd xantti David, si David mismo ndatho ixin
Cristo tti Ttetonha ngain jehe?

Co tti tsje chojni que te nttiha anto ché na coinhi na cain tti nichja Jesus.

Jesus joinchesattehe ximaestroe ley
(Mt.23.1-36; Lc. 11.37-54; 20.45-47)

38 Co Jesus ndacho are jinchecoenhe na:

—Ttjiho ra cuidado de ncheha ra inchin nchehe ximaestroe ley ixin jehe
xa nchexoxinhi xa ¢hji xa conixin lontto icha jinjini, co rinao xa que chojni
sanjo na joajna ngain xa conixin anto tsje respeto are ngain nttiha, 39 co are
ngaxinhi nihngo, jehe xa ttjé xa tti Xintaon icha importante para dinttetaha
Xa, co are ttji xa dijine xa, jehe xarinao xa ttiichajianlugar ngain mesa. 40 Cai
jehe xa dantsjehe xa nthiganha nchiandoha néha ixin ittixinha n¢ha ttjenga
ntha hna contribucidn. Co para Xonhi chojni rroXaxaon ixin jehe xa jianha
nchehe xa, jehe xa nchecoanxinhi xa Dios anto sé. Mexinxin cain ximaestro
mé sayé xa anto soji castigo.

Tomi que joanjo na n¢higanha noa
(Lc.21.1-4)
41N4a nchanho Jesus taji ngaxinhi nihngo icha importante chian ngaca cain
cajé alcancia. Tajitsjehe Jesus are chojni tettinttohe na tomi nttiha. Co tsje
chojnirico cointtohe na anto tsje tomi. 42 Co are mé joi na n¢higanha co noa
ntha, co cointtohe n¢ha ngain na caja mé yo centavochjan que anto rentteha.
43 Cottimeja Jesus vayé chojni que vacao co ndatho ngain na:
—Janhandoa ttirrondattjo ra, que n¢higanha noa jihijoanjo n¢haicha tsje
que cain chojni que tettenga tomi cain caja. 44 Ixin cain chojni danjo na jeho
tti xehe na. Pero n¢hi noa jihi vanjo n¢ha cain tomi que jehe ncha jichonda

ncha.
13

Jesus ndacho ixin rroxantte nihngo icha importante
(Mt.24.1-2; Lc. 21.5-6)

1 Co are Jesus vathjexin de nihngo icha importante, na de tti chojni que
vacao ndatho ngain jehe:

—iMaestro, tsjexin anto yeye Xo tehe co anto yeye nchia co anto ¢hjoin
diconchjian nchia!

2Co Jesus ndacho:

—¢Adicon cain nchia yeye ya? Pero ya sittoeha ni na %o ngataha inda Xo;
cainxin rroxantte.

Quehe tsonhe icha saho que mundo ndatsjexin
(Mt.24.3-28; Lc. 21.7-24; 17.22-24)

3 Cottimeja savinttecji na ngain jnanchjan que dinhi Nttaolivo, que ji chian
de nihngo mé. Co are Jesus taji nttiha, Pedro, Jacobo, Juan, co Andrés ndacho
na ngain Jesus:

4—Rinaho na que rrondachjenji ni ra quesa tsonhe cain cosa ya. ¢Quehe
sefial sehe are cain cosa ya siconhe?

> Cottimeja Jesus ndatho:

—Ttjiho ra cuidado que xXonhi chojni sinttayaha ra. 6 Ixin anto tsje chojni
tsi co sinchegonda na nombrena co rrondatho na: “Janha tti Cristo na”; co
sincheyehe na tsje chojni.

7°Co are jaha ra tsinhi ra ixin ji guerra chian co cjin, jaha ra Xaonha ra ixin
jamé chonda que tsonhe. Pero Xa jeha tiempo para ndatsjexin mundo. 8 Ixin
nd nacion tsetocaho ind nacion. Co na region tsetocaho ina region. Co tsingui
nontte tsje lugar, co tsje chojni senxin jintta co chojni tsetocaho ché na. Are
cain cosa jihi tsonhe nanda tsexinhi tsonhe tti anto tangui que tsonhe chojni.

9’Pero jaha ra ttjiho ra cuidado ixin rrotse ra na co sinttachianha ra na
ngain xittetonha icha. Co soen ra na ngaxinhi nihngo. Co chonda que jaha
ra tsonchienhe ra ngain tsje xigobernador co tsje xirey de ixin causananxin
janha. Cain jihi rrochondaxin ra oportunidad de rronichja ra ngain cain
jehe xa de ixin janha. 10 Ixin icha saho que mundo ndatsjexin chonda
que tsonohe chojni de cainxin nacidon ngoixin mundo tti joajna que danjo
ind vida naroaxin. 11 Co are rrotse ra na co sinttachianha ra na ngain
xittetonha icha, taha ra joachjaon de ixin quehe rrondatho ra ngain xa, co
ni xaxaonha ra de ixin mé. Jeho rrondacho ra tti Dios rrondattjo ra rato
mé ixin jeha jaha ra tti rronichja ra, sino que Espiritu Santo tti sinttanichja
ra. 12 Co tsje chojni sinchechienhe xanché na nga ra niningaconhe xan co
rrondatho na para nasenxon xan. Co te nindoha chjan que sinchechienhe
xenhe na nga ra niningaconhe xan, co te chjan que sinchechienhe nindoha
xanngara niningaconhe na para que jehe na nasoenxon na na. 13 Co cainxin
chojni rroningaconha ra de ixin causananxin na janha. Pero chojni que
cainxin tiempo sitticaon jian nganji na janha, chojni mé rrochonda ina vida
naroaxin.

14°Co profeta Daniel dicjin co ndacho de ixin nd cosa icha jianha de cainxin
cosa co anto nchejianha icha cosa. Co are sicon ra cosa jlanha mé ngain
nihngo icha importante tti jiquininxinha sehe jehe mé —tti tsjehe X6n jihi,
chonda que tsinxin—, are mé chojni que te Judea chonda que satsinga na
para ngagaha jna. 15 Co chojni que sintte ngataha techoe nchiandoha, are
jehe sania, que sixinha ngaxinhi nchiandoha para sirroé cosé que ji ngaxinhi
nchia co jaca satsinga. 16 Co chojni que sintte ngataon jngui, que rrocjanha
ni para sirroé lonttoe ngain nchiandoha, sino que jaca satsinga. 17 jAnto
tangui para ixin n¢hi que sintteya chjan nchanho mé o n¢hi que rrochonda
chjan que Xa tetai! 18 Nchetsenhe ra fiao Dios que jaha ra rrochondaha ra
que satsinga ra mero ngain tiempoe quin 19 ixin ngain nchanho mé icha
tangui tsonhe chojni, que %a Xonhi tiempo tonhe jamé ni desde que Dios
joinchechjian mundo, ni tsonhe después. 20 Co si Dios sinchenchinha tiempo
mé, xonhi chojni rroxehe. Pero Dios sinchenchin tiempo mé ixin jehe rinao
chojni que coinchiehe.

21°Co si thonja chojni rrondattjo ra: “Tsjexin ra nttihi ji Cristo”, o “Tsjexin

ra nojiha ji”, pero jaha ra ditticaonha ra. 22Ixin tsi anto tsje tti sincheyehe
chojniixinrrondatho na quejehe tti Cristo corrondacho naixin jehe na dayé
najoajna de ngain Dios. Co sinchehe na tsje sefial co milagro para sincheyehe
na tsje chojni, co si nchao hasta tti chojni que Dios mismo coinchiehe,
sincheyehe na. 23 Pero jaha ra ¥axaon ra que ixin janha ondattjo ra jai cain
de ixin nchanho mé.

Quexén tsi tti Xi que joixin de ngajni
(Mt. 24.29-35, 42-44; Lc. 21.25-36)

24 Co Jesus ndatho cai:

—Pero después de tiempo tangui mé, nchanho isinchegasanha, co conitt-
jao isanjoha va chixo. 25 Conotse sinttjixin va de ngajni, co hasta cain cosa
que ji ngajni rroxanga. 26 Cottimeja sicon na na janha, tti Xi que joixin de
ngajni, sihi nga(:]an ttjoi conixin anto tS]e ]oachaxm co gloria. 27 Cottimeja
rrorroanha cain angelna para tsji sicjejo cain chojni que janha coinchia de
cainxin parte de ngoixin mundo co de ngajni.

28’Tangui ra ejemploe nttahigo: Are xesan ramé ntta co ¢hinhi qué ntta,
jaha ra onoha ra ixin ochian tsi tiempoe ¢hin. 29 Co Xajeho jamé cai, are
jaha ra sicon ra tsonhe cain cosa y4, jaha ra noha ra ixin ochian sihi janha

ind, ongandangui puerta sihi. 30 Co seguro rrondattjo ra que cainxin cosa ya
tsonhe icha saho que cain chojni de generacién jihi ndasenhe. 31 Ngajni co
nontte ndasitjan, pero palabrana sitjanha; chonda que tsonhe cain tti janha
ndachjan.

32°Pero nchanho co hora que tsonhe mé ni néa chojni noeha, ni cain dngel
que te noi noeha, ni janha, tti Xenhe Dios, nonaha. Jeho Dios Ndoda na tti
nohe.

33’Mexinxin jaha ra dintte ra listo co nchecoanxinhi ra Dios, ixin noaha
ra quesa tsi hora mé. 34Jamé inchin na xi que satsji cjin co tsinttohe xa
nchiandoha xa. Pero icha saho que satsji xa, ttetonhe xa cain ninchehe xé
xa ixin sinttenda na jehe nchia mé. Co ndache xa cada na quehe Xa sinchehe
na, co ttetonha xa ngain xiportero ixin senda xa jian. 35 Mexinxin jaha ra
dintte ra listo ixin jaha ra inchin tti nivittoenda nchia mé. Venoeha na quesa
rrocjan xinajni na; ¢atsi xa are tsocjin, o atsi xa are ttie, o tsi xa are ndoyo, o
atsixa are osingasan? 36 Co nchaohasi are sihi janha, jaha ra sintteha ralisto.
37 Tti ndattjo ra jeoha para ixin jaha ra, ndac¢hjan para ixin cainxin chojni:
iDintte ra listo!

14

Are vinttecjao na quexén sinchehe na para rrotse na Jesus
(Mt.26.1-5; Lc.22.1-2; Jn. 11.45-53)
1Vitjan y6 nchanho para tti quiai dinhi pascua are jine na niottja que
chondaha levadura. Co are mé cain xidana que vaquetonha ngain icha
xidana co cain ximaestroe ley cjoé xa queXén sinchehe xa para rrojincheyehe
xa JesUs co rrotse xa co nasoenxon xa. 2 Pero ndatho xa:
—Sonttoha na are mero quiai ixin cain chojni seguro tsofiaca na na co
tsetocoho na na.

N¢hi que cointtjitte aceite cuerpoe Jests
(Mt.26.6-13; Jn.12.1-8)

3N& nchanho ngain rajna Betania Jesus tajine ngaxinhi nchiandoha Simon
tti veninxin chin lepra. Co are jehe taji ngain mesa, joixinhi na n¢hi que
joicao na Xoxao de marmol jiche de aceite que anto Xajni que diconchjian
joxon ca dinhi nardo co aceite mé anto rentte. Condai ntha Xo mé co
cointtjitaha nt¢ha cain aceite mé ngataha ja Jesus. 4 Co canxion de tti nite
nttiha gofiao na co ndache choé na jeho na:

—¢Quedonda coxincoa aceite ya? 5 Nchao rrocochji aceite ya co anto tsje
tomi rroguitte, inchin tsjexin dacha né tti nchehe Xa ngoixin na nano. Co
tomi mé nchao rrocjenguijna chojni noa.

Co joinchesattehe na tti n¢hi mé.

6 Pero Jesus ndatho ngain na:

—Tanthjanda ra nt¢hi ya. ;Quedonda nchesattehe ra? Jehe ntha joinchehe
ntha nd cosa jian nganji na janha. 7 Chojni noa cainxin tiempo sintte na
ngayaha ra, co nchao tsjenguijna ra na are jaha ra sinao ra. Pero janha
cainxinha tiempo sarihi nganji ra. 8 Nt¢hi jihi joinchehe n¢ha tti nchao
conohe n¢ha joinchehe n¢ha. Ochjé ntha cuerpona aceite para rroxava na.
9 Co seguro rrondattjo ra que ngoixin mundo tti rronichja na tti joajna que
danjo ind vida naroaxin, cai rronichja na ixin quehe joinchehe nthi jihi
nganjina janha, para rroxaxaon na de ixin jehe ntha.

Judas ndac¢ho pararrotse na Jestis
(Mt.26.14-16; Lc. 22.3-6)

10 Cottimeja Judas Iscariote, jehe na de tti ttey6 chojni que vacao Jesus,
cjoi ngain canxion xiddna que vaquetonha ngain icha xidana, para cjoao ché
na quexén jehe Judas sanjo Jesus ngain xa. 11 Co are jehe xa coinhi xa ixin
quehe joinda¢ho ngain xa anto ché xa, condatho xa ngain ixin sanjo xa tomi.
Cottimeja Judas coexinhi Xaxaon ixin queXén sinchehe para sinchechienhe
Jesus ngain xa.

Are joinecaho Jesus tti tteyo chojni que vacao
(Mt.26.17-29; Lc.22.7-23; Jn. 13.21-30; 1 Co. 11.23-26)

12 Ngain saho nchaoen quiai que jine na niottja que chondaha levadura,
nchanho mé doen na coleco. Co chojni que vacao Jesus joanchianguihi na co
ndatho na ngain:

—¢Ttin0 rinao sinttachjianxin na tti sintte soixin ngain quiai pascua?

13 Cottimeja Jesus coetonhe y6 chojni que vacao co ndatho ngain na:

—Ttji ra ngain ciudad de Jerusalén, co nttiha setan ra na xi que jidicao na
nchika de jinda. Sattjiho ra xi mé. 14 Co tti nchia sixinhi xa, nttiha ndache
ra tti ndoha mé: “Tti Maestro ndatho: ¢TtinO ji cuarto tti sinexin ngain
quiai pascua conixin cain chojni que dicao?” Jafid ¢hoache ra tti ndoha mé.
15 Cottimeja jehe tti ndoha mé tsjagoha ra na cuarto jie ngain piso yoxin que
onchao ji. Nttiha nchechjianxin ra tti sontte na.

16 Cottimeja cayoi chojni mé sacjoi na para ngain ciudad co vittja na cain
inchin Jesus ndatho ngain na. Co nttiha joinchechjianxin na tti joine na
ngain quiai pascua.

17 Co are ondaconttie Jesus co tti tteyd chojni que vacao Xatte na para
joinecaho na. 18 Co are tene na, Jesus ndacho ngain na:

—Janha seguro rrondattjo ra que na de jaha ra %o tentte ra nganji na jaxon
rrondache ra chojni queXén para rrotse na na janha.

19 Cottimeja cain jehe na tavinttechin na co coexinhi na joanchianguihi na
Jesus na na co na na, co ndatho na:

—¢Apoco janha?

Co caiinda ndatho:

—¢Apoco janha?

20 Co Jesus ndatho:

—Na de tti tteyd jaha ra que tejintte ra ngain lato jihi conixin janha.
21Janha, tti Xi que joixin de ngajni, chonda que ndasenhe na inchin jitaxin
ngain Palabré Dios, pero anto tangui tsonhe tti xi que rrondache chojni
queXén para rrotse na na; icha jian si jehe rrogoanha.

22Co are tene na, Jesus cod niottja co chjé gracias ngain Dios, cottimeja vafia
nio, co joanjo nio ngain cain na co ndacho:

—]Jintte ra. Jihi rro¢ho cuerpona.

23 Cottimeja cod Jesus vaso co chjé gracias ngain Dios, co joanjo ngain na
cai, co cain na vihi na nchinnchin. 24 Co nda¢ho ngain na:

—]Jihi rro¢ho jnina que nchesegura tti trato naroaxin co sinttji jnina para
tsjenguijna tsje chojni. 25 Co seguro rrondattjo ra que janha isiha tti danjo
ttouva hasta tsi tti nchanho que janha sihi tti vino naroaxin ngain lugar tti
ttetonha Dios.

Jests ndacho que Pedro rrondacho ixin jehe chonxinha Jests
(Mt.26.30-35; Lc. 22.31-34; Jn. 13.36-38)
26 Are vinttetsje na na himno, cottimeja sacjoi na ngain jnanchjan que
dinhi Nttaolivo. 27 Cottimeja Jesus ndacho ngain na:
—~Cainjaharasinttechinhira de ixin janha ngain ttie jihi, ixin jitaxin ngain
Palabré Dios: “Janha, tti Dios, nasoenxon tti ttingaria coleco, co cain coleco

ndarrochjequé va.” 28 Pero después que janha rroxechon na, cottimeja janha
saho tsji Galilea que jaha ra.

29 Cottimeja Pedro ndacho ngain Jesus:

—Masqui cain jehe na sinttechin na de ixin soixin, pero janha nahi.

30 Cottimeja Jesus ndatho ngain:

—Janha seguro rrondattjo que ngain ttie jihi saho que conttaxichia rrotsje
va yoxin nttiha, jaha orrondatho ninxin nttiha ixin chonxinha na janha.

31Pero Pedro %a ndatho ngain Jesus:

—Masqui rrochonda que senhe na conixin jaha, pero janha
rrondac¢hjanha ixin chonxinha.

Cai cain ni icha ndatho na %ajeho.

Jesus joinchetsenhe fiao Dios ngain Getsemant

(Mt. 26.36-46; Lc. 22.39-46)
32 Cottimeja joiji na ngain nd lugar dinhi Getsemani, co Jesus ndatho ngain
na:
—Tadintte ra nttihi are janha sinttatsan fiao Dios.

33 Co sajoicao jeho Pedro, Jacobo co Juan. Co Jesus coexinhi conohe na
joaXaon anto soji co cai conohe anto jie joachjaon que joinchenihi ansén.
34 Co ndatho ngain canio nijoicao:

—Janha tonona ngain ansenna na joachjaon anto soji hasta rinaho
ndasenhe na. Jaha ra dittoha ra nttihi, co dintte¢hinha ra.

35 Cottimeja Jesus sacjoi nchion cjin de ngain na, co vejantaha ngataha
nontte. Cojoinchetsenhe fiao Dios que sinchao jehe rrogattoha ngain tiempo
que jitonchian are jehe anto tangui tsonhe. 36 Co are jinchetsenhe fiao Dios,
ndatho:

—Padre, soixin nchao nchehe cainxin cosa. Mexinxin si nchao,
tanthjandaha na janha satto ngain tti anto tangui que tsonna. Pero tsoenha
inchin janha rinaho, sino que tsonhe inchin soixin rinao.

37 Cottimeja cjan Jesus ngain tti vittohe canio chojni que vacao, pero
otatejoa canio na. Co ndatho ngain Simoén Pedro:

—Simoln, ¢aotarrichin? {Acoixianha tajoaritsjehe ni nad hora?
38 Tadinttetsjehe ra co nchetsenhe ra fiao Dios para que Xonhi cosa jianha
sinttatjanji ra. Ndoa, espiritua ra anto rinao sintte jian, pero cuerpoa ra
sojiha.

39 Cottimeja cjan Jesus sacjoi para joinchetsenhe fiao Dios ind, co ndat¢ho
%ajeho. 40 Co are cjan joi ngain na jehe na otatejoa na ind ixin icoixinha con
na de anto cottathin. Co are xingamehe na ni inoencoa na quehe rrondac¢ho
nangain Jesus. 41 Cottimeja ninxin nttiha Jesus sacjoi para joinchetsenhe fiao
Dios in4, co are cjan ngain na, ndacho:

—TJanché dinttethin ra co nchejogaha ra ixin onchao; hora ojoi are janha,
tti Xi que joixin de ngajni, chonda que tsonchian nga ra chojni jianha.
42 Dingattjen ra, nttimé joi tti nda¢ho queXén para rrotse na na janha.

Are tse na Jesus
(Mt.26.47-56; Lc.22.47-53; Jn. 18.2-11)

43 Are Jesus Xa jinichja ngain tti ni chojni mé, joi Judas, né de tti tteyo
chojni que vacao Jesus, co joicao Judas anto tsje xXi que teya espada co ntta.
Xidana que vaquetonha ngain icha xidana, Ximaestroe ley co Xittetonha
ngain nihngo, xi mé rroanha xa cain chojni mé. 44Judas, tti joindatho quexén
para tse na Jesus, odindatho ngain na ixin quexehe sefal sinchehe ngain
Jesus para jehe na nohe na quensen Jesus, co ndatho:

—Ttijanha tsetoxin para rrochjaha joajna, jehe mé. Tse ra co sattjihora co
ttjiho ra cuidado jian que satsingaha.

45 Co are ojoi, jehe conchienhe ngain Jesus co ndatho:

—Maestro, Maestro.

Co coetoxin Jesus. 46 Cottimeja tse na Jesus para sajoicao na.

47 Pero na de tti vintte nttiha joantsje espadé co con¢hinjihi na ndatsjoen
nd xinchehe %é xiddna icha importante. 48 Cottimeja Jesus ndatho ngain cain
chojni que joi:

—¢Quedonda jaha ra joihi ra conixin espada co ntta para rrotse nira janha
como sijanharrocjina tti chehe? 49 Anto tsje nchanho joarihi janha ngayaha
ra ngain nihngo icha importante para jointtacoanha ra, co Xonhi tiempo tse
nira. Pero janhi tsonhe, para tsonhe inchin jitaxin ngain Palabré Dios.

50 Cottimeja cain chojni que vacao Jesus cointtohe na jeho, co jehe na
sacoinga na.

Nd xanxi que sacoinga
51Co cai nttiha n4 xanxi vetsa xan jeho nd lontto roa. Co tse na xan. 52 Pero
vathjenga xan lontto mé co sacoinga xan ttolocho xan.

Jesus ngain juzgadoe nihngo
(Mt.26.57-68; Lc. 22.54-55, 63-71; Jn. 18.12-14, 19-24)

53 Cottimeja sajoicao na Jesus ngain xiddna icha importante. Co Xatte
cainxin xidana que vaquetonha ngain icha xidana co cain xittetonha ngain
nihngo, co cain ximaestroe ley. 54 Co Pedro ta tti cjin jirroexin hasta joiji
ngain patioe nchiandoha xidana icha importante, co nttiha tavehe xiXohe
ngain Xohi, jehe conixin xipolicié nihngo icha importante.

55 Cain xiddna que vaquetonha ngain icha xiddna, co cain xi que vechonda
joachaxin ngain juzgadoe nihngo, cain xi mé cjoé xa queXén sinchecaxin
Xa Jesus para nasoenxon xa Jesus. Pero ¢hoha vittjehe xa Jesus ni na cosa
jilanha. 56 Co tsje na joinchecaxin na Jesus, pero Xonhi chojni nichja xajeho
inchin nichja ind chojni para joinchesegura ché na. 57 Cottimeja canxion na
vingattjen na co joinchecaxin na Jesus co ndatho na:

58—Janhana coian nandacho xi yd ixin jehe tsonxantte nihngo ichaimpor-
tante jihi que dinchechjian chojni, co nincoa nchanho jehe xa sinchechjian
xa ina nihngo que jeha chojni nchechjian.

59 Pero masqui nda¢ho na jafig, Xa nichjaha na mero Xajeho.

60 Cottimeja xiddna icha importante vingattjen xa ngayé cainxin na, co
joanchiangui xa ngain Jesus co ndacho xa:

—¢Axonhi rrondacho jaha? ¢Quehe rrot¢ho cain tti jinichja chojni tehe de
ixin jaha?

61 Pero Jesus xonhi nichja. Co jehe xa cjan xa joanchianguihi xa ind co
ndatho xa:

—¢Ajaha tti Cristo, Xenhe Dios que anto jian?

62 Co Jesus ndatho:

—]Jan, janha. Co sicon ni ra janha, tti Xi que joixin de ngajni, sarihi ngain
lado jian de Dios, tti chonda cainxin joachaxin. Co cai sicon ni ra are rrocjan
na sihi ngacjan ttjoi.

63 Cottimeja jehe xidana icha importante mé gofiao xa. Mexinxin coinchje
xa lonttoe xa, co ndac¢ho xa:

—¢Quedonda tsjé na icha chojni de testigo? 64 Jaha ra ocoinhi ra queXén
nichja xa jianha de ixin Dios. {Quehe Xaxaon ra?

Co cainxin na ndatho na ixin Jesus jiquininxin ndasenhe.

65 Cottimeja canxion na coexinhi na cointtjitte na nttatté na, co coejehe na
con Jesus, co Xangui na manazo, co ndache na:

—Si jaha na profeta, ndatho quexehe tti goen.

Co cain xipolicié nihngo icha importante cai xangui xa Jesus manazo.

Pedro ndacho ixin jehe chonxinha Jesus
(Mt.26.69-75; Lc.22.56-62; Jn. 18.15-18, 25-27)

66 Are Pedro taji nontte ngain patioe nchiandoha xidéna icha importante,
vatto nd n¢chimozé xiddna mé. 67 Co are vicon nt¢ha Pedro tajixiXohe ngan-
dehe xohi, jehe n¢ha tavengattjen n¢ha, tsjehe n¢ha co nda¢ho nt¢ha ngain:

—TJaha cai vacjiho Jesus, tti joixin de Nazaret.

68 Co Pedro ndatho ixin ndoaha ngain n¢ha co ndatcho:

—Janha chonxinha xi y4, ni nonaha de quehe rrinichja jaha.

Cottimeja sacjoi para ngain puerté patio mé. Co rato mé tsje na conttaxi-
chia. 9 Co n¢himoza mé cjan ntha vicon nt¢ha ind, co coexinhi ndatho n¢ha
ngain nite nttiha:

—Xi jiha na xivacao Jesus.

70 Pero Pedro cjan ndacho ixin ndoaha. Cottimeja icanxin nite nttiha
ndacho na ngain Pedro:

—TJaha seguro na chojni que vacao Jesus, ixin jaha cai joixin regioen
Galilea. Co inchin nichja chojni de Galilea, jamé nichja jaha.

71 Cottimeja Pedro jeho joanchia nd castigo ngain Dios para ixin jehe ixin
joinchejura ngain Dios co ndatho:

—Janha chonxinha xi ya que jaha ra tendachjenji ni ra.

72 Co rato mé tsje conttaxichia yoxin nttiha. Cottimeja Pedro Xaxaon
tti ndatho Jesus: “Icha saho que conttaxichia rrotsje va yoxin nttiha, jaha
orrondat¢ho ninxin nttiha ixin chonxinha na janha.” Co are jehe Xaxaon ya,
jehe vehe tsjanga.

15
Jesus ngain Pilato
(Mt.27.1-2,11-14; Lc. 23.1-5; Jn. 18.28-38)

1Co are vingasan, Xatte cain xidana que vaquetonha ngain icha xiddna, co
cain xittetonha ngain nihngo, co cain ximaestroe ley, co cain xivechonda
joachaxin ngain juzgadoe nihngo. Co cainxin chojni mé coia na Jesus co
joicao na ngain xigobernador Pilato. 2 Cottimeja Pilato joanchianguihi Jesus,
condatho:

—¢Ajaha tti Rey de chojni judio?

Co Jesus ndatho:

—]J4dn, jafia inchin jaha ndatho.

3 Co cain xiddna que vaquetonha ngain icha dana cjoanguihi xa Jesus anto
tsje cosa. 4 Cottimeja Pilato cjan joanchianguihi Jesus ind, co ndacho:

—¢Quedonda Xonhi nichja jaha? Tsjexin quejanhi cosa tjanguiha na.

> Pero Jesus xonhi ndatho. Co Pilato inoeha quehe rroXaxaon de ixin jehe
Jesus.

Are ndacho na ixin Jesus chonda que ndasenhe
(Mt.27.15-31; Lc. 23.13-25; Jn. 18.38—19.16)
6Co ngain cada quiai pascua, Pilato vechonda costumbre de vacan¢hjanda
nd de tti teaxinhi. Quexeho de tti chojni que vaquinchiehe jehe na, Pilato
vacanthjanda vagathje. 7 Co tiempo mé, veaxinhi nd tti vinhi Barrabés. Jehe
co icanxin na vintteaxinhi ixin goen na canxion chojni are vaquetocaho na

gobierno romano. 8 Co tsje chojni xatte co ndache na Pilato ixin tsan¢hjanda
nd de tti teaxinhi, inchin vanchehe na cada quiai mé. 9 Co Pilato ndatho
ngain na:

—_¢Arinao ra tsanc¢hjanda tti jaha ra ncheguinhi ra Rey de chojni judio?

10 Jafid ¢ho ixin jehe ovenohe ixin xiddna que vaquetonha ngain icha
xiddna conchjoehe xa ngain Jesus ixin jehe cainxin cosa jian vanchehe.
Mexinxinjoinchechienxin xa Jesus nttiha. 11 Pero cain jehe xandache xa cain
chojni ixin icha jian rrondatho na ixin sathje Barrabas. 12 Cottimeja Pilato
ndacho ngain na:

—¢Quehe rinao ra sinttaha janha ngain tti jaha ra ncheguinhi ra Rey de
chojni judio?

13 Cottimeja cain jehe na coyao na, co nda¢ho na:

—iNchecrucifica!

14 Co Pilato ndatho ngain na:

—Pero ¢quedonda? ¢{Quexehe cosa jianha joinchehe?

Pero cainxin na cjan na ndacho na sén:

—iNchecrucifica!

15 Co ixin Pilato joinao vittohe jian ngain chojni, mexinxin coant¢hjanda
Barrabas sacjoi. Co are joexin coetonha para vicaon Jesus, cottimeja
coanthjanda xisoldado para joinchecrucifica xa.

16 Cottimeja xisoldado sajoicao xa Jesus ngain patioe nchiandoha Pilato co
nttiha vayé xa cainxin icha xisoldado cai. 17 Co coentsa xa Jesus nd lontto
morado inchin lonttoe rey, co joinchecjinga xa Jesds na corona de joxon
nchaha. 18 Cottimeja coexinhi xa cjoanoa xa Jesus, co ndat¢ho xa sén:

—iViva tti Rey de chojni judio!

19 Co xangui xa nttd ja Jesus, co cjoatjo xa nttatté xa, co vettoxin nttajochjihi
xa ngain Jesus inchin rrojinchesayehe xa. 20 Co are joexin joinchehe xa cain
ya para cjoanoa xa Jesus, cottimeja joantsjehe xa tti lontto morado coentsa
Xa, co cjan xa joinchenga xa lonttoe Jesus. Cottimeja sajoicao xa Jesus para
joinchecrucifica xa.

Are joinchecrucifica na Jesus
(Mt.27.32-44; Lc. 23.26-43; Jn. 19.17-27)

21N4 xi que vinhi Simo6n joixin ngain ciudad de Cirene. Co xi mé cjoindodé
Alejandro co Rufo. Co are vatto nttiha, xisoldado joinchecame xa crué Jesus.

22 Joicao xa Jesus ngain na lugar dinhi Goélgota, que mé rrocho Lugué Nt-
taloroja Chojni. 23 Co joanjo xa ngain Jesus vino que jittecjan ndé na ca dinhi
mirra ixin rroguihi. Pero Jesus viha vino mé. 24 Cottimeja joinchecrucifica
na Jesus, co joantsje na suerte para chjeyehe na lonttoe Jesus.

25Lasnueve ndoyo joinchecrucificd na Jesus. 26 Co coentaxin na nd Xonixin
quedonda joinchecrucificd na, co X6n mé vetaxin: “Tti Rey de chojni judio.”
Co coenganito na X6n mé ja cruz. 27 Co joinchecrucifica na yo tti chehe ngaca
Jestus,nd vehelado jian Jesus, co ind vehelado cjon Jesus. 28Jafid conhe inchin
jitaxin ngain Palabré Dios tti ndat¢ho: “Nasoenxon na jehe inchin nadoenxon
na chojni jianha.”

29 Co cain nijoitsjehe ixin queXén ji Jesus nganito cruz coenttjoinga rroha
na co cjoanoa na Jesus co nda¢ho na ngain:

—Jaha ndatho ixin sinchexantte nihngo icha importante co nincoa
nchanho otsjaha sinchechjian nihngo mé ind. 30 Mexinxin jaxon daniaxin
de nganito cruz ya jaho para senha.

31Cai canxion xiddna que vaquetonha ngain icha xiddna, co ximaestroe ley
cjoanoa xa Jesus, co ndache cho jeho xa:

—Jehe nchao cjoenguijnaicha chojni, pero ¢thoha tsjenguijna cuerpoe jehe
mismo. 32 Si jehe tti Cristo, Rey de chojni Israel, socon na saniaxin jaxon de
nganito cruz, cottimeja, jan, sotticaon na.

Co hasta cayol tti Xite nganito cruz nttiha cjoanoa xa Jesus.

Are ndavenhe Jesus
(Mt.27.45-56; Lc. 23.44-49; Jn. 19.28-30)

33 Are ngosine nchanho, ndaconaxin xehe ngoixin regiéon mé, co
conchjenhe tti naxin xehe mé hasta ni hora tsocjin. 34 Co hora mé Jesus
coyao soji, co ndatho:

—Eloi, Eloi, ¢lama sabactani? —que rrotho: Diona, Diona, ¢quedonda
ndacointtona na janha?

35 Co canxion nite nttiha coinhi na nichja Jesus pero coinxinha na quehe
ndacho Jesus, co ndache cho na:

—Ttinhira, jidayé Elias.

36 Cottimeja na de jehe na coinga co coa na cosa dinhi esponja. (Cosa
mé datse jinda inchin chjon algodén.) Co jehe joinchetjao cosa mé conixin
vino que anto san. Co coincjin na ntta co tsin noi nganito cruz para Jesus
rrocajindoe, co chojni mé ndatho ngain ni icha:

—Chonhe ra. Socon na aco tsi Elias para sinchegania.

37 Cottimeja Jesus coyao soji, co ndavenhe. 38 Co rato mé tti manta vettoa
ngaxinhi nihngo icha importante vichjenga manta de noi hasta nontte. 39 Co
are xicapitan que jingattjen nttiha ngain Jesus vicon xa queXén coyao Jesus
co queXén ndavenhe, ndatho xa:

—Seguro xi jihi Xenhe Dios.

40 Co cai tsjehe canxion n¢hi masqui de cjin. Co ngacjén cain n¢hi mé, nttiha
vehe Salomé co Maria Magdalena, co ina Maria tti cjoi janné José co Jacobo tti
ichanchin. 41Icha saho are Jesus vehe ngain nonttehe Galilea, canio n¢hi mé
vangaria conixin jehe co vagayaconhe ncha Jesus. Cai icha néhi joi conixin
Jesus ngain Jerusalén. Co are jehe nganito cruz, nttiha vintte cainxin n¢himé
cai.

Are Jesus Xavd
(Mt.27.57-61; Lc. 23.50-56; Jn. 19.38-42)

42 Omerocoa naxin xehe, co ixin nchanho mé vispera de tti nchanho para
joinchejogaha na ngain quiai pascua, rrocho ixin nchanho are ndavenhe
Jesus nchanho para joinchechjian na cain tti joine na ndoexin are joinchejo-
gaha na; 43 mexinxin jaicoa joi nd tattita vinhi José de rajna Arimatea. Jehe
vechonda tsje joachaxin ngain juzgadoe nihngo Israel. Cai jehe anto joinao
joi tti tiempo que Dios ttetonha. Co tattita mé Xaonha joixinhi tti ji Pilato
co joanchiehe cuerpoe Jesus. 44 Pilato anto goan admirado ixin ondavenhe
Jesus co rroanha xicapitdn para joanchianguihi xa. 4> Co are Xicapitn
ndacho xa ixin ndoa ondavenhe Jesus, Pilato joanjo joachaxin para sajoicao
José cuerpoe Jesus. 46 Cottimeja José coehna na manta fino, roa manta, co
joinchegania cuerpoe Jesus co coensiha manta mé. Cottimeja coin cuerpoe
Jesus ngain nd cueva naroaxin que odingue na ngadoho na ttjao nttiha, co
coejé conixin nd Xo jie. 47 Maria Magdalena co Mariajanné José vicon na ttin6
vittohe cuerpoe Jesus.

16
Are xechon Jestus
(Mt.28.1-10; Lc. 24.1-12; Jn. 20.1-10)

1Coarevattonchanho parajoinchejogahana, Salomé co Maria Magdalena,
co ind Maria janné Jacobo sajoicao na nad Xoan que diquehna na co anto
¢hjoin Xajni Xoan mé inchin perfume para rrochjé na cuerpoe Jesus. 2 Co
are ¢hinhi nchanho domingo, tti saho nchanho de semana, sacjoi na ngain
tti vittohe cuerpoe Jesus. 3 Co ndache cho na ngatja nttiha:

—¢Pero quensen tsoxinca Xo jie que jijé cueva ya?

4 Pero are joiji na nttiha vicon na ixin tti Xo jie que vijé cueva icoha Xo
nttiha, 0jé ji Xo0. 5 Co joixinhi na ngaxinhi cueva mé. Co nttiha vicon na na
xanxi taji xan lado jian, co lonttoe xan roa lontto, co hasta tti nontte jicaxin
lontto. Co jehe na Xaon na. ¢ Co jehe xanxi mé nda¢ho xan ngain na:

—Xaonha ra. Onona ixin ttjé ra Jesus de Nazaret, tti joinchecrucificd na.
Pero jehe oxechon co icoha nttihi. Tsjexin ra tti coin na cuerpoe. 7 Mexinxin
ttji ra ngain chojni que vacao Jesus, co ngain Pedro cai, co ndache ra na:
“Jesus icha saho tsji Galilea que jaha ra. Co nttiha siconxin ra jehe inchin
jehe ndattjo ra.”

8 Cottimeja canio n¢hi mé coinga n¢ha vachjexin neha de cueva mé co
vintteXanga ntha ixin anto vinttexaon n¢ha. Co Xonhi chojni ndache ntha
ixin vintteXaoncoa ntcha.

Are Jesus Xago ngain Maria Magdalena
(Jn.20.11-18)

9 Co después que Jesus xechon ngain saho nchanho de semana, jehe Xago
ngain Maria Magdalena, tti vechonda ydto espiritu jianha hasta que Jesus
joinchexingamehe sé tiempo icha saho. 10 Cottimeja jehe Maria mé sacjoi
joindache cain nivacao Jesus ixin Jesus xechon. Jehe nivacao Jesus anto
vinttechin na co vatsjanga na are mé ixin Jesus ndavenhe. 11 Co are coinhi
na tti ndat¢ho Maria vitticaonha na palabré jehe.

Jests Xago ngain yo chojni que vacao
(Lc.24.13-35)

12 Co después de jihi, Jesus Xago ngain y6 de tti chojni que vacao are
satettji na ngatja nttiha. Co cayoi chojni mé vicon na Jesus inchin ojé chojni.
13 Cottimeja are cayoi chojni mé vatsoan ixin jehe mé Jesus, cjan na condache
na tti icha chojni que vacao Jesus, pero jehe na, ni icha, Xa vitticaonha na.

Tti coetonhe Jesus nirepresentanté jehe
(Mt.28.16-20; Lc. 24.36-49; Jn. 20.19-23)

14 Co icha después Jesus ¥ago ngain cainxin tti ttejngo chojni que vacao
are tatene na. Co joinchesattehe na ixin vitticaonha na co ixin cha ansén na
ixin vitticaonha na tti ndacho chojni que vicon Jesus dixechon. 15 Cottimeja
ndacho Jesus ngain na:

—Ttji ra ngoixin mundo co ndache ra cainxin chojni tti joajna que danjo
ind vida naroaxin. 16 Chojni que sitticaon co siguitte, rrochonda ind vida
naroaxin. Pero chojni que sitticaonha, mé Dios sinchecondena chojni
mé. 17 Co janhi sinchehe chojni que sitticaon na janha: Jehe sinchegonda
joachaxin de nombrena para senguixin espiritu jianha, co rronichja ojé
idioma que ni jehe tsinxinha. 18 Si rrotse na conché, xonhi tsonhe masqui
conché mé sinehe va jehe. Co si sihi na cosa que ndadoen chojni, pero jehe
¥%onhi tsonhe. Co saquehe ra ngataha chojni nihi co sinchetsenhe fiao Dios
conixin joachaxin de nombrena co jehe tti nihi rroxingamehe.

Are Jesus sacoajin para ngajni
(Lc.24.50-53)

19 Co are Jesus, tti chonda cain joachaxin, joexin nda¢ho cain cosa ya ngain
na, jehe sacoajin para ngajni, co joiguehe ngain Dios lado jian. 20 Co chojni
Jesus sacjoi na cainxin lugar co ndache na chojni joajna que danjo ina vida
naroaxin. Co jehe Jesus vacjenguijna na ngoixin tti vacji na. Co cai jehe
vanchesegura cain tti vandacho na ixin chjé na joachaxin para vanchehe na
sefial de milagro. Amén.

Tti Jian Joajné Jesucristo Que Dicjin Lucas

Quedonda Lucas dicjin joajna jihi

1 Tsje chojni cjin historié Jesucristo inchin jehe conhe co jehe joinchehe
ngataha nontte jihi. 2 Jehe na cjin na inchin joinchecoanna na tti chojni que
vicon cain tti joinchehe Jesus desde are nacoexinxon co cjoenguijna na Jesus
para ndache na chojni tti jian joajna que joixin de ngain Dios. 3 Janha cai
joanchianguijian de ixin cain ttijoinchehe Jesus desde coexinxin Xé, co janha
%axanho quejianjipara quejanharrocjin na cain cosajihiinchin conhe para
ixin jaha Tedfilo, ixin jaha tti compafierona que anto jian, 4 para que jaha jian
rrochonxin tti ndoa que jointtacoanha jehe na.

Nd dngel de Dios joindatho ixin tsoncjihi Juan, tti vancheguitte chojni

> Are Herodes vehe rey de ngain Judea, are mé vehe na xidédna que vinhi
Zacarias. Jehe vehe ngain grupoe xiddna que vinhi Abias. Co ¢hihi Zacarias
vinhi nc¢ha Elisabet. Co cayoi jehe na cjoi na de razé Aaron, tti cjoi saho
xiddna. ¢ Jehe Zacarias conixin ¢hihi, Dios ndatho ixin jian na co jehe na
vaguitticaon na cain tti coetonha Dios co jafid Xonhi chojni vanichja que
ixin jehe na jianha vanchehe na. 7 Pero jehe na Xonhi chjan vinttechonda
na, ixin Elisabet deporsin Xonhi chjan vancheconcjihi, co cayoi jehe na anto
ojonchjan vintte na.

8 Ngain na tiempo grupoe Zacarias joinchehe tocado joinchehe %a de ddna
ngaxinhi ningoe Dios, ?ixin jamé costumbre vinttechonda cain xiddna ngain
tiempo mé, mexinxin ngain sorteo vittotaon Zacarias para que jehe joixinhi
ngaxinhi ningoe Dios para joicjaga tsjoca. 10 Ngoi rato que jiche tsjoca
ngaxinhi nihngo, ndoja cain chojni joinchecoanxinhi na Dios. 11 Co ngain
rato mé Zacarias vicon na angel de Dios tajingattjen lado jian de ngain altar
tti jichexin tsjoca. 12 Are jehe vicon dngel mé, jehe ni inoeha quehe sinchehe

